
ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

1 ᓇᓗᓇᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐋᖅᑭᑦᑕᐅᓚᐅᖅᓯᒪᕗᑦ ᐅᖃᓕᒫᕐᕕᑎᒍᑦ 10 
ᐊᒻᒪᓗ 12-ᒥ ᐊᖏᕈᑕᐅᔪᒥ ᐃᓄᖕᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᑯᐃᓐ ᑭᒡᒐᖅᑐᖅᑕᐅᓪᓗᓂ 
ᑲᓇᑕᒧᑦ (ᓄᓇᕗᒻᒥ ᐊᖏᕈᑎᖓᓂ), ᐊᒻᒪᓗ ᑲᒪᒋᔭᖃᖅᐳᖅ ᑭᖑᓂᐊᒍᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᔪᒥ 
ᓇᐅᑦᑎᖅᓱᕐᓂᖓᓂ ᐱᓕᕆᐊᒃᓴᐅᔪᒧᑦ ᒪᓕᒃᖢᓂ ᐃᓚᖓ 7-ᒥ ᐅᖃᓕᒫᕐᕕᑎᒍᑦ 12-ᒥ ᓄᓇᕗᒻᒥ ᐊᖏᕈᑎᖓᓂ ᐊᒻᒪ 
ᓈᓴᐅᑎᓖᑦ 135(4) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ 
2013, ᓵᑉᑕᒥ 14 (NuPPAA).  

ᐅᓂᑉᑳᓕᐊᕐᒥᑦ ᓇᓂᔭᐅᓯᒪᔪᓂᒃ ᐃᓗᓕᓕᒃ ᐊᕙᑎᓕᕆᔨᒃᑯᑦ ᐅᔭᕋᒃᑕᕆᐊᕐᒧᙵᐅᓂᕆᓚᐅᖅᑕᖓᓐᓂᒃ ᐊᒡᓃᑰ ᐄᒍᓪ 
ᐅᔭᕋᕐᓂᐊᕐᕕᒃ ᓕᒥᑕᑦ (ᐊᒡᓃᑯᒃᑯᑦ) ᐊᐳᖅᑎᓐᓈᖅᑐᖅ ᒎᓗᒧᑦ ᐱᓕᕆᐊᕐᒧᑦ ᐊᒻᒪ ᐊᒪᕈᕐᒥᑦ ᐃᓗᑦᑐᖅᓯᒪᔪᖅ 
ᐱᓕᕆᐊᕐᒧᑦ ᐊᑯᓐᓂᖏᓐᓂ ᐋᒐᓯ 22 ᐊᒻᒪ 24, 2019, ᐊᒻᒪᓗ ᓇᐃᓈᖅᓯᒪᔪᖅ ᐅᖃᐅᓯᐅᔪᓂᑦ ᐊᒻᒪᓗ 
ᐃᓱᒫᓘᑕᐅᔪᓂᑦ ᓄᓇᓕᖕᒥᐅᓄᑦ ᐃᓄᓗᒃᑖᓂᒃ ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖃᖅᑎᓪᓗᒋᑦ ᐋᒐᓯ 21, 2019-ᒥᑦ. 

1.1 ᑐᕌᒐᐅᔪᖅ ᐊᒻᒪ ᐱᔾᔪᑎᐅᔪᖅ ᐃᓄᓕᒫᖅᑎᑦᑎᓂᕐᒥᒃ ᑐᑭᓯᒋᐊᕈᑎᓕᕆᓪᓗᑎᒃ 

ᒪᓕᒃᖢᒍ ᓄᓇᕗᒻᒧᑦ ᐊᖏᖃᑎᒌᒍᑎ, ᐊᒻᒪᓗ ᐊᐳᖅᑎᓐᓈᖅᑐᒥᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 004 ᐊᒻᒪᓗ 
NuPPAA ᐊᒻᒪᓗ ᐊᒪᕈᕐᒥᑦ ᐱᓕᕆᐊᕐᒧᑦ ᓈᓴᐅᑎ 008, ᐊᕙᑎᓕᕆᔨᒃᑯᑦ ᖃᐅᔨᓴᐃᓂᕐᒧᑦ ᐱᔭᒃᓴᐅᑎᖏᓐᓂᑦ ᐃᓚᐅᔪᑦ 
ᖃᑯᑎᒃᑯᑦ ᐅᑉᓗᒥᒨᓕᖅᑐᐃᖃᑦᑕᕐᓗᑎᒃ ᖃᐅᔨᒋᐊᕐᓂᕐᒧᑦ ᑐᕌᖓᔪᖓᓐᓂᒃ ᓄᓇᓕᖕᓄᑦ ᐊᒃᑐᖅᑕᐅᓯᒪᓛᖑᔪᑦ ᐊᒡᓃᑯᒃᑯᑦ 
ᐅᔭᕋᒃᑕᕆᐊᖏᓐᓄᑦ ᐊᐳᖅᑎᓐᓈᖅᑐᖅ ᒎᓗᒧᑦ ᐅᔭᕋᒃᑕᕆᐊᖅ ᐱᓕᕆᐊᕐᒧᑦ (ᐊᐳᖅᑎᓐᓈᖅᑐᒥᑦ ᐱᓕᕆᐊᖅ) ᐊᒻᒪᓗ 
ᐊᒪᕈᕐᒥᑦ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᕐᒧᑦ (ᐊᒪᕈᖅ). ᑲᑎᒪᓂᐅᖃᑦᑕᕐᒥᔪᑦ ᐅᔾᔨᕈᓱᒃᑎᒃᑲᓐᓂᕈᒪᑉᓗᒋᑦ ᐱᓕᕆᐊᕐᒨᖓᔪᑦ 
ᑐᑭᐅᔪᓂᒃ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓂᒃ ᐊᒻᒪᓗ ᐊᑑᑎᖃᖅᑐᒃᑯᑦ ᐃᓚᐅᖃᑕᐅᖁᑉᓗᒋᑦ ᑲᑎᒪᔩᑦ 
ᖃᐅᔨᓴᐃᓂᕆᔭᖏᓐᓄᑦ ᑕᒪᐃᓐᓄᑦ ᑎᑎᖅᑲᐅᑎᒋᔭᐅᔪᓄᑦ. 

1.2 ᑐᕌᒐᐃᑦ ᐱᔾᔪᑎᐅᔪᕐᓗ ᖃᐅᔨᒋᐊᕐᓂᕐᒧᑦ 

ᐊᕙᑎᓕᕆᔨᒃᑯᑦ ᐅᔭᕋᒃᑕᕆᐊᕐᒧᐊᕈᑎᒋᔭᖓᑦ ᖃᐅᔨᔪᒪᑉᓗᑎᒃ, ᐊᒻᒪᓗ ᖃᓄᑎᒋ ᑎᑭᐅᑎᓯᒪᓂᖓᑕ ᓄᓇᒥᑦ 
ᐅᕝᕙᓘᓐᓃᑦ ᐱᕝᕕᐅᖃᑦᑕᖅᑐᒥᒃ ᐊᑐᖃᑦᑕᕐᓂᖓᑦ, ᐱᓕᕆᐊᖑᓯᒪᖕᒪᖔᑦ ᖃᐅᔨᔭᐅᓯᒪᕙᒌᖅᑐᓂᑦ ᑐᑮᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᑦ ᑎᑎᕋᖅᓯᒪᔪᑦ ᐋᖅᑭᒋᐊᖅᑕᐅᓯᒪᔪᒥᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᑐᓂᔭᐅᓂᖓᑐᑦ 
ᐊᐳᖅᑎᓐᓈᖅᑐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ (ᐊᕙᑎᓕᕆᔨᒃᑯᑦ 2018a), ᒪᓕᒃᖢᒋᑦ ᐃᓚᒋᔭᐅᔪᖅ 12.7.2(b) 
ᓄᓇᕗᒻᒥ ᐊᖏᖃᑎᒌᒍᑎᒥᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐊᒪᕈᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ (2018b), ᒪᓕᒃᖢᒍ 
ᐃᓚᒋᔭᐅᔪᖅ 135(3)(b) NuPPA-ᒥᑦ.  

ᐅᔭᕋᒃᑕᕆᐊᕐᒧᐊᖅᑎᓪᓗᒋᑦ ᖃᐅᔨᔭᐅᓚᐅᖅᑐᑦ ᐃᒪᓐᓇᐃᓂᐊᖅᐳᑦ, ᓇᓂᑐᐃᓐᓇᖅ ᐊᔪᕐᓇᙱᑉᐸᑦ, ᐃᓚᓕᐅᑎᓗᒋᑦ 
ᐆᒃᑐᕋᖅᑕᐅᔪᓄᑦ ᖃᓄᐃᖓᓕᖅᑎᑦᑎᓂᐅᔪᓂᒃ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ ᐊᒪᕈᖅ ᐅᔭᕋᒃᑕᕆᐊᕐᒥᑦ 
ᐱᔪᓂᒃ, ᑐᑭᓯᐅᒪᔾᔪᑏᑦ ᐱᔭᐅᔭᕆᐊᓖᑦ ᑐᓂᓗᒋᑦ ᐱᔾᔪᔾᔨᔨᐅᔪᓄᑦ ᐊᑐᖅᑕᐅᑎᓐᓂᐊᕐᓗᒋᑦ ᑐᑭᐅᔪᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᑦ ᓄᓇᒥᒃ ᐅᕝᕙᓘᓐᓃᑦ ᐱᕝᕕᐅᖃᑦᑕᖅᑐᓂᒃ ᐊᑐᖅᑕᐅᓂᖏᑦ ᓈᒻᒪᒋᔭᐅᓂᐊᕐᓗᑎᒃ, ᐊᒻᒪᓗ 
ᐊᑐᖅᑕᐅᓂᐊᕐᓗᑎᒃ ᖃᐅᔨᓴᐃᓂᕐᒧᑦ ᓇᓚᐅᑦᑎᓯᒪᒐᓗᐊᕐᓂᖏᓐᓂᒃ ᓇᓚᐅᑦᑖᖅᑕᐅᔪᑦ ᐃᓗᐊᓃᑦᑐᑦ ᐱᓕᕆᐊᕐᒥᑦ 
ᐊᒃᑐᖅᓯᓂᕐᒧᑦ ᑎᑎᖅᑲᓂᑦ ᒪᓕᒃᖢᒋᑦ ᐃᓚᒋᔭᐅᔪᑦ 12.7.2 ᓄᓇᕗᒻᒥ ᐊᖏᖃᑎᒋᒍᑎᒥᑦ ᐊᒻᒪᓗ ᐃᓚᒋᔭᐅᔪᖅ 135(3) 
NuPPAA-ᒥᑦ. 

1.3 ᐸᕐᓇᒃᐸᓪᓕᐊᓂᖅ ᐅᔭᕋᒃᑕᕆᐊᓄᙵᐅᓂᐊᕐᓗᑎᒃ 

ᐸᕐᓇᒃᐸᓪᓕᐊᑎᓪᓗᒋᑦ ᐅᔭᕋᒃᑕᕆᐊᕐᒧᙵᐅᓂᐊᕐᓗᑎᒃ, ᖃᐅᔨᓴᐃᔨᐅᑉ ᕿᒥᕐᕈᓚᐅᖅᑕᖏᑦ ᐅᑯᐊ: ᐊᐳᖅᑎᓐᓈᖅᑐᒥᑦ 
ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎᓕᒃ 004; ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ ᓈᓴᐅᑎᓕᒃ 008; ᐅᑭᐅᑦ 
ᐊᓂᒍᖅᑐᓂᑦ ᐅᔭᕋᒃᑕᕆᐊᕐᒥᒃ ᑕᑯᔭᖅᑐᐃᓯᒪᓂᕐᒧᑦ ᐅᓂᑉᑳᑦ (ᐱᔭᕆᐊᖃᕌᖓᑕ); ᐊᒡᓃᑯᒃᑯᑦ 2018 ᐊᐳᖅᑎᓐᓈᖅᑐᒥᑦ 
ᒎᓗᒧᑦ ᐅᔭᕋᒃᑕᕆᐊᕐᒧᑦ ᐊᕐᕌᒍᑕᒫᖅ ᐅᓂᑉᑳᖅ ᐊᒻᒪᓗ ᐃᓚᒋᔭᐅᔪᑦ ᑎᑎᖅᑲᐃᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ 
ᑎᑎᖅᑲᐅᑏᑦ ᐱᔾᔪᑎᖃᖅᑐᑦ ᖃᐅᔨᒋᐊᖃᑦᑕᕐᓂᕐᒧᑦ ᓈᒻᒪᒋᔭᐅᓯᒪᔪᓄᑦ ᐊᐳᖅᑎᓐᓈᖅᑐᖅ ᐊᒻᒪᓗ ᐊᒪᕈᕐᒧᑦ ᐱᓕᕆᐊᓄᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 2 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

2 ᐃᓄᓕᒫᖅᑎᑦᑎᓂᒃᑯᑦ ᑐᑭᓯᒋᐊᖅᑎᑦᑎᓂᖅ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᕈᑎᓕᕆᓪᓗᑎᒃ ᑲᑎᒪᑎᑦᑎᓚᐅᖅᑐᑦ ᐅᓐᓄᒃᑯᑦ 7-ᒨᖅᑎᓪᓗᒍ 
ᖃᒪᓂ’ᑐᐊᖅ ᐱᖕᖑᐊᕐᕕᖓᓂ ᑐᓵᔨᖃᖅᐸᑦᑐᑎᒃ ᐅᖃᓕᒪᔪᖃᕇᕋᐃᒻᒪᑦ.  

2.1 ᓴᖅᑭᔮᖅᑎᑦᑎᓃᑦ 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᓯᒪᓚᐅᖅᑐᑦ ᑲᑎᒪᓂᕐᓂᒃ ᓈᓚᐅᑎᒃᑯᑦ, ᑎᑎᖅᑲᒃᑯᑦ, ᐊᒻᒪ 
ᖃᕋᑕᐅᔭᒃᑯᑦ ᕙᐃᔅᐳᒃᑯᑦ ᖃᒪᓂ’ᑐᐊᖅᒥ ᖃᓪᓗᓈᑎᑑᖓᓪᓗᒋᑦ ᐊᒻᒪ ᐃᓄᑦᑎᑐᑦ ᑕᖅᑭᕐᒥ ᓯᕗᓂᐊᒍᑦ 
ᑲᑎᒪᓂᐅᒐᔭᖅᑑᑉ. 

2.2 ᑲᑎᒪᓂᕐᒧᑦ ᓱᓇᒃᑯᑖᑦ 

ᑕᐃᑲᓂ ᐃᓄᓕᒫᖅᑎᑦᑎᓂᕐᒥᑦ ᑲᑎᒪᓂᕐᒥᑦ, ᐅᑯᐊ ᑎᑎᖅᑲᖁᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᓄᓇᕗᒻᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ:  
 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ (ᖃᓪᓗᓈᑎᑐᑦ 
ᐊᒻᒪᓗ ᐃᓄᒃᑎᑐᑦ) 

 ᓄᓇᕗᒻᒥ ᐊᖏᕈᑎ (ᖃᓪᓗᓈᑎᑐᑦ) 
 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (ᖃᕋᑕᐅᔭᒃᑯᑦ ᓂᐱᓕᐅᕈᑎ) 
 ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᓕᒫᓄᑦ ᐊᑐᐊᒐᐃᑦ ᐱᓕᕆᔾᔪᑎᓂᒃ (ᖃᓪᓗᓈᑎᑐᑦ ᐊᒻᒪᓗ 

ᐃᓄᒃᑎᑐᑦ) 
 ᐊᐳᖅᑎᓐᓈᖅᑐᖅ ᒎᓗᓯᐅᕐᕕᒃ ᐱᓕᕆᐊᑦᓴᒧᑦ ᓇᓗᓇᐃᒃᑯᑎ 004 (ᖃᓪᓗᓈᑎᑐᑦ) 
 ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ ᐱᓕᕆᐊᑦᓴᒧᑦ ᓇᓗᓇᐃᒃᑯᑎ 008 (ᖃᓪᓗᓈᑎᑐᑦ) 
 ᐊᒡᓃᑰ ᐄᒍᓪ ᐊᐳᖅᑎᓐᓈᖅᑐᖅ ᒎᓗᓐᓂᐊᕐᓂᕐᒥᒃ ᐱᓕᕆᐊᑦᓴᒧᑦ ᐊᒻᒪ ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ 

ᐱᓕᕆᐊᑦᓴᒧᑦ 2018 ᐊᕐᕌᒍᒧᑦ ᐅᓂᒃᑳᑦᓴᑦ (ᖃᕋᑕᐅᔭᒃᑯᑦ ᓂᐱᓕᐅᕈᑎ) 
 ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

 
ᐊᔾᔨᖏᖕᓂᒃ ᐅᖃᓯᐅᔪᑦ ᑎᑎᕋᕐᓯᒪᔪᑦ ᑐᑭᓯᒋᐊᕈᑎᖏᑦ ᓱᓇᒃᑯᑖᑦ ᐱᔭᐅᔪᓐᓇᖅᑐᑦ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑕ ᖃᕋᑕᐅᔭᒃᑯᑦ ᐃᓄᓕᒫᓄᑦ ᓇᓗᓇᐃᔭᐃᕕᒻᒥ ᐅᕙᖕᖓᑦ www.nirb.ca.  

2.3 ᐱᓪᓗᐊᑕᖏᑦ ᐃᓄᓕᒫᖅᑎᑦᑎᓂᒃᑯᑦ ᑐᑭᓯᒋᐊᖅᑎᑦᑎᓂᐅᓚᐅᖅᑐᒥᒃ 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑐᑭᓯᒋᐊᕈᑎᓂᒃ ᑲᑎᒪᑎᑦᑎᔾᔪᑎᖓᑦ ᑭᒃᑯᑐᐃᓐᓇᕐᓄᑦ ᒪᑐᐃᖓᓚᐅᖅᑐᖅ 
ᓂᐅᖅᑲᖃᖅᑐᑎᒃ ᐊᒻᒪ ᑕᒧᐊᑦᓴᖃᖅᑐᑎᒃ. ᐊᑕᖏᖅᖢᒋᑦ ᐅᐸᒍᑎᔪᑦ, ᐃᓚᐅᓪᓗᑎᒃ ᒐᕙᒪᒃᑯᑦ, ᓴᓇᕝᕕᖕᒧᑦ ᑭᒡᒐᖅᑐᐃᔪᑦ 
ᐊᒻᒪᓗ ᐱᕙᓪᓕᐊᔪᓕᕆᔩᑦ, ᐊᐱᕆᔭᐅᔪᐃᓐᓇᐅᓚᐅᖅᑐᑦ ᐊᑎᓕᐅᖁᔭᐅᓪᓗᑎᒃ ᐊᒻᒪᓗ ᓇᓗᓇᐃᕐᓗᒍ ᓄᓇᓕᒃ 
ᐅᕝᕙᓘᓐᓃᑦ ᑎᒥᐅᔪᖅ ᑭᒡᒐᖅᑐᖅᑕᖓ. ᑲᑎᒪᔪᓅᕐᓯᒪᓚᐅᖅᑐᑦ ᑎᑎᕋᖅᑕᐅᓯᒪᔪᑦ 17. 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᑦᓴᐅᑎᑦᑎᓚᐅᖅᑐᑦ ᑎᑎᕋᕐᓯᒪᔪᓂᒃ ᐊᔾᔨᖕᖑᓕᓐᓂᒃ ᐱᖃᓯᐅᔾᔨᓯᒪᓚᐅᖅᑐᓂᒃ 
ᐅᖃᐅᓯᐅᓚᐅᖅᑐᓂᒃ ᐱᔾᔪᑎᒋᓪᓗᒍ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᐸᓗᖓᐃᔭᐅᑎᖓ, ᑐᕌᒐᖃᓗᐊᖅᑐᑎᒃ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᐸᓪᓕᐊᓂᕐᒥᒃ ᐱᓕᕆᐊᑦᓴᖏᑦ; ᐅᖃᐅᓯᐅᓗᑎᒃ ᖃᓄᐃᓕᖓᓕᕐᓂᖏᑦ 
ᐱᓕᕆᐊᑦᓴᐃᑦ, ᐱᖃᓯᐅᔾᔭᐅᓗᑎᒃ ᕿᒥᕐᕈᔭᐅᓂᖏᑦ ᐊᐳᖅᑎᓐᓈᖅᑐᖅ ᐊᒻᒪ ᐊᕐᕕᒃ ᓴᖅᐱᖓ ᐱᓕᕆᐊᑦᓵᒃ 
ᖃᓄᐃᓕᐅᕈᑎᒋᕙᑦᑕᖏᑦ ᐊᒻᒪ ᐃᓗᓕᓪᓗᐊᑕᖏᑦ; ᐊᒻᒪ ᖃᓄᐃᓕᐅᕈᑎᐅᔪᑦ/ᐱᔾᔪᑎᐅᔪᑦ ᓇᓗᓇᐃᔭᖅᑕᐅᓚᐅᖅᑐᑦ 
ᐱᓕᕆᐊᑦᓴᐅᑉ ᐱᓪᓗᐊᑕᖏᓐᓂᒃ ᖃᐅᔨᓴᖅᐸᓪᓕᐊᓂᕐᒥᑦ ᐱᓕᕆᐊᑦᓴᒃᑯᑦ. ᐅᓂᒃᑳᓕᐊᖑᓚᐅᖅᑐᑦ ᐱᔭᕇᖅᑕᐅᓚᐅᖅᑐᑦ 
ᐅᖃᐅᓯᖃᖅᑐᑎᒃ ᖃᓄᖅ ᑐᓴᐅᒪᒍᒪᕙᓐᓂᐊᖅᑐᑦ ᐊᒻᒪ ᓄᓇᓕᕐᒥᐅᑕᐅᔪᑦ ᐱᖃᑕᐅᔪᓐᓇᕐᒪᖔᑕ ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᐸᓗᖓᐃᔭᐅᑎᖏᓐᓂ.  

ᑎᑎᖅᑲᑎᒍᑦ ᐊᒻᒪ ᐅᖃᐅᓯᒃᑯᑦ ᐅᖃᐅᓯᐅᕙᓚᐅᖅᑐᑦ ᓈᒻᒪᒋᔭᐅᓚᐅᖅᑐᑦ ᑲᑎᒪᓂᕐᒥ ᑭᒃᑯᑐᐃᓐᓇᐃᑦ ᐅᐸᑦᓯᒪᓚᐅᖅᑐᑦ 
ᐊᐱᕐᓱᖁᔭᐅᕙᑦᑐᑎᒃᒪ ᐊᒻᒪ ᐅᖃᐅᓯᒃᑯᑦ ᐅᖃᐅᓯᐅᕙᓚᐅᖅᑐᑦ ᓂᐱᓕᐅᖅᑕᐅᕙᓚᐅᖅᑐᑦ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᓐᓄᑦ. ᐅᖃᐅᓯᐅᓚᐅᖅᑐᑦ ᓇᓗᓇᐃᔭᖅᑕᐅᓚᐅᖅᑐᑦ ᓄᓇᕗᑦ ᐊᕙᑎᓕᕆᔨᒃᑯᑦ 

http://www.nirb.ca/iu


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 3 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᓐᓄᑦ ᐅᑯᐊ ᓇᓗᓇᐃᔭᐃᑎᐅᓗᑎᒃ: ᐊᓯᖏᑦ ᐅᖃᐅᓯᐅᓚᐅᖅᑐᑦ, 
ᐃᓱᒫᓘᑎᐅᓚᐅᖅᑐᑦ ᐊᑦᑐᐊᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᐳᖅᑎᓐᓈᖅᑐᖅ ᐊᒻᒪ ᐊᕐᕕᒃ ᓴᖅᐱᖓ ᐱᓕᕆᐊᑦᓵᒃ. 
ᐅᖃᐅᓯᐅᓚᐅᖅᑐᑦ ᐃᑲᔫᑎᐅᓚᐅᖅᑐᑦ ᑲᑎᒪᔨᓄᑦ ᓇᓗᓇᐃᔭᐃᓂᒃᑯᑦ ᓱᓇᓂᒃ ᐅᖃᐅᓯᐅᒋᐊᓕᓐᓂᒃ ᐅᕝᕙᓘᓐᓃᑦ 
ᐃᓱᒪᑦᓴᕐᓯᐅᕈᑎᐅᒋᐊᓕᓐᓂᒃ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᖅᐸᓪᓕᐊᑎᑦᑎᓂᕐᒥᒃ ᐱᓕᕆᐊᑦᓴᖓᑎᒍᑦ 
ᑕᒪᒃᑮᓐᓄᑦ ᐱᓕᕆᐊᑦᓵᓐᓄᑦ. ᐊᒻᒪᑦᑕᐅᖅ, ᑲᑎᒪᓂᖃᖅᑎᓪᓗᒋᑦ ᓄᓇᓕᕐᒥᐅᑕᐃᑦ ᖁᔭᒋᔭᖃᕐᓂᕋᓚᐅᖅᑐᑦ ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᐸᓗᖓᐃᔭᐅᑎᖓᓂᒃ ᐊᒻᒪ ᐅᖃᖅᑐᑎᒃ ᖁᔭᒋᔭᖃᕋᒥᒃ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑕ ᑕᕝᕙᐅᓂᖏᓐᓂᒃ ᐃᓗᐊᓂ ᓄᓇᓕᐅᑉ ᐅᖃᐅᓯᖃᕆᐊᖅᑐᖅᑐᑎᒃ ᒫᓐᓇᐅᔪᖅ ᐱᓕᕆᐊᑦᓴᐅᔪᓐᓂᒃ. 

ᐃᒪᕐᒥᐅᑕᐃᑦ ᐊᕙᑎᖓᑦ ᐊᒻᒪ ᐆᒪᔪᐃᑦ 
 ᐊᐱᖅᑯᑎᐅᓚᐅᖅᑐᖅ ᐃᖃᓗᐃᑦ ᐱᓪᓗᒋᑦ ᐱᐅᓯᑎᒋᐊᖅᑎᑦᑎᓂᕐᒥᒃ ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒥ. 
 ᓄᓇᓕᕐᒥᐅᑕᒥᒃ ᐅᖃᖅᑐᖃᓚᐅᖅᑐᖅ ᐆᒪᔪᐃᑦ, ᐆᒪᔪᐃᑦ ᓇᔪᖅᐸᑦᑕᖏᑦ, ᐊᒻᒪ ᐃᒪᕐᒥᐅᑕᐃᑦ ᓇᔪᖅᐸᑦᑕᖏᑦ 

ᖃᐅᔨᓴᖅᑕᐅᑲᓐᓂᕆᐊᖃᖅᐸᒻᒪᑕ ᑐᑭᓯᔭᐅᑦᑎᐊᖁᓪᓗᒋᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐱᓕᕆᐊᑦᓴᓂᒃ, 
ᐱᓗᐊᖅᑐᒥ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐳᔪᕐᓗᓐᓂᒃ. 

 ᓄᓇᓕᕐᒥᐅᑕᒥᒃ ᐊᐱᕆᔪᖃᓚᐅᖅᑐᖅ ᐆᒪᔪᐃᑦ ᓱᓕ ᐅᐸᓐᓂᐅᓴᕙᒻᒪᖔᑕ ᐅᔭᕋᕐᓂᐊᕐᕕᒻᒧᑦ ᐅᕝᕙᓘᓐᓃᑦ 
ᑎᓯᓕᐅᖅᐸᒻᒪᖔᑕ ᐊᑎᖏᓐᓂ ᐃᓪᓗᐃᑦ ᐊᕙᑎᐊᓂ ᐅᔭᕋᕐᓂᐊᕐᕕᐅᑉ. ᓄᓇᕐᒥᐅᑕᖅ ᐊᐱᖅᑯᑎᖃᓚᐅᕐᒥᔪᖅ 
ᐊᓃᑰ ᐄᒍᓪᑯᑦ ᐱᓗᐊᔾᔭᐃᒃᑎᑦᓴᓂᒃ ᐱᓕᕆᔾᔪᑎᑦᓴᖃᕐᒪᖔᑕ ᑕᒪᓐᓇ ᐊᑐᖅᑕᐅᖁᓇᒍ. 

ᐃᖅᑲᓇᐃᔭᕐᓂᖅ 
 ᓄᓇᓕᕐᒥᐅᑕᒥᒃ ᓇᓗᓇᐃᕐᓯᖁᔨᔪᖃᓚᐅᖅᑐᖅ ᖃᑦᓯᓂᒃ ᐃᖅᑲᓇᐃᔭᖅᑎᖃᕐᒪᖔᑎᒃ ᑕᒪᒃᑮᓐᓂ 

ᐱᓕᕆᐊᑦᓵᓐᓂ ᐊᒻᒪ ᐃᖅᑲᓇᐃᔭᖅᑎᐅᔪᑦ ᐊᓃᑰ ᐄᒍᓪ ᐃᖅᑲᓇᐃᔭᖅᑎᒋᒻᒪᖔᒋᑦ ᐅᕝᕙᓘᓐᓃᑦ ᐊᖏᕈᑎᒍᑦ 
ᓴᓇᔨᐅᒻᒪᖔᑕ. 

 ᑐᑭᓯᔪᒪᔪᖃᓚᐅᖅᑐᖅ ᖃᓄᑎᒋᑦ ᐊᒪᕈᖅ ᐱᓕᕆᕝᕕᒃ/ᐱᖁᑎᖃᖅᕕᒃ ᒪᑐᐃᖓᒐᔭᕐᒪᖔᖅ. 

3 ᐅᔭᕋᕐᓂᐊᕐᕕᒻᒧᑦ ᐅᐸᓐᓂᖅ 

3.1 ᐃᓗᓕᖏᑦ ᐊᐳᖅᑎᓐᓈᖅᑐᖅ ᐊᒻᒪ ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒧᑦᓄᑦ 

2019 ᐅᔭᕋᕐᓂᐊᕐᕕᒻᒧᑦ ᐅᐸᓐᓂᐅᕙᓚᐅᖅᑐᑦ ᐊᐳᖅᑎᓐᓈᖅᑐᖅ ᐊᒻᒪ ᐊᕐᕕᒃ ᓴᖅᐱᖓ ᐱᓕᕆᐊᑦᓵᓐᓄᑦ 
ᐊᐅᓚᑕᐅᓚᐅᕐᒪᖔᑕ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᖅᐸᓪᓕᐊᑎᑦᑎᓂᕐᒥᒃ ᑲᒪᔨᖓᓄᑦ 
ᐊᐳᖅᑎᓐᓈᖅᑐᖅ ᐊᒻᒪ ᐊᕐᕕᒃ ᓴᖅᐱᖓ ᐱᓕᕆᐊᑦᓵᓐᓄᑦ ᒥᔅ ᐃᐅᕆᓐ ᕇᒧᕐ ᐊᒻᒪ ᒥᔅ ᓱᐲᐊ ᒍᕌᓐᓯᓐᕼᐅ (ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᒃ). ᐅᓛᖓᓂ ᐋᒎᔅᑎ 22, 2019 ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᑦ ᑲᑎᒪᖃᑕᐅᓚᐅᖅᑐᑦ ᒥᔅ ᕌᐱᓐ ᐊᓛᕐᑦᒧᑦ, ᓱᓇᑐᐃᓐᓇᕐᓂᒃ ᖃᐅᔨᓴᖅᑎ 
ᐊᕙᑎᓕᕆᓂᕐᒥᒃ ᐊᓃᑰ ᐄᒍᓪᑯᓐᓂ (ᐊᓃᑰ ᐄᒍᓪ ᐃᖅᑲᓇᐃᔭᖅᑎᖁᑎᖓ), ᕼᐋᒻᒪᓚᖓᓐᓂ ᖃᒪᓂ’ᑐᐊᖅ ᐊᒻᒪ 
ᓯᕗᓪᓕᕐᒥ ᐅᐸᑦᑎᑕᐅᓚᐅᖅᑐᖅ ᐃᓚᖏᓐᓄᑦ ᐱᓕᕆᐊᑦᓴᒧᑦ ᐱᓕᕆᕝᕕᓐᓄᑦ ᐱᖃᓯᐅᔾᔭᐅᓗᓂ ᖃᒪᓂ’ᑐᐊᖅ 
ᐅᕐᓱᐊᓗᖃᕐᕕᖓ ᐊᒻᒪ ᖃᐅᔨᓴᖅᑕᖓᑕ ᐊᕙᑎᐊ. ᒥᔅᑕ ᐊᓛᕐᑦ ᓄᓇᒃᑰᔫᓕᓚᐅᖅᑐᖅ ᐊᐳᖅᑎᓐᓈᖅᑐᖅ 
ᐅᔭᕋᕐᓂᐊᕐᕕᒻᒧᑦ ᓄᖅᑲᓚᐅᖅᐸᑦᑐᓂ ᑭᓪᓕᖏᓐᓂ ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑑᑉ ᐊᑐᕆᐊᑉ ᕿᒥᕐᕈᐊᕈᒪᓪᓗᑎᒃ 
ᐅᖃᐅᓯᐅᓯᒪᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᐅᕙᓂ ᓇᓗᓇᐃᔭᐃᑎ 1. ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᒻᒦᓕᕋᒥᒃ, 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑲᔪᓯᑐᐃᓐᓇᓚᐅᖅᑐᑦ ᕿᒥᕐᕈᐊᖅᑐᑎᒃ ᐊᕙᑎᐅᔪᓂᒃ 
ᑎᑎᕋᕐᓯᒪᔪᓂᒃ ᑕᕝᕙᓂᑦᑕᐃᓐᓇᖅ ᓇᓗᓇᐃᔭᐃᑎᒥ. ᕿᒥᕐᕈᐊᕐᓂᖏᓐᓂ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᐃᖅᑲᓇᐃᔭᖅᑎᖏᑦ ᐊᒻᒪ ᒥᔅᑕ ᐊᓪᓛᕐᑦ ᐅᖃᐅᓯᖃᓚᐅᖅᑐᑦ ᐊᐳᖅᑎᓐᓈᖅᑐᖅ ᐱᓕᕆᐊᑦᓴᐅᑉ ᐃᓗᓕᕈᓘᔭᖏᓐᓂᒃ 
ᐊᒻᒪ ᐱᓪᓗᐊᑕᖏᓐᓂᒃ ᐊᑦᑐᐊᔪᓂᒃ ᐱᓕᕆᐊᑦᓴᒧᑦ ᓇᓗᓇᐃᒃᑯᑎᒧᑦ. 

ᓇᓗᓇᐃᔭᐃᑎ 1: ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᒻᒥᒃ ᕿᒥᕐᕈᓂᖅ 
ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᒃ ᖃᖓᑐᐃᓐᓇᒃᑯᑦ ᐊᕐᕌᒍᒥ 

ᐊᑐᕆᐊᖑᔪᓐᓇᖅᑐᑦ 
ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᖏᑦ 

ᐊᕙᑎᓕᕆᓂᕐᒧᑦ 
ᑐᐊᕕᕐᓇᖅᑐᓕᕆᔾᔪᑎ 
ᓱᓇᒃᑯᑖᒃᑯᕕᒃ 

ᐃᓪᓗ ᑭᓛᒥᑕ 5-ᒥ ᐅᔭᖅᑲᓂᒃ ᖃᐅᔨᓴᕐᕕᒃ 

ᐊᑦᓯᓂᕐᓴᖅ ᑎᓴᒪᓕᓐᓄᑦ ᒪᕐᕉᒃ ᐅᔭᕋᑦᑕᕐᕖᒃ (5 ᐊᒻᒪ 22) ᐳᔪᕐᓗᓐᓂᒃ ᐊᒻᒪ ᓯᓚᐅᑉ 

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 4 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᒃ ᖃᖓᑐᐃᓐᓇᒃᑯᑦ ᐊᕐᕌᒍᒥ 
ᐊᑐᕆᐊᖑᔪᓐᓇᖅᑐᑦ 

ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᖏᑦ 

ᐱᓲᑎᑲᓪᓚᓐᓄᑦ ᑐᓪᓕᓂᖅ ᖃᓄᐃᓐᓂᖓᓂᒃ ᖃᐅᔨᓴᖅᐸᓪᓕᐊᕕᒃ 
ᓴᓂᐊᓂ ᐅᔭᖅᑲᓂᒃ ᖃᐅᔨᓴᕐᕕᐅᑉ 

ᐅᑦᓯᕕᖃᕐᕕᐅᑉ ᐊᕙᑎᐊ ᒪᕐᕉᑉ ᐊᐃᑉᐸᖓ ᖃᒧᑕᐅᔭᓄᑦ 
ᐃᑳᕐᕖᒃ (ᑭᓛᒥᑕ 10) 

ᐃᑭᑦᑎᕕᒃ 

ᐃᓕᓯᕕᐅᑉ ᐊᕙᑎᐊ ᐊᒻᒪ 
ᐱᓕᕆᕝᕕᒃ 

ᒪᕐᕉᒃ ᑕᓪᓕᒪᓂᒃ 
ᐳᔪᕐᓗᔭᐃᒃᑯᑎᖃᕐᕕᓐᓂᑦ 

ᓴᓂᕐᓂᒃ ᐊᒻᒪ ᐅᓗᕆᐊᓇᖅᑐᓂᒃ 
ᓱᓇᒃᑯᑖᓂᒃ ᓴᓂᕐᕙᐃᓯᒪᕕᐅᑉ ᐊᕙᑎᐊ 

ᐅᖅᓱᖃᐅᑎᐊᓗᐃᑦ ᐃᓂᖓ ᐳᔪᕐᓂᒃ ᖃᐅᔨᓴᖅᑕᐅᔪᑦᓴᓂᒃ ᐴᒃ 
ᑭᓛᒥᑕ 25-ᒥ 

ᐅᕐᓱᐊᓗᖃᐅᑎᖃᕐᕕᐅᑉ ᐊᕙᑎᐊ 

ᐃᓕᓯᕕᐅᓯᒪᑲᐃᓐᓇᖅᑑᑉ 
ᐊᕙᑎᐊ ᑐᖁᓐᓇᖅᑐᓂᒃ 
ᓴᐃᐊᓇᐃᑦᒥᒃ ᓴᓂᕐᕙᐃᓯᒪᕕᒃ 

ᐃᑳᕈᑎ ᑭᓛᒥᑕ 23-ᒥ ᓄᓇᒦᖕᖔᕐᓯᒪᔪᒥᒃ ᐃᒥᒃᑯᕖᑦ ᐃᓯᕐᓴᑦ 

 ᖃᐅᔨᓴᖅᑎᓄᑦ ᑐᐱᕐᕕᐅᑉ ᐊᕙᑎᐊ ᑭᓈᒥᓂᕐᓄᑦ ᓴᓂᕐᕙᐃᓯᒪᕕᒃ (ᓂᒋᐊᓂ 
ᐊᒻᒪ ᐅᐊᖕᓇᒥ) 

  ᕿᑎᐊᓂ ᐊᒻᒪ ᑲᓇᖕᓇᕐᒥ ᓴᐴᓗᑕᐃᑦ 
  ᐅᔭᕋᕐᓯᐅᕕᐅᑉ ᐃᓯᕐᓴᐅᑉ ᐊᕙᑎᐊ 

ᐱᖃᓯᐅᔾᔨᓪᓗᑎᒃ: 
 ᕙᐃᓱᕐ ᐊᒻᒪ BB ᕙᐃᓱᕐ 

ᐃᓯᕐᓵᒃ, 
 ᐊᑐᖕᖏᑦᑐᓄᑦ ᐅᔭᖅᑲᕐᓂᒃ 

ᓴᓂᕐᕙᐃᓯᒪᕕᒃ. 
 ᐅᐋᓕ ᑕᓯᕐᒥᒃ ᓯᐊᒻᒪᐃᔾᔪᑎ, 
 ᐅᔭᕋᕐᓯᐅᕕᐅᑉ ᐃᓯᕐᓴᐅᑉ 

ᓄᐊᑦᑎᕕᖓ ᑕᓯᐅᔭᖅ, 
  ᐳᐊᕐᑖᔾ ᐃᓯᕐᓴᖅ E (ᖃᐅᔨᒪᔭᐅᒻᒥᔪᖅ 

ᓂᒋᐊᓂ ᐳᐊᕐᑖᔾ ᐃᓯᕐᓴᒥᒃ)  
  ᒎᔅ ᐱᑦ ᑭᓈᒥᓂᕐᓄᑦ ᐃᓯᕐᓴᖅ  
  ᐊᓯᖏᑦ ᐊᕙᑎᐅᔪᑦ: 

 ᐅᐊᖕᓇᒥ ᓴᖑᒋᐊᕐᕕᒃ 
ᐃᓯᕐᓴᑯᑖᒃ,  

 ᐃᒋᑕᐅᔪᑦ ᐅᔭᖃᑦ 
ᐱᓕᕆᐊᖑᕕᖓ (WRF),  

 ᐊᒃᑕᑯᐃᑦ ᓄᓇᐅᑉ 
ᐃᓗᐊᓄᐊᖅᑕᐅᔪᑦ,  

 ᓄᓇᒥᒃ ᓴᓗᒻᒪᕐᓴᐃᕕᒃ, ᐊᒻᒪ  
 ᐊᕕᒃᑐᐃᕝᕕᒃ ᐃᒡᓗᕐᔪᐊᖅ 

ᐋᒍᔅᑎ 23, 2019, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᑦ ᑲᑎᑦᓯᓚᐅᖅᑎᓪᓗᒋᑦ ᒥᔅᑕ 
ᐊᓪᓛᕐᑦᒥᑦ ᓄᓇᒃᑰᔫᓕᓚᐅᖅᑐᑦ 65 ᑭᓛᒥᑕᓂᒃ ᑕᑭᓂᓕᒻᒥᒃ ᐊᑐᕆᐊᕐᒥᒃ ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒧᑦ ᐊᒪᕈᖅ 
ᐱᖁᑎᒦᑦᑐᒥᑦ. ᐊᑐᕆᐊᖅ ᒪᑐᓯᒪᑎᑕᐅᓚᐅᖅᑐᖅ ᓄᓇᒃᑰᔫᓄᑦ ᐊᓯᖏᓐᓄᑦ ᐊᑑᑎᖃᓪᓚᕆᑦᑐᑦ ᓄᓇᒃᑰᔫᑦ ᐱᔾᔪᑎᐅᓗᑎᒃ 
ᑐᑦᑐᐃᑦ ᐃᑳᕐᕕᖏᒍᑦ ᐃᑳᖅᑎᓪᓗᒋᑦ ᑕᑯᓐᓇᖅᑕᐅᓚᐅᕐᒪᑕ ᐊᑯᓐᓂᖏᓐᓂ ᑭᓛᒥᑕᐃᑦ 150 ᐊᒻᒪ ᑭᓛᒥᑕᐃᑦ 175 
ᑲᑎᒪᓚᐅᖅᑐᑦ ᐊᒥᓲᓂᖏᑦ ᐊᔾᔨᒌᒐᑎᒃ.  

ᓄᓇᒃᑰᔫᖅᑎᓪᓗᒋᑦ, ᕿᒥᕐᕈᐊᓚᐅᖅᑐᑦ ᓄᖅᑲᖅᐸᓚᐅᖅᑐᑦ ᓱᑐᐃᓐᓇᕐᒥ ᒪᓕᑦᑐᑎᒃ ᓇᓗᓇᐃᔭᕐᓯᒪᔪᓂᒃ 
ᓇᓗᓇᐃᔭᐃᑎ 2 ᑭᓪᓕᖓᓃᑦᑐᓂᒃ ᐊᑐᕆᐊᑉ, ᐊᒻᒪ ᐊᑕᐅᓯᐊᖅᑐᑎᒃ ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒥ ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᑦ ᕿᒥᕐᕈᐊᑎᓪᓗᒋᑦ ᐊᕙᑎᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 5 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᑕᕝᕙᓂᑦᓴᐃᓐᓇᖅ ᓇᓗᓇᐃᔭᐃᑎᒥ. ᕿᒥᕐᕈᐊᖅᑎᓪᓗᒋᑦ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᒻᒪ ᐊᒡᓃᑰ ᐄᒍᓪ 
ᐃᖅᑲᓇᐃᔭᖅᑎᖁᑎᖏᑦ ᐅᖃᐅᓯᖃᓚᐅᖅᑐᑦ ᐊᕐᕕᒃ ᐄᒍᓪ ᐱᓕᕆᐊᑦᓴᒥᒃ ᐊᒻᒪ ᐱᓪᓗᐊᑕᖏᓐᓂᒃ ᐊᑦᑐᐊᔪᓂᒃ 
ᐱᓕᕆᐊᑦᓴᐅᑉ ᓇᓗᓇᐃᒃᑯᑎᖓᓄᑦ. 

ᓇᓗᓇᐃᔭᐃᑎ 2: ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒥᒃ ᕿᒥᕐᕈᓂᖅ 
ᐅᓯᔨᓄᑦ ᐱᓕᕆᕝᕖᑦ ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕖᑦ 
ᓄᐊᑦᑎᕕᒃ 10.5 ᐊᕐᕕᒃ ᓴᖅᐱᖓ ᑐᐱᕐᕕᒃ 
ᖃᒧᑕᐅᔭᓄᑦ ᐊᖅᑯᑎ (ᑭᓛᒥᑕᖏᑦ 12) ᐹᖓ ᓄᓇᐅᑉ ᐃᑭᐊᖓᓂ ᖃᐅᔨᓴᕐᕕᒻᒧᑦ 
ᐃᑳᕈᑎᒐᓚᐃᑦ ᓄᐊᑦᑎᕕᐅᕙᑦᑐᑦ 
ᐳᔪᕐᓗᐃᑦ ᖃᐅᔨᓴᖅᑕᐅᔪᑦᓴᓄᑦ ᐴᑦᓴᐃᑦ (ᐅᖓᓯᓐᓂᖏᑦ 
ᑭᓛᒥᑕᐃᑦ ᓄᐊᑦᑎᕕᐅᓯᒪᔪᑦ 133, 151, 169) 

ᒫᒪᖦ ᑕᓯᖅ 

 ᓴᐴᓗᑕᖅ ᐊᑯᓐᓂᖏᓐᓂ ᐅᐊᖕᓇᐅᑉ ᐊᒻᒪ ᓂᒋᐅᑉ 
ᐃᑎᕐᓴᖏᑕ 

 ᐊᕐᕕᒃ ᓴᖅᐱᖓ ᑕᓯᖅ ᐅᐊᖕᓇᒥ ᐃᑎᕐᓴᖅ 
 ᐊᑐᖕᖏᑦᑐᓄᑦ ᐅᔭᖅᑲᕐᓂᒃ ᓴᓂᕐᕙᐃᓯᒪᕕᒃ 
 ᓃᒧ ᐃᒥᕐᒥᒃ ᐱᔭᐅᕙᑦᑐᑦ 

ᐅᓪᓛᖓᓂ ᐋᒍᔅᑎ 24, 2019, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᑦ 
ᑲᑎᒪᖃᑎᒋᒃᑲᓐᓂᓚᐅᖅᑕᖏᑦ ᒥᔅᑕ ᐊᓪᓛᕐᑦ ᐅᖃᐅᓯᖃᖅᑐᑎᒃ ᑕᑯᔭᐅᕙᓚᐅᖅᑐᓂᒃ ᐅᔭᕋᕐᓂᐊᕐᕕᒻᒨᕐᓯᒪᑎᓪᓗᒋᑦ, ᐊᒻᒪ 
ᐱᔾᔪᑎᓄᑦ ᐃᓚᒋᔭᐅᔪᓂᒃ ᐊᑦᑐᐊᔪᓂᒃ ᐊᕙᑎᓕᕆᓂᕐᒨᖓᔪᓂᒃ ᒪᓕᒋᐊᓕᓐᓂᒃ. ᑭᖑᓂᐊᒍᑦ, ᒥᔅᑕ ᐊᓪᓛᕐᑦ 
ᐅᑎᖅᑎᑦᑎᓕᓚᐅᖅᑐᖅ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖁᑎᖏᓐᓂᒃ ᕼᐋᒻᒪᓚᖓᓄᑦ 
ᖃᒪᓂ’ᑐᐊᖅ. 

3.2 ᐊᐳᖅᑎᓐᓈᖅᑐᖅ ᐱᓕᕆᐊᑦᓴᖃᕐᕕᒻᒥᒃ ᐅᐸᓐᓂᖅ 

3.2.1 ᐊᐳᖅᑎᓐᓈᖅᑐᖅ ᐱᓕᕆᐊᑦᓴᐅᑉ ᐃᓗᓕᖏᓐᓂᒃ ᕿᒥᕐᕈᓂᖅ 

ᐊᐳᖅᑎᓐᓈᖅᑐᖅ ᐱᓕᕆᐊᑦᓴᒧᑦ ᐃᓚᒋᔭᐅᔪᑦ ᓴᓇᓂᖅ ᐊᒻᒪ ᐊᐅᓚᑦᑎᓂᖅ ᐃᑎᕐᓴᒥᒃ ᒎᓗᓯᐅᕐᕕᑦᓴᒥᒃ ᑭᕙᓪᓕᖅ 
ᓄᓇᓕᖃᕐᕕᖏᓐᓂ ᓄᓇᕗᑦᒥ, ᐅᖓᓯᓐᓂᖃᖅᑐᒥᒃ 70 ᑭᓛᒥᑕᓪᓗᐊᓂᒃ ᐅᐊᖕᓇᖅᐸᓯᐊᓂ ᕼᐋᒻᒪᓚᖓᑕ ᖃᒪᓂ’ᑐᐊᖅ 
ᐃᓄᐃᑦ ᓄᓇᖁᑎᖏᓐᓂ ᖃᖓᓃᑦᑐᓂ ᓄᓇᐃᑦ. ᐅᔭᕋᕐᓂᐊᕐᓂᖅ ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᒻᒥ 
ᐅᖓᕝᕙᒋᐊᖅᑕᐅᓚᐅᖅᑐᖅ 2019-ᒧᑦ ᐱᔾᔪᑎᐅᓗᓂ ᐅᖓᕝᕙᒋᐊᖅᑕᐅᓂᖓ ᐅᔭᕋᕐᓂᐊᓂᕐᒧᑦ ᐸᕐᓇᐅᑎᖓᑦ ᕚᓪᑦ ᐊᒻᒪ 
ᕙᐃᓱᕐ ᐃᑎᑦᓴᐃᑦ 2018-ᒥ, ᐊᒻᒪ ᐳᐊᑖᔾ ᐃᑎᑦᓴᖅ 2018 ᐊᒻᒪ 2019-ᒥ (ᐊᒡᓃᑰ ᐄᒍᓪ 2019), 
ᐱᓕᕆᔾᔪᑎᖃᖅᐸᑦᑐᑎᒃ ᓄᐊᑕᐅᓯᒪᔪᓂᒃ 2018 ᐊᒻᒪ 2019-ᒥ. ᐃᑎᕐᓴᒥᒃ ᑲᖕᖔᒥᓂᕐᓂᒃ ᓄᐊᑦᑎᕙᓪᓕᐊᓂᖅ ᒎᔅ 
ᐃᑎᕐᓴᒥ ᐱᒋᐊᓚᐅᖅᑐᑦ ᕿᑎᐊᓂ 2019. 

ᐅᔭᕋᕐᓂᐊᕐᕕᒻᒥ ᑐᐱᕐᕕᑕᓕᒃ, ᒥᕝᕕᑕᓕᒃ, ᐊᑦᑐᐊᔪᓂᒃ ᐅᔭᕋᕐᓂᐊᓂᕐᒧᑦ ᒪᑭᒪᔾᔪᑎᑦᓴᓖᑦ ᐱᓕᕆᔾᔪᑎᓂᒃ ᐊᒻᒪ 
ᐊᑕᐅᓯᕐᒥᒃ (1) ᐱᓕᕆᕝᕕᐅᕙᑦᑐᒥᒃ ᒪᑐᐃᖓᔪᒥᒃ ᐃᑎᑦᓴᒥᒃ, ᐳᐊᑖᔾ ᐃᑎᑦᓴᖅ E. ᐳᐊᑖᔾ ᐃᑎᑦᓴᖅ E 
ᐅᔭᕋᕐᓂᐊᕐᕕᐅᓚᐅᖅᑐᖅ ᐱᓕᕆᕕᐅᓂᖓ ᐳᐊᑖᔾ ᐃᑎᑦᓴᖅ ᓄᖑᑕᐅᓗᓂ ᓄᖕᖑᐊᓂ ᐋᑦᑑᐸ 2019. 
ᐅᔭᕋᕐᓂᐊᕐᓂᐅᔪᖅ ᒎᔅ ᐃᑎᕐᓴᒥ (ᐊᐃᕆᓕ 2015), ᕙᐃᓱᕐ ᐃᑎᕐᓴᒥ (ᐋᑦᑑᐸ 2018), ᐹᓪᑦ ᐃᑎᕐᓴᒥ (ᒫᔾᔨ 2019), 
ᐊᒻᒪ ᐱᐱ ᕙᐃᓱᕐ (ᔪᓂ 2019) ᐅᔭᕋᑦᓴᔭᖏᑦ ᓄᖑᓚᐅᕐᒪᑕ.  

ᐃᓚᒋᔭᐅᓗᑎᒃ ᐅᔭᕋᕐᓂᐊᕐᕕᒻᒥ ᒪᑭᒪᔾᔪᑎᓄᑦ ᐱᓕᕆᔾᔪᑎᒍᑦ ᐊᒻᒪ ᖃᓄᐃᓕᐅᕈᑎᐅᕙᑦᑐᓄᑦ, ᐊᓯᖏᑦ ᐱᓕᕆᐊᑦᓴᒧᑦ 
ᒪᑭᒪᔾᔪᑎᓄᑦ ᐱᓕᕆᔾᔪᑎᐅᔪᑦ ᐅᖓᓯᓐᓂᖃᖅᑐᑦ 2 ᑭᓛᒥᓲᓐᓂᒃ ᑲᓇᖕᓇᖓᓂ ᕼᐋᒻᒪᓚᖓᑕ ᖃᒪᓂ’ᑐᐊᑉ ᐊᒻᒪ 
ᐅᒥᐊᕐᔪᐊᓂᒃ ᓂᐅᕋᐃᕕᓐᓂᒃ, ᓴᓂᕐᕙᐃᕕᒻᒥᒃ ᐊᒻᒪ ᓴᓂᕐᕙᐃᕕᐅᓯᒪᑲᐃᓐᓇᕕᑦᓴᒥᒃ ᓱᕈᓐᓇᖅᑐᒧᑦ ᓴᐃᐊᓇᐃᑦᒧᑦ, 60 
ᒥᓕᐊᓂᒃ ᓖᑕᓂᒃ ᐅᕐᓱᐊᓗᖃᐅᑎᒥᒃ ᐅᕐᓱᐊᓗᖃᐅᑏᑦ ᐊᖏᓪᓕᒋᐊᖅᑕᐅᒐᔭᖅᑐᑎᒃ 80 ᒥᓕᐊᓂᒃ ᓖᑕᓂᒃ 
ᐅᕐᓱᐊᓗᖃᕈᓐᓇᖅᑐᒧᑦ 2019-ᒥ, ᐊᑦᑐᐊᔪᓂᒃ ᐊᑐᕆᐊᓕᐅᕐᓗᑎᒃ, ᐊᒻᒪ 110 ᑭᓛᒥᑕᒥᒃ ᖃᖓᑐᐃᓐᓇᒃᑯᑦ 
ᐊᑐᖅᑕᐅᔪᑦᓴᒥᒃ ᐊᑐᕆᐊᓕᐅᕐᓗᑎᒃ ᕼᐋᒻᒪᓚᖓᓂᒃ ᖃᒪᓂ’ᑐᐊᑉ ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᒻᒧᑦ.  

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 6 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᐱᖁᑎᓗᒃᑖᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᑲᓇᑕᒥᙶᖅᑐᑦ ᖃᒪᓂᑦᑐᐊᕐᒧᑦ ᐅᒥᐊᕐᔪᐊᒃᑯᑦ ᐅᓯᖏᔭᖅᑕᐅᑉᓗᑎᒃ ᐊᒡᓃᑯᒃᑯᑦ 
ᐅᓯᖏᔭᐃᕝᕕᖏᓐᓂᑦ ᐊᒡᔭᖅᑕᐅᓕᖅᖢᑎᒡᓗ ᐊᐳᖅᑎᓐᓈᖅᑐᒧᑦ ᓄᓇᒃᑰᕈᑎᒃᑯᑦ ᐅᑭᐅᓗᒃᑖᖅ ᐊᑉᖁᑎᒃᑰᖅᖢᑎᒃ. 
ᑕᑯᓗᒍ ᐊᔾᔨ 1 ᑕᑯᔪᒪᒍᒃᑎᒃ ᐊᔾᔨᖏᓐᓂᒃ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᕐᒥᑦ. ᐊᔾᔨᙳᐊᖅ 1-ᒥᑦ ᐊᔾᔨᙳᐊᖅ 3-ᒧᑦ 
ᑕᑯᒃᓴᐅᑎᑦᑎᔪᑦ ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᕐᒥᑦ, ᕚᓪᑦ ᐃᓗᑦᑐᖅᓯᒪᔪᒥᑦ ᖃᓂᑖᓂᓗ, ᐊᒻᒪᓗ ᐅᓯᖏᔭᐃᕝᕕᒃ 
ᖃᒪᓂᑦᑐᐊᕐᒥᑦ. 

 
ᐊᔾᔨ 1: ᑕᑯᒃᓴᐅᓂᖓ ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᖅ 

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 7 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

  
ᐊᔾᔨᙳᐊᖅ 1: ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᖅ (ᐊᒡᓃᑯᒃᑯᑦ 2018 

ᐊᕐᕌᒍᑕᒫᖅ ᐅᓂᑉᑳᖓᓐᓂᑦ; ᐊᔾᔨᙳᐊᖅ 1) 
ᐊᔾᔨᙳᐊᖅ 2: ᕚᓪᑦ ᐃᓗᑦᑐᖅᓯᒪᔪᖅ (ᐊᒡᓃᑯᒃᑯᑦ 2018 ᐊᕐᕌᒍᑕᒫᖅ 

ᐅᓂᑉᑳᖓᓐᓂᑦ; ᐊᔾᔨᙳᐊᖅ 3) 

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 8 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

 
ᐊᔾᔨᙳᐊᖅ 3: ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᒃ (ᐊᒡᓃᑯᒃᑯᑦ 2017 ᐊᕐᕌᒍᑕᒫᖅ 
ᐅᓂᑉᑳᖓᓐᓂᑦ; ᐊᔾᔨᙳᐊᖅ 4) 

3.2.2 ᖃᐅᔨᔭᐅᔪᑦ ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᕐᒥᑦ 

ᐅᑯᐊ ᖃᐅᔨᔭᐅᓚᐅᖅᑐᑦ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐊᒻᒪᓗ ᓱᓇᑐᐃᓐᓇᒥᒃ ᐱᔾᔪᑎᖃᙱᑐᑦ ᐃᓗᐊᓃᑦᑐᓂᑦ 
ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᐊᐳᖅᑎᓐᓈᖅᑐᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ: 

3.2.2.1 ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᒃ 

ᐅᑯᐊ ᖃᐅᔨᔭᐅᓚᐅᖅᑐᑦ ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᖕᒥᑦ: 

a) ᐊᕙᑎᓕᕆᓂᕐᒧᑦ ᑐᐊᕕᓇᖅᑐᖃᖅᐸᑦ ᐊᑐᖅᑕᐅᔪᓄᑦ ᑐᖅᑯᖅᑕᐅᓯᒪᔪᑦ ᓰᑳᓐᒥᑦ ᓯᑯᐅᓂᒃ ᐅᓯᖏᔭᐃᕝᕕᖕᒥᑦ 
ᐃᓗᓕᖃᖅᑐᑦ ᑭᕕᓯᔾᔪᑎᓂᒃ, ᐳᐊᕆᑎᓂᒃ, ᒥᓗᒃᓯᖃᑦᑕᖅᑐᑦ ᑭᓂᖅᑐᓂᒃ, ᐊᓯᖏᓪᓗ ᓱᓇᕈᓘᔭᐃᑦ 
ᑯᕕᔪᖃᖅᐸᑦ ᐅᐸᓗᐊᔾᔪᑕᐅᓂᐊᖅᑐᓂᒃ (ᑕᑯᓗᒍ ᐊᔾᔨ 2). ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᓯᑲᐅᒥᒃ 
ᖃᒪᓂᑦᑐᐊᑉ ᐃᒃᓴᕐᕕᖓᓃᑦᑐᖃᓚᐅᖅᑐᖅ, ᐊᒻᒪᓗ ᐃᓯᖏᔭᐃᔾᔪᑕᐅᔪᑦ ᐊᒻᒪᓗ ᐅᓯᖏᔭᐃᕝᕕᖕᒥᑦ 
ᐱᓕᕆᔪᖃᐅᑦᑎᐊᓚᐅᖅᑐᖅ ᐊᐅᓚᑕᐅᑉᓗᑎᒃ ᐱᖁᑏᑦ ᓯᑲᐅᒥᙶᖅᑐᑦ (ᑕᑯᓗᒍ ᐊᔾᔨ 3-ᒥᑦ ᐅᕗᖓ 
ᐊᔾᔨ 5-ᒧᑦ).  

b) ᕼᐋᓐᑕᓄᑦ ᐊᑉᖁᑎ ᖃᒪᓂᑦᑐᐊᕐᒥᑦ ᐅᖅᓱᐊᓗᖃᐅᓯᕝᕕᒃᑰᖃᑦᑕᖅᑐᖅ ᐅᓯᖏᔭᐃᕝᕕᖕᒥᑦ ᓄᓇᓕᖕᒥᐅᓄᑦ 
ᐊᑐᖅᑕᐅᔪᖕᓇᖃᑦᑕᖅᑐᖅ ᐃᒡᓗᕐᔪᐊᕋᓛᖏᓐᓄᙵᐅᔪᓄᑦ ᓯᒡᔭᑎᒍᑦ (ᑕᑯᓗᒍ ᐊᔾᔨ 6). 

c) ᐅᑭᓕᐊᕐᔪᖕᒥᑦ ᑕᑯᓚᐅᖅᑐᑦ ᐅᓯᖏᔭᐃᕝᕕᖕᒥᑦ ᐊᒻᒪᓗ ᐅᖅᓱᐊᓗᖃᐅᓯᕝᕕᖕᒥᑦ (ᑕᑯᓗᒍ ᐊᔾᔨ 7). 

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 9 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

  
ᐊᔾᔨ 2: ᐊᕙᑎᓕᕆᓂᕐᒧᑦ ᑐᐊᕕᓇᖅᑐᓕᕆᕝᕕᖃᖅᑐᑦ ᓰᑳᓐ 
ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᖕᒥᑦ 

ᐊᔾᔨ 3: ᓯᑲᐅ ᖃᒪᓂᑦᑐᐊᕐᒥᑦ 

  
ᐊᔾᔨ 4: ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᒃ ᐊᔾᔨ 5: ᓰᑳᓐ ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᖕᒥᑦ 

  
ᐊᔾᔨ 6: ᒥᑭᔪᖅ ᐃᑳᖅᑕᕐᕕᒃ ᕼᐋᓐᑕᐃᑦ 
ᐃᓂᖏᓐᓄᐊᖃᑦᑕᕈᖕᓇᕐᓂᐊᕐᒪᑕ 

ᐊᔾᔨ 7: ᐅᑲᓕᐊᕐᔪᒃ ᖃᒪᓂᑦᑐᐊᕐᒥᑦ ᐅᓯᖏᔭᐃᕝᕕᐅᑉ ᖃᓂᑕᖓᓂᑦ 

2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 10 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

3.2.2.2 ᐅᑭᐅᓗᒃᑖᖅ ᐊᖁᑎ 

ᐅᑭᐅᓗᒃᑖᖅ ᐊᑉᖁᑎᒦᑦᑐᑦ ᐊᑯᓐᓂᖓᓂ ᖃᒪᓂᑦᑐᐊᑉ ᐊᒻᒪᓗ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᑉ ᒥᐊᓂᖅᓯᔨᖃᖅᑐᖅ 
ᐃᒡᓗᕐᔪᐊᖅ ᑭᓛᒥᑕ 5-ᒥᑦ; ᒪᕐᕉᒃ ᓯᑯᑑᓄᑦ ᐃᑳᖅᑕᕐᕖᒃ, ᐊᑕᐅᓯᖅ 10 ᑭᓛᒥᑕᒥᑦ ᐊᒻᒪᓗ ᑐᒡᓕᖓ ᖃᓂᑕᖓᓂᑦ 
ᑭᓛᒥᑕ 98 (ᖃᓂᑕᖓᓃᖃᑦᑕᓚᐅᖅᑐᖅ ᑭᓛᒥᑕ 82); ᐳᔪᖃᑖᖕᒥᒃ ᖃᐅᔨᓴᐃᕝᕖᑦ ᑭᓛᒥᑕ 11, 25, 50, 69 ᐊᒻᒪᓗ 
80-ᒥᑦ; ᓯᐅᕋᖅᑕᕐᕖᑦ; ᐊᒻᒪᓗ ᐊᕙᑎᒥᒃ ᑐᐊᕕᓇᖅᑐᓕᕆᕝᕕᖃᖅᑐᑦ ᓰᑳᓐᓂᒃ ᐃᑳᖅᑕᕐᕕᓗᒃᑖᓂᑦ. ᐅᑯᐊ 
ᖃᐅᔨᔭᐅᓯᒪᔪᑦ ᐅᑭᐅᓗᒃᑖᖅ ᐊᑉᖁᒥᑦ: 

a) ᖃᑉᓯᐊᕐᔪᐃᑦ ᓂᕐᔪᑏᑦ ᐅᑭᐅᓗᒃᑖᖅ ᐊᑉᖁᑎᒥᑦ ᑎᖕᒥᐊᑦ, ᑕᑎᒡᒐᕐᔪᐊᑦ, ᐅᑭᓂᐊᕐᔪᒃ, ᑭᒡᒐᕕᐊᕐᔪᒃ, ᐊᒻᒪᓗ 
ᓯᒃᓯᒃ. ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᑐᒃᑐᐃᑦ, ᐅᒥᖕᒪᐃᑦ ᐊᒻᒪᓗ ᐊᒪᕈᐃᑦ ᖃᑯᑎᒃᑯᑦ 
ᑕᑯᔭᐅᖃᑦᑕᓚᐅᖅᑐᑦ ᐅᑭᐅᓗᒃᑖᖅ ᐊᑉᖁᑎᒥᑦ.  

b) ᑕᒪᕐᒥᑦ ᓯᑭᑑᓄᑦ ᐃᑳᖅᑕᕐᕕᖕᓂᑦ, ᖃᐅᔨᓐᓇᖅᑐᖃᓚᐅᖏᑦᑐᖅ ᐅᕕᖓᓂᕐᓂᑦ ᐅᕝᕙᓘᓐᓃᑦ ᐅᔭᖅᑲᓂᒃ 
ᖃᓂᑕᖓᓂᑦ ᐅᑭᐅᓗᒃᑖᖅ ᐊᑉᖁᑎᐅᑉ (ᑕᑯᓗᒍ ᐊᔾᔨ 8). 

c) ᐋᒋᓯ 22-ᒥᑦ ᐅᑭᐅᓗᒃᑖᖅ ᐊᑉᖁᑎᒃᑯᑦ ᐊᐳᖅᑎᓐᓈᖅᑑᑉ ᒥᒃᓵᓄᙵᐅᑉᓗᓂ, ᐊᑉᖁᑎ 
ᐊᑐᖅᑕᐅᓗᐊᓚᐅᖏᑦᑐᖅ ᖃᒪᓂᑦᑐᐊᕐᒥᐅᓄᑦ ᑭᓯᐊᓂ ᐊᑐᖅᑕᐅᑦᑎᐊᓚᐅᖅᑐᖅ ᐅᓯᑲᑦᑕᖕᓂᕐᒧᑦ 
ᓄᓇᒃᑰᕈᑎᓄᑦ ᖃᒪᓂᑦᑐᐊᕐᒥᑦ ᐱᖁᑎᖃᕐᕕᖕᒧᑦ ᐅᑎᒧᓪᓗ (ᑕᑯᓗᒍ ᐊᔾᔨ 9). ᖃᒪᓂᑦᑐᐊᕐᒧᙵᐅᓕᖅᖢᓂ 
ᐋᒋᓯ 24-ᒥᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐃᖏᕐᕋᔭᒃᑐᑦ ᓄᓇᓕᖕᒥᐅᑕᐃᓐᓇᕐᓚᐅᓚᐅᖅᑐᑦ. 

  
ᐊᔾᔨ 8: ᓯᑭᑑᓄᑦ ᐃᑳᖅᑕᕐᕕᒃ ᑭᓛᒥᑕ 10 ᖃᓂᑕᖓᓂᑦ ᐊᔾᔨ 9: ᒥᐊᓂᖅᓯᔨᖃᖅᑐᖅ ᐃᒡᓗᕐᔪᐊᖅ ᖃᒪᓂᑦᑐᐊᑉ ᖃᓂᑕᖓᓂᑦ 

d) ᐊᓯᖏᑦᑎᑐᑦ ᐅᑭᐅᓂᑦ, ᓴᓗᒻᒪᖅᓴᖅᑕᐅᖏᓐᓇᖅᑐᖅ ᓯᐅᕋᖅᑕᕐᕕᒃ 22 ᑭᖑᓂᐊᒍᑦ ᑐᖅᑯᖅᑕᐅᖅᑳᖅᑎᓪᓗᒋᑦ 
ᐱᐅᖏᑦᑐᖅᑕᓖᑦ ᓄᓇᒥᑦ ᐅᑭᐅᑦ ᓯᕗᓂᐊᓂᑦ ᐱᔪᓂᒃ ᓄᓇᐅᔪᖅ/ᓯᐅᕋᖅ ᐆᒃᑐᕋᖅᑕᐅᖕᒪb ᐱᑕᖃᓚᐅᖏᑦᑐᖅ 
ᐅᖅᓱᐊᓗᒃ ᓱᕋᖕᓇᖅᑐᓂᒃ (ᑕᑯᓗᒍ ᐊᔾᔨ 10). ᓴᓗᒻᒪᖅᓴᐃᓂᖃᓚᐅᖏᑦᑐᖅ 2018-ᒥᑦ ᐊᒻᒪᓗ 2019-ᒥᑦ 
ᑕᒡᕙᓂ ᓯᐅᕋᖅᑕᕐᕕᖕᒥᑦ ᑭᒡᒐᕕᐊᕐᔪᒃᑕᖃᐃᓐᓇᕐᓂᖓᓄᑦ, ᑭᓯᐊᓂ ᐋᖅᑭᒃᓱᐃᓂᖃᐃᓐᓇᕐᓂᐊᓚᐅᖅᑐᑦ 
ᓯᑎᐱᕆ 2019-ᒥᑦ. 

ᐊᔾᔨ 10: ᓯᐅᕋᖅᑕᐅᕐᕕᒃ 22 ᐅᑭᐅᓗᒃᑖᖅ ᐊᑉᖁᑎᒥᑦ 

e) ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐊᕙᑎᓕᕆᔨᒃᑯᓐᓄᑦ ᐱᓕᕆᔩᑦ ᖃᐅᔨᓚᐅᖅᑐᑦ ᐳᔪᖃᑖᖃᓗᐊᖅᑕᐃᓕᔾᔪᑏᑦ 
ᐊᑐᖅᑕᐅᓚᐅᖏᑦᑐᑦ ᐅᑭᐅᓗᒃᑖᖅ ᐊᑉᖁᑎᒥᑦ. ᐊᒡᓃᑯᒃᑯᑦ ᐅᖃᓚᐅᖅᑐᑦ ᐳᔪᖃᑖᖃᓗᐊᖅᑕᐃᓕᔾᔪᑏᑦ 
ᐃᓕᔭᐅᓯᒪᓚᐅᖅᑐᑦ ᐱᖓᓱᓂᑦ ᐱᔭᕆᐊᖃᓗᐊᖅᑐᓂᑦ ᑭᓛᒥᑕ 10-12, 24-26, ᐊᒻᒪᓗ 48-50, 
ᓈᒻᒪᒋᔭᐅᓂᖓᓄᑦ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᒪᕐᕈᒃᑲᓐᓃᑦ ᑭᓛᒥᑕ 68-70 ᐊᒻᒪᓗ 80-
84-ᓂᑦ. 

3.2.2.3 ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᖅ 

ᐅᑯᐊ ᖃᐅᔨᔭᐅᓚᐅᖅᑐᑦ ᐅᔭᕋᒃᑕᕆᐊᕐᒥᑦ: 

a) ᐃᑰᑕᐃᓂᖃᓚᐅᖅᑐᑦ ᐳᐊᑎᔾ ᐃᓗᑦᑐᖅᓯᒪᔪᕐᒥᑦ (ᑕᑯᓗᒍ ᐊᔾᔨ 11 ᐊᒻᒪᓗ ᐊᔾᔨ 12), ᐅᔭᕋᒃᑕᕐᓂᖅ 
ᐃᓱᓕᓚᐅᖅᑎᓪᓗᒍᓕ ᐅᑭᐅᖅ ᓄᖑᐊᓂᑦ ᕚᑦ ᐃᓗᑦᑐᖅᓯᒪᔪᒥᑦ (ᑕᑯᓗᒐ ᐊᔾᔨ 13 ᐊᒻᒪᓗ ᐊᔾᔨ 14) ᐊᒻᒪᓗ 
ᕖᓱ ᐊᒻᒪᓗ BB ᐃᓗᑦᑐᖅᓯᒪᔪᑦ (ᑕᑯᓗᒍ ᐊᔾᔨ 15 ᐊᒻᒪᓗ ᐊᔾᔨ 16). ᐅᔭᕋᒃᑕᕐᓂᖅ ᒎᔅ ᐃᓗᑦᑐᖅᓯᒪᔪᒥᑦ 
ᐃᓱᓕᓚᐅᖅᑐᖅ 2015 ᐱᒋᐊᓵᕐᓂᖓᓂᑦ ᐊᒻᒪᓗ ᐃᓗᑦᑐᖅᓯᒪᔪᖅ ᓱᑲᐃᑦᑐᒃᑯᑦ ᐃᒻᒥᖅᑐᖅᐸᓪᓕᐊᔪᖅ (ᑕᑯᓗᒍ 
ᐊᔾᔨ 17) 

b) ᐅᖃᐅᓯᐅᓚᐅᕐᓂᖓᑐᑦ ᐊᕐᕌᓂ, ᓯᑯᓯᒪᔪᖅ ᖃᐅᔨᔭᐅᓚᐅᖅᑐᖅ ᓴᓂᕋᖓᓂᑦ ᕚᓪᑦ ᐃᓗᑦᑐᖅᓯᒪᔪᒥᑦ (ᑕᑯᓗᒍ 
ᐊᔾᔨ 13) ᑕᐃᑲᓃᑦᑐᖅᓱᓕ ᐅᑭᐅᖑᔪᖅ.  

c) ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᕿᒪᒃᑎᑦᑐᑦ ᐃᒋᑕᐅᖃᑦᑕᓚᐅᖅᑐᑦ ᒎᔅ ᐃᓗᑦᑐᖅᓯᒪᔪᕐᒧᑦ (ᑕᑯᓗᒍ ᐊᔾᔨ 18) 
ᐃᓚᖓ ᒪᕐᕉᔪᓂᑦ (2) ᐃᓗᐊᓂ ᐃᓗᑦᑐᖅᓯᒪᔪᒥᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᐅᓚᐅᕐᒪᑕ 
ᐅᔭᕋᒃᑕᕆᐊᕐᒧᐊᖅᑎᓪᓗᒋᑦ.  

ᐊᔾᔨ 11: ᐳᐊᑎᔾᔨ ᐃᓗᑦᑐᖅᓯᒪᔪᖅ A 

 
ᐊᔾᔨ 12: ᐳᐊᑎᔾᔨ ᐃᓗᑦᑐᖅᓯᒪᔪᖅ E 

 
ᐊᔾᔨ 13: ᕚᓪᑦ ᐃᓗᑦᑐᖅᓯᒪᔪᖅ – ᑲᓇᖕᓇᒧᑦ ᓵᙵᔪᖅ 

ᐊᔾᔨ 14: ᕚᓪᑦ ᐃᓗᑦᑐᖅᓯᒪᔪᕐᒥᑦ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᐊᔾᔨ 15: ᕖᓱ ᐃᓗᑦᑐᖅᓯᒪᔪᖅ 

 
ᐊᔾᔨ 16: BB ᕖᓱ ᐃᓗᑦᑐᖅᓯᒪᔪᖅ 

 
ᐊᔾᔨ 17: ᒎᔅ ᐃᓗᑦᑐᖅᓯᒪᔪᖅ – ᓂᒋᕐᒧᑦ ᓵᙵᔪᖅ 

ᐊᔾᔨ 18: ᕿᒪᒃᑎᑦᑐᑦ ᐃᒋᑕᐅᖃᑦᑕᖅᑐᑦ ᒎᔅ ᐃᓗᑦᑐᖅᓯᒪᔪᕐᒥᑦ 

d) 2013-ᒥᑦ, ᐊᒡᓃᑯᒃᑯᑦ ᖃᐅᔨᓚᐅᖅᑐᑦ ᑯᕕᔪᒥᒃ ᐳᐊᑎᔾ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᑐᖅᑯᖅᓯᓯᒪᕝᕕᖕᒥᑦ 
ᐅᔭᖅᑲᐃᑦ ᐋᓯᑦᓕᐅᕆᑐᐃᓐᓇᕆᐊᖃᖅᑐᑦ (ᓵᓪᕗ-ᓕᑲᓪᓚᐅᔪᑦ (sulphur), ᓴᕕᑲᓪᓚᖕᓂᑦ, ᐊᓯᖏᓐᓂᓪᓗ 
ᐱᐅᖏᑦᑐᖅᑕᓕᖕᓂᑦ) ᐃᓂᐅᔪᒥᑦ ᖃᓂᑦᑐᒥᑦ ᓂᒋᐊᓂᑦ ᓯᒡᔭᖓᓂᑦ ᐃᖃᓗᒃᑕᓕᒃ ᑕᓯᕐᒥᑦ (ᑕᐃᔭᐅᔪᖅ ᓄᐊᑦ 
ᐴᓪ 2-ᒥᒃ ᐅᕝᕙᓘᓐᓃᑦ NP-2 ᑕᓯᕐᒥᑦ) (ᑕᑯᓗᒍ ᐊᔾᔨ 19). ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐊᐅᔭᐅᑎᓪᓗᒍ ᖃᐅᔨᓴᐃᖏᓐᓇᖅᑐᑦ ᓱᓕ ᑯᕕᔪᒥᒃ ᐊᒻᒪᓗ ᑲᑎᑉᐸᓪᓕᐊᔪᖅ 
ᐃᒪᖅ ᑯᕕᑎᑕᐅᖃᑦᑕᖅᖢᓂ ᐅᐊᖕᓇᖓᓃᑦᑐᖅ ᕿᒪᒃᑎᑦᑐᓂᒃ ᑐᖅᑯᖅᓯᓯᒪᕝᕕᖕᒧᑦ. ᑯᕕᔪᒥᒃ ᖃᐅᔨᓚᐅᖏᑦᑐᑦ 
ᖁᑦᑎᒃᓯᒋᐊᖅᑕᐅᖅᑳᖅᑎᓪᓗᒍ ᐊᐅᔭᖓᓂᑦ 2016-ᒥᑦ ᐅᐊᖕᓇᖓᓃᑦᑐᖅ ᕿᒪᒃᑎᑦᑐᓂᒃ ᑐᖅᑯᖅᓯᓯᒪᕝᕕᒃ 
ᐃᓱᒪᒋᔭᐅᓚᐅᕐᒪᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᒃ ᐃᓕᔭᐅᓯᒪᖕᒪᑦ ᑰᖕᓂᖃᖅᑐᒥᑦ ᑕᒡᕘᓇᓗ 
ᑯᕕᔪᒃᓴᐅᓚᐅᖅᖢᓂ. 

 
ᐊᔾᔨ 19: ᐳᐊᑎᔾᒥᑦ ᐊᒃᑕᑰᖅᑕᐅᔪᑦ ᐅᔭᖅᑲᓄᑦ ᑐᖅᑯᖅᓯᓯᒪᕝᕕᖕᒥᑦ ᑯᕕᔪᖅ 

e) ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᖃᐅᔨᓚᐅᖅᑐᑦ ᑐᒡᓕᐊ ᐊᒃᑕᑯᐃᑦ ᓴᓇᔭᐅᓚᐅᖅᑐᖅ 2017-ᒥᑦ 
ᐊᐅᓛᖏᓐᓇᖅᑐᖅ ᓱᓕ ᐃᓚᕝᕕᐅᓯᒪᑉᓗᓂ ᐅᔭᕋᒃᑕᕆᐊᕐᒥᑦ ᐱᔪᓂᒃ (ᖁᕐᕕᖕᒥᙶᖅᑐᖅ) ᐃᑲᔪᖅᑐᖅ 
ᓄᖑᑉᐸᓪᓕᐊᑎᑦᑎᓂᕐᒧᑦ ᓄᓇᒥᑦ ᐱᐅᖏᑦᑐᖅᑕᓕᖕᓂᑦ ᐅᖅᓱᐊᓗᒃ ᓱᕋᖕᓇᖅᑐᓕᖕᓂᒃ (ᑕᑯᓗᒍ ᐊᔾᔨ 20). 
ᐊᒃᑕᑰᖅᑲᐅᑕᐅᓚᐅᖅᑐᑦ, ᓴᓇᔭᐅᓚᐅᖅᑐᖅ 2013-ᒥᑦ ᓂᒋᐊᓃᖦᖢᓂᓗ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᐅᑉ 
ᐃᒻᒥᖅᑐᖅᑕᐅᓚᐅᖅᑐᖅ ᕿᒪᒃᑎᑦᑐᓄᑦ 2017-ᒥᑦ.  

ᕿᒪᒃᑎᑦᑐᑦ ᐃᒋᑕᐅᖃᑦᑕᖅᑐᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 15 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

 
ᐊᔾᔨ 20: ᐊᒃᑕᑯᐃᑦ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᕐᒥᑦ 

f) ᐊᕙᑎᓕᕆᔨᒃᑯᑦ ᓯᕗᓂᐊᒍᑦ ᐅᔭᕋᒃᑕᕆᐊᕐᒧᐊᖃᑦᑕᖅᓯᒪᓂᖓᑎᑐᑦ, ᐊᒻᒪᓗ 2019-ᒥᑦ 
ᐅᔭᕋᒃᑕᕆᐊᕐᒧᙵᐅᖕᒪᑕ ᐊᒡᓃᑯᒃᑯᑦ ᐊᑉᑎᕇᓐᓇᖅᑐᑦ ᑐᖅᑯᖅᖢᒋᓪᓗ ᑕᒡᕙᙶᖅᑐᓗᒃᑖᑦ, ᐅᓗᕆᐊᓇᖅᑐᑦ, 
ᐊᒻᒪᓗ ᐃᑯᐊᓪᓚᒍᖕᓇᖅᑐᑦ ᐊᒃᑕᑯᓂᒃ ᓇᓗᓇᐃᖅᑕᐅᓯᒪᔪᓂᑦ ᓰᑳᓐᓄᑦ ᑕᒪᒃᑯᐊ 
ᐃᑯᐊᓪᓚᒃᑎᑕᐅᓂᐊᓵᖅᑎᓪᓗᒋᑦ ᐅᕝᕙᓘᓐᓃᑦ ᐊᐅᓪᓚᖅᑎᑕᐅᓗᑎᒃ ᑕᒪᒃᑯᓄᙵ ᐊᒃᑕᑰᕆᕝᕕᖕᓄᑦ (ᑕᑯᓗᒍ 
ᐊᔾᔨ 21).  

g) ᐊᒡᓃᑯᒃᑯᑦ ᐅᖃᓚᐅᖅᑐᑦ ᐊᒃᑕᑯᐃᑦ ᖃᐅᔨᓴᖅᑕᐅᒐᔪᒃᑐᑦ ᐱᓕᕆᔨᖏᓐᓄᑦ ᓂᕐᔪᑎᑕᖃᖅᐸᑦ ᕿᒫᑎᓐᓂᐊᕐᓗᒋᑦ, 
ᐊᒃᑕᑯᐃᑦ ᐊᑉᑎᖅᑕᐅᓂᐊᕐᓗᑎᒃ, ᐊᒻᒪᓗ ᐃᑯᐊᓪᓚᒃᑎᑕᐅᔭᕆᐊᖃᖅᑐᑦ ᐃᑯᐊᓪᓚᒃᑎᑦᑎᕝᕕᖕᒧᐊᕐᓗᒋᑦ 
ᐅᕝᕙᓘᓐᓃᑦ ᓴᕕᖕᓄᑦ ᐊᒃᑕᑯᐃᑦ ᐊᒃᑕᑯᓄᐊᕐᓂᐊᖏᓪᓗᑎᒃ (ᑕᑯᓗᒍ ᐊᔾᔨ 22). 

  
ᐊᔾᔨ 21: ᓰᑳᓐ ᐊᑐᖅᑕᐅᖃᑦᑕᖅᑐᑦ ᐊᒃᑕᑯᓂᒃ ᐊᑉᑎᖅᖢᒋᑦ 
ᑐᖅᑯᖅᓯᓯᒪᕝᕕᐅᑉᓗᑎᒃ ᐊᒻᒪᓗ ᑐᖅᑯᖅᓯᓯᒪᕝᕕᐅᑉᓗᓂ 
ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᕐᒥᑦ 

ᐊᔾᔨ 22: ᐊᒃᑕᑯᐃᑦ ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᕐᒥᑦ 

 

h) 2019-ᒥᑦ ᐊᒡᓃᑯᒃᑯᑦ ᓄᓇᒧᑦ ᐃᓚᓕᐅᑎᕙᓪᓕᐊᓂᖃᓕᓚᐅᖅᑐᑦ ᐃᑯᐊᓪᓚᒃᑎᑦᑎᕝᕕᖕᒧᐊᖃᑦᑕᖅᖢᒋᑦ 
ᐊᒃᑕᑰᖅᑕᐅᔪᓂᒃ (ᑕᑯᓗᒍ ᐊᔾᔨ 23). ᓄᓇᒧᑦ ᐃᓚᓯᔾᔪᑎ ᐃᓕᔭᐅᓚᐅᖅᑐᖅ ᒥᒃᖠᒋᐊᕐᓂᐊᕐᓗᒋᑦ 
ᖃᑉᓯᐅᓂᖏᑦ ᐊᒃᑕᑯᐃᑦ ᐃᑭᑎᑕᐅᓂᐊᖅᑐᑦ ᐃᑯᐊᓪᓚᒃᑎᑦᑎᕝᕕᖕᒥᑦ. 

ᐊᔾᔨ 23: ᓄᓇᒧᑦ ᐃᓚᓕᐅᕆᓂᖅ ᐃᑯᐊᓪᓚᒃᑎᑦᑎᕝᕕᖕᒥᑦ 

i) ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᑕᒃᑐᓂᒃ ᑕᑯᓚᐅᖅᑐᑦ ᖃᓂᑕᖓᓂᑦ ᕚᓪᑦ ᐃᓗᑦᑐᖅᓯᒪᔫᑉ (ᑕᑯᓗᒍ 
ᐊᔾᔨ 24), ᑎᕆᒐᓂᐊᕐᔪᒃ ᐱᐊᓛᖅ ᑕᑯᔭᐅᑉᓗᓂ ᐊᐳᖅᑎᓐᓈᖅᑐᒥᑦ (ᑕᑯᓗᒍ ᐊᔾᔨ 25). 

  
ᐊᔾᔨ 24: ᑐᒃᑐᐃᑦ ᑕᑯᔭᐅᔪᑦ ᕚᓪᑦ ᐃᓗᑦᑐᖅᓯᒪᔪᒥᑦ ᐊᔾᔨ 25: ᑎᕆᒐᓂᐊᖅ ᐱᐊᓛᖅ ᐅᔭᕋᒃᑕᕆᐊᕐᒥᑦ 

3.2.3 ᐅᔭᕋᒃᑕᕆᐊᕐᒥᑦ ᑕᑯᔭᐅᔪᑦ ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 004 ᒪᓕᒃᖢᒍ 
ᐅᑯᐊ ᓇᐃᓈᖅᑎᕆᔪᖅ ᖃᐅᔨᔭᐅᓚᐅᖅᑐᓂᑦ ᐊᑐᖅᑐᓄᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ 
ᐱᔾᔪᑎᖃᖅᑐᖅ ᐱᓕᕆᐊᕐᒧᑦ ᓇᓗᓇᐃᑯᑕᖅ ᓈᓴᐅᑎ 004-ᒥᑦ. ᑎᑎᖅᑲᒧᑦ ᐃᓚᒋᔭᐅᔪᖅ A 
ᓇᓗᓇᐃᔭᖅᓯᒪᓂᖅᓴᐅᔪᓂᒃ ᐱᑕᖃᖅᑐᖅ ᓇᐃᓈᖅᓯᒪᔪᑦ ᐊᑐᖅᑐᓄᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ 
ᐱᓕᕆᐊᕐᒧᑦ ᓇᓗᓇᐃᒃᑯᑎ 004-ᒧᑦ ᐱᔾᔪᑎᖃᖅᑐᓂᒃ ᐊᐅᓛᖅᑎᑦᑎᓂᕐᒧᑦ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᕐᒥᑦ. 

3.2.3.1 ᐃᒪᐅᑉ ᖃᓄᐃᓐᓂᖓ ᐊᒻᒪᓗ ᐊᒃᑕᑯᓂᒃ ᐊᐅᓚᑦᑎᓂᖅ 

ᖃᓄᐃᓐᓂᐅᔪᖅ 8: ᓄᓇᒦᖕᖔᕐᓯᒪᔪᒥᒃ ᐃᒥᒃᑯᕖᑦ ᐃᓯᕐᓴᑦ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᑕᓪᓕᒪᐃᑦ (5) ᓄᓇᒥᑦ ᐃᒪᕐᒥᒃ ᖃᐅᔨᓴᐃᔾᔪᑏᑦ ᐊᐅᓛᓚᐅᖅᑐᑦ ᐊᒻᒪᓗ 
ᑖᑉᑯᐊᑦᑕᐃᓐᓇᐅᑉᓗᑎᒃ ᐃᒪᖃᐅᓯᕝᕖᑦ ᐊᐅᓛᖅᑐᑦ ᑕᐃᒪᙵᓂᑦ 2018-ᒥᑦ: MW-08-02, MW-16-01, MW-IPD-01, 
MW-IPD-07 (ᑕᑯᓗᒍ ᐊᔾᔨ 26), ᐊᒻᒪᓗ MW-IPD-09. ᐋᖅᑭᒋᐊᖅᓯᓃᑦ ᐃᒪᖃᐅᓯᕝᕕᖕᓄᑦ ᐊᔪᙱᑦᑑᔭᖅᑐᑦ 
ᐃᒪᖃᐅᓯᕝᕖᑦ ᐊᔪᙲᓐᓇᖅᖢᑎᒃ ᒪᕐᕉᖕᓄᑦ (2) ᐅᑭᐅᓄᑦ.  

ᐊᔾᔨ 26: ᓄᓇᒥᑦ ᐃᒪᕐᒥᒃ ᖃᐅᔨᓴᐃᔾᔪᑎ MW-IPD-07 

ᖃᓄᐃᓐᓂᐅᔪᖅ 18: ᕿᒪᒃᑎᑦᑐᓂᒃ ᐊᐅᓚᑦᑎᓂᕐᒧᑦ ᖃᓄᖅᑑᕈᑎ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᖃᐅᔨᓚᐅᖅᑐᑦ ᐅᑎᖅᑎᑎᕆᕙᓪᓕᐊᓂᖃᐃᓐᓇᖅᑐᑦ 
ᐅᐊᖕᓇᖓᓂᑦ ᐃᓂᐅᔪᒥᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᖕᒥᑦ ᐊᒻᒪᓗ ᖃᐅᔨᑉᓗᑎᒃ ᐅᑎᖅᑎᑎᕆᕙᓪᓕᐊᓂᖅ 
ᐱᒋᐊᓚᐅᖏᑦᑐᖅ ᓱᓕ ᓂᒋᐊᓂᑦ ᐃᓂᐅᔪᒥᑦ. ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᕿᒪᒃᑎᑦᑐᑦ ᓂᒋᐊᓂᑦ 
ᐃᓂᐅᔪᒧᐊᖅᑕᐅᖃᑦᑕᐃᓐᓇᕐᓂᐊᖅᑐᑦ ᑭᓯᐊᓂ ᑕᑕᑉᐸᑦ (ᑕᑯᓗᒍ ᐊᔾᔨ 27 ᐊᒻᒪᓗ ᐊᔾᔨ 28). 

  
ᐊᔾᔨ 27: ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᒃ – ᐅᐊᖕᓇᖓᓂᑦ 
ᐃᓂᐅᔪᖅ 

ᐊᔾᔨ 28: ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᒃ – ᓂᒋᐊᓂᑦ ᐃᓂᐅᔪᖅ 

ᖃᓄᐃᓐᓂᐅᔪᖅ 25: ᑲᒪᔭᖃᕐᓂᖅ ᓂᕐᔪᑎᓂᒃ ᐊᒻᒪᓗ/ᐅᕝᕙᓘᓐᓃᑦ ᑭᒡᒐᕕᐊᕐᔪᕋᓗᖕᓂᑦ ᒥᒃᖠᒋᐊᕐᓂᐊᕐᓗᒍ 
ᐱᑕᖃᕈᖕᓃᖅᑎᓪᓗᒍᓘᓐᓃᑦ ᐊᒃᑕᑯᓄᐊᕈᒪᖃᑦᑕᖅᑐᑦ ᐊᒻᒪᓗ ᐊᒃᑕᑯᓄᑦ ᑐᖅᑯᖅᓯᓯᒪᕝᕕᖕᓄᑦ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᑕᑯᓚᐅᖏᑦᑐᑦ ᓂᕐᔪᑎᓂᒃ ᕿᒫᑎᑦᑎᓂᕐᓂᒃ 
ᐊᒃᑕᑯᓃᑦᑐᓂᑦ ᐅᕝᕙᓘᓐᓃᑦ ᐊᒃᑕᑯᓄᑦ ᑐᖅᑯᖅᓯᓯᒪᕝᕕᖕᓃᑦᑐᓂᑦ. ᐊᒻᒪᓗ, ᕿᒫᑎᑦᑎᓂᕐᓂᒃ ᖃᐅᔨᓚᐅᖏᑦᑐᑦ 
ᐅᖅᓱᐊᓘᓯᕝᕕᖕᓂᑦ ᖃᒪᓂᑦᑐᐊᕐᒥᑦ ᐱᖁᑕᐅᓯᕝᕕᖕᒥᑦ ᑕᐃᑲᓂ ᐅᑉᓗᓕᐅᕐᕕᐅᖃᑦᑕᓚᐅᖅᓯᒪᑉᓗᓂ. ᐊᒻᒪᓗᒃᑲᓐᓂᖅ, 
ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᑕᐃᒪᙵᓂᑦ 2017-ᒥᑦ ᑭᒡᒐᕕᐊᕐᔪᐃᑦ ᐅᑉᓗᖏᑦ ᖃᐅᔨᔭᐅᖃᑦᑕᖅᓯᒪᔪᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᖃᑉᓯᐊᕐᔪᓂᑦ ᓯᐅᕋᖅᑕᕐᕕᖕᓂᑦ ᐅᑭᐅᓗᒃᑖᖅ ᐊᑉᖁᑎᐅᑉ ᐃᓚᖓᓂᑦ. ᐊᑕᐅᓯᖅ ᐅᑉᓗᖅ ᖃᐅᔨᔭᐅᓚᐅᖅᑐᖅ 
ᓯᐅᕋᖅᑕᕐᕕᒃ 22-ᒥᑦ ᐊᑐᖅᑕᐅᖃᑦᑕᓚᐅᖅᓯᒪᔪᖅ ᑐᖅᑯᖅᓯᓯᒪᕝᕕᐅᓚᐅᐱᓪᓚᒃᖢᓂ ᐱᐅᖏᑦᑐᖅᑕᓕᖕᓄᑦ ᐅᖅᓱᐊᓗᒃ 
ᓱᕋᖕᓇᖅᑐᓕᒃ ᓄᓇᒥᑦ. ᕿᒫᑎᑦᑎᔾᔪᑎᓂᒃ ᖃᐅᔨᓚᐅᖏᑦᑐᑦ ᐃᓂᐅᔪᓂᑦ ᑭᒡᒐᕕᐊᕐᔪᖕᓄᑦ ᐅᑉᓗᓕᐅᖅᑐᓄᑦ ᐊᒻᒪᓗ 
ᐊᒡᓃᑯᒃᑯᑦ ᐅᖃᓚᐅᖅᑐᑦ ᐸᕐᓇᐃᔾᔪᑎᒃᓴᓂᒃ ᐋᖅᑭᒃᓯᓯᒪᙱᑦᑐᑦ ᖃᐅᔨᓂᐊᕐᓗᑎᒃ ᖃᓄᖅ ᐃᓂᐅᔪᑦ 
ᐅᑎᖅᑎᑎᖅᑕᐅᓂᐊᕐᒪᖔᑕ ᐅᒃᑯᐊᖅᐸᓪᓕᐊᓕᖅᑎᓪᓗᒋᑦ ᐱᓗᐊᖅᑐᒥᑦ ᒫᓐᓇᐅᔪᖅ ᐊᑐᖅᑕᐅᔪᑦ ᐅᑉᓗᖃᕐᕕᐅᔪᓂᑦ. 

ᖃᓄᐃᓐᓂᐅᔪᖅ 27: ᐅᖅᓱᐊᓗᒃ ᐊᒻᒪᓗ ᐅᓗᕆᐊᓇᖅᑐᑦ ᐊᑐᖅᑕᐅᖃᑦᑕᖅᑐᓄᑦ ᑐᖅᑯᖅᓯᓯᒪᕝᕕᒃ 
ᐃᒪᖅᑕᓕᖕᒥᑦ ᖃᐅᔨᓚᐅᖅᑐᑦ ᑐᒡᓕᐊᓂᑦ ᑐᖅᑯᖅᓯᓯᒪᕝᕕᖕᓂᑦ ᐅᖅᓱᐊᓗᖕᓄᑦ ᑭᓯᐊᓂ ᑕᑯᒃᓴᐅᔪᖃᓚᐅᖏᑦᑐᖅ 
ᕿᑉᓕᕐᓂᕐᒥᒃ ᐃᒪᕐᒥᑦ ᐅᕝᕙᓘᓐᓃᑦ ᐅᖅᓱᐊᓗᒃ ᓱᕋᖕᓇᖅᑐᖅᓱᓐᓂᑐᓂᑦ ᓇᓕᑐᐃᓐᓇᖏᓐᓂᑦ ᖃᒪᓂᑦᑐᐊᕐᒥᑦ ᐅᕝᕙᓘᓐᓃᑦ 
ᐊᐳᖅᑎᓐᓈᖅᑐᒥᑦ ᐅᖅᓱᐊᓗᖃᐅᓯᕝᕕᖕᓂᑦ (ᑕᑯᓗᒍ ᐊᔾᔨ 29-ᒥᑦ ᐊᔾᔨ 32-ᒧᑦ). ᐃᓗᐹᕈᑕᖅ ᖃᒪᓂᑦᑐᐊᕐᒥᑦ 
ᐅᖅᓱᐊᓗᖃᐅᓯᕝᕕᖕᒥᑦ ᑕᑯᒃᓴᐅᓚᐅᖅᑐᖅ ᐊᒻᒪᓗ ᐅᖃᐅᓯᐅᑉᓗᓂ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ ᒪᖁᖃᑦᑕᕐᓂᕐᒧᑦ 
ᐊᐅᔭᐅᓚᐅᖅᑐᒥᑦ ᓯᐅᕋᖅ ᐲᔭᖅᑕᐅᕙᓪᓕᐊᑎᑕᐅᓇᓱᒋᑉᓗᓂᔾᔪᒃ ᓯᐅᕋᖅ ᖃᓪᓕᖅᓯᒪᖃᑦᑕᖅᖢᓂ ᐃᓗᐹᕈᑕᕐᒥᑦ. 
ᓇᓗᓇᐃᖅᓯᔪᖃᓚᐅᖏᑦᑐᖅ ᐃᓗᐹᕈᑕᖅ ᐋᖅᑭᒃᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᓯᐅᖅᑭᖅᑐᖅᑕᐅᓂᐊᕐᒪᖔᑦ.  

  
ᐊᔾᔨ 29: ᖃᒪᓂᑦᑐᐊᕐᒥᑦ ᐅᖅᓱᐊᓘᓯᕝᕕᖃᕐᕕᒃ ᐊᔾᔨ 30: ᓴᖅᑯᒥᔪᖅ ᐃᓗᐹᕈᑕᖅ ᖃᒪᓂᑦᑐᐊᕐᒥᑦ 

ᐅᖅᓱᐊᓘᓯᕝᕕᖃᕐᕕᖕᒥᑦ  

  
ᐊᔾᔨ 31: ᐊᐳᖅᑎᓐᓈᖅᑐᐊᕐᒥᑦ ᐅᖅᓱᐊᓘᓯᕝᕕᖃᕐᕕᒃ ᐊᔾᔨ 32: ᑎᖕᒥᓲᓄᑦ ᐅᖅᓱᐊᓘᓯᕝᕕᖃᕐᕕᒃ 

3.2.3.2 ᐊᓂᖅᑎᕆᔭᑦᑕ ᐱᐅᓂᖓ 

ᖃᓄᐃᓐᓂᐅᔪᖅ 74: ᐳᔪᖃᑖᖃᓗᐊᖅᑕᐃᓕᔾᔪᑏᑦ 
ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᐊᑐᐃᓐᓇᖃᑦᑕᖅᑐᑦ ᓱᓕ TETRA flakes-ᓂᑦ (ᑭᐅᓪᓯᐊᒻ ᑯᓘᕋᐃᑦ – [calcium 
chloride]) ᐱᖓᓱᓂᑦ ᐱᒻᒪᕆᐅᔪᓂᑦ ᐃᓂᐅᔪᓂᑦ 2 ᑭᓛᒥᑕᒥᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐊᖏᕈᑕᐅᓯᒪᓂᖓᑐᑦ 
ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᒪᕐᕈᒃᑲᓐᓃᖕᓂᑦ (2) ᐃᓂᐅᔪᓂᑦ. ᐊᑐᓂ ᑕᓪᓕᒪᐅᔪᓂᑦ ᐃᓂᐅᔪᓂᑦ, 
ᐊᒡᓃᑯᒃᑯᑦ ᐳᔪᖃᑖᒥᒃ ᐆᒃᑐᕋᐃᖃᑦᑕᖅᑐᑦ ᖃᐅᔨᓴᕐᓂᐊᕐᓗᒋᑦ ᖃᓄᑎᒋ ᐳᔪᖃᑖᓕᐅᖃᑦᑕᕐᒪᖔᑕ 
ᐳᔪᖃᑖᖃᓗᐊᖅᑕᐃᓕᖃᕐᕕᐅᔪᓂᑦ, ᐊᒻᒪᓗ ᒪᕐᕉᖕᓂᑦ ᐃᓂᐅᔪᓂᑦ ᐳᔪᖃᑕᖃᓗᐊᖅᑕᐃᓕᔾᔪᑎᖃᙱᑦᑐᓂᑦ (ᑭᓚᒥᑕ 18 
ᐊᒻᒪᓗ 78). ᐊᓯᖏᓐᓂᑦ ᐃᓂᐅᔪᓂᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐳᔪᖃᑖᖃᓗᐊᖅᑕᐃᓕᔾᔪᑎᓕᖅᑐᐃᓯᒪᙱᑦᑐᑦ. ᐊᒻᒪᓗ, 
ᐳᔪᖃᑖᒥᒃ ᖃᐅᔨᓴᐃᓂᖃᐃᓐᓇᖅᑐᑦ ᐊᒥᓱᓂᑦ ᐃᓂᐅᔪᓂᑦ ᐅᑭᐅᓗᒃᑖᖅ ᐊᑉᖁᑎᒥᑦ (ᑕᑯᓗᒍ ᐊᔾᔨ 33). 

ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᕐᒥᔪᑦ ᑭᐅᓪᓯᐊᒻ ᑯᓘᕋᐃᑦ (calcium chloride) ᐊᑐᖅᑕᐅᖃᑦᑕᖅᑐᑦ ᐃᓂᐅᔪᓂᑦ 
ᐊᐳᖅᑎᓐᓈᖅᑐᖅ ᓄᓇᓕᐊᓛᒥᑦ ᐊᒻᒪᓗ ᖃᒪᓂᑦᑐᐊᕐᒥᑦ ᐃᒃᓴᕐᕕᖕᒥᑦ ᒥᐊᓂᖅᓯᕝᕕᖕᒧᑦ ᐃᒡᓗᕐᔪᐊᕐᒧᑦ. ᐊᒻᒪᓗ, ᐃᒪᕐᒥᒃ 
ᐊᑐᖃᑦᑕᖅᑐᑦ ᐳᔪᖃᑖᖃᓗᐊᖅᑕᐃᓕᑎᑦᑎᑉᓗᑎᒃ ᐅᔭᕋᒃᑕᕆᐊᕐᒥᑦ ᐊᑉᖁᑎᓂᑦ ᐊᐳᖅᑎᓐᓈᖅᑐᒥᑦ ᐊᒻᒪᓗ 
ᐃᓗᑦᑐᖅᓯᒪᔪᓂᑦ. ᑭᓯᐊᓂ, ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᖃᐅᔨᓚᐅᖅᑐᑦ ᐃᒪᕐᒥᒃ 
ᐳᔪᖃᑖᖃᓗᐊᖅᑕᐃᓕᑎᑦᑎᓂᕐᒧᑦ ᐃᑲᔪᓗᐊᖏᓐᓂᖓᓄᑦ.  

 
ᐊᔾᔨ 33: ᐳᔪᖃᑖᒥᑦ ᖃᐅᔨᓴᐃᕝᕕᒃ ᐅᑭᐅᓗᒃᑖᖅ ᐊᑉᖁᑎᒥᑦ 

3.2.4 ᐃᒪᓐᓈᖅᑑᑕᐅᔪᑦ ᐊᒻᒪᓗ ᖃᓄᐃᓕᐅᖁᔭᐅᓃᑦ ᐊᐳᖅᑎᓐᓈᖅᑐᒥᒃ ᑕᑯᔭᖅᑐᐃᓯᒪᑎᓪᓗᒋᑦ 
ᖃᐅᔨᔭᐅᓚᐅᖅᑐᑦ ᐅᔭᕋᒃᑕᕆᐊᓕᐊᖅᓯᒪᑎᓪᓗᒋᑦ ᑕᒪᕐᒥᓗᒃᑖᖅ ᐊᐳᖅᑎᓐᓈᖅᑐᒥᑦ ᐱᖁᑎᒋᔭᐅᔪᑦ ᐊᐅᓛᖅᑐᑦ ᐊᒻᒪᓗ 
ᐃᓂᐅᔪᓗᒃᑖᑦ ᒫᓐᓇᐅᔪᖅ ᓴᓇᔭᐅᔪᑦ ᐊᐅᓚᑕᐅᑦᑎᐊᖅᑐᑦ, ᐊᒻᒪᓗ ᑲᒪᒋᔭᐅᑦᑎᐊᖅᖢᑎᒃ ᐊᕙᑎᒥᒃ 
ᒥᐊᓂᖅᓯᓂᕐᒨᖓᔪᓄᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ ᑕᐃᒪᐅᑉᓗᑎᒃ. ᓄᓇᓕᖕᒥᐅᑦ ᐅᖃᖃᑎᒋᔭᐅᑎᓪᓗᒋᑦ, ᓄᓇᓕᖕᒥᐅᑦ 
ᐅᖃᓚᐅᖅᑐᑦ ᐊᒡᓃᑯᒃᑯᑦ ᐊᖏᔪᒥᒃ ᐊᒃᑐᖅᓯᓂᐅᔪᓂᒃ ᓄᓇᒧᑦ, ᐃᒪᕐᒧᑦ, ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ 
ᐊᖏᓗᐊᖏᒋᐊᖅᑎᑦᑎᖁᔭᐅᑉᓗᑎᒃ. 

ᖃᐅᔨᓴᐃᔨ ᐅᖃᓚᐅᖅᑐᖅ ᐅᑯᓂᙵᑦ ᐱᐊᓂᑦᑎᐊᖅᓯᒪᔪᓂᒃ ᐊᐳᖅᑎᓐᓈᖅᑐᒥᑦ ᐱᖁᑎᖏᓐᓄᑦ: 

 ᐊᒃᑕᑯᐃᑦ ᐊᒻᒪᓗ ᐅᖅᓱᐊᓗᒃ ᓱᕋᖕᓇᖅᑐᒥᒃ ᓴᓗᒻᒪᖅᓴᐃᓂᐊᓚᐅᖅᑐᑦ 2013-ᒥᑦ ᐱᐊᓂᑦᑎᐊᖅᓯᒪᔫᔭᓚᐅᖅᑐᖅ 
ᐱᓕᕆᐊᕆᑉᓗᒍ ᐅᖅᓱᐊᓗᒃ ᓱᕋᖕᓇᖅᑐᒥᑦ ᐱᐅᖏᑦᑐᖅᑕᓖᑦ ᓄᓇ. 

 ᓄᓇᒥᑦ ᐃᒪᖃᐅᓯᕝᕖᑦ ᐊᔪᙱᑦᑑᔭᖅᑐᑦ ᐊᒻᒪᓗ ᐊᐅᓛᖅᖢᑎᒃ ᑕᐃᒪᙵᓂᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 
ᐃᒪᖃᐅᓯᕝᕕᓕᕆᓃᑦ.  

ᐅᑭᐅᓂᑦ ᐊᓂᒍᖅᑐᓂᑦ, ᐊᒡᓃᑯᒃᑯᑦ ᒪᓕᒃᑑᔭᖅᑐᑦ ᑕᒪᓗᒃᑖᖅᑲᔭᖅ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 
ᐊᐳᖅᑎᓐᓈᖅᑐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 004-ᒥᑦ; ᑭᓯᐊᓂ, ᐃᓚᖏᓐᓂᑦ ᐱᓕᕆᐊᓕᒃ 
ᑎᑭᐅᑎᐊᓂᒃᓯᒪᙱᑐᐃᓐᓇᕆᐊᓕᒃ ᐱᔭᕆᐊᖃᖅᑐᓂᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕆᐊᖃᖅᑐᑦ ᐊᒻᒪᓗ ᑲᒪᒋᔭᐅᓗᓂ.  

ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᖅ 25 ᐱᔭᕆᐊᖃᖅᑎᑦᑎᔪᖅ ᐱᓕᕆᐊᓕᖕᒥᒃ ᓂᕐᔪᑎᓂᒃ ᐊᒻᒪᓗ/ᐅᕝᕙᓘᓐᓃᑦ 
ᑭᒡᒐᕕᐊᕐᔪᕋᓗᖕᓂᒃ ᕿᒫᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᓂᒃ ᐱᖃᕐᓗᑎᒃ ᐊᒃᑕᑯᓂᑦ ᐊᒻᒪᓗ ᐊᒃᑕᑯᓄᑦ 
ᑐᖅᑯᖅᓯᓯᒪᕝᕕᖕᓂᑦ. ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐊᒡᓃᑯᒃᑯᑦ ᐅᖃᓚᐅᖅᑐᑦ ᓂᕐᔪᑏᑦ (ᐃᓚᐅᑉᓗᑎᒃ ᐅᒥᖕᒪᐃᑦ, 
ᑐᒃᑐᐃᑦ, ᐊᒪᕈᐃᑦ, ᐊᒻᒪᓗ ᑎᖕᒥᐊᑦ) ᖃᐅᔨᔭᐅᓯᒪᔪᑦ ᖃᓂᑕᖓᓂ ᐅᔭᕋᒃᑕᕆᐊᑉ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒥᑦ. 
ᑕᐃᒪᙵᓂᑦ 2017-ᒥᑦ, ᑭᒡᒐᕕᐊᕐᔪᐃᑦ ᐅᑉᓗᓕᐅᖃᑦᑕᖅᓯᒪᔪᑦ ᓯᐅᕋᖅᑕᕐᕕᐅᔪᓂᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐃᓚᐅᑉᓗᓂ 
ᓯᐅᕋᖅᑕᕐᕕᒃ 22 ᐊᑐᖅᑕᐅᖃᑦᑕᓚᐅᖅᓯᒪᔪᑦ ᑐᖅᑯᖅᓯᓯᒪᕝᕕᐅᓚᐅᐱᓪᓚᒃᖢᓂ ᐱᐅᖏᑦᑐᖅᑕᓕᖕᓄᑦ ᐅᖅᓱᐊᓗᒃ 
ᓱᕋᖕᓇᖅᑐᓕᖕᓂᑦ ᓄᓇᒥᑦ ᐊᒃᑕᑯᑕᖃᓕᕐᒪᑦ ᑭᓯᐊᓂ ᓄᖅᑲᖅᖢᓂ. ᐸᕐᓇᐅᑏᑦ ᑕᐃᒪᔪᑦ ᐋᖅᑭᖕᓂᐊᕐᓗᒍ ᓯᐅᕋᖅᑕᕐᕕᒃ 
ᑭᓯᐊᓂ ᓄᖅᑲᖓᑎᑕᐅᓯᒪᔪᑦ ᑭᒡᒐᕕᐊᕐᔪᐃᑦ ᐅᑉᓗᖃᕐᕕᒋᓂᖓᓄᑦ ᓯᐅᕋᖅᑕᕐᕕᒃ. ᓂᕐᔪᑎᓂᒃ 
ᕿᒫᑎᑦᑎᔾᔪᑎᑕᖄᓂᙱᓐᓂᖓᓄᑦ ᑕᒡᕙᓂ ᐃᓂᐅᔪᒥᑦ ᐊᓯᖏᓐᓂᓪᓗ ᐊᐳᖅᑎᓐᓈᖅᑐᒥᑦ ᑎᑭᐅᑎᐊᓂᒃᓯᒪᓗᒃᑖᙱᑦᑐᑦ 
ᐱᔭᕆᐊᖃᖅᑐᓂᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 25-ᒧᑦ ᐋᖅᑭᒋᐊᖅᓯᒪᔪᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 
ᓈᓴᐅᑎ 004-ᒥᑦ.  

ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᖅ 74 ᐱᓕᕆᐊᓕᖕᒥᑦ ᐱᔭᕆᐊᖃᖅᑎᑦᑎᔪᖅ ᐊᕙᑎᒥᒃ ᒥᐊᓂᖅᓯᓂᕐᒧᑦ 
ᐊᑐᖅᑕᐅᔪᓂᒃ ᐳᔪᖃᑖᖃᓕᖅᑎᑦᑎᑦᑕᐃᓕᓗᓂ ᓄᓇᒥᑦ. ᐅᑉᓗᒥᒧᑦ ᑎᑭᖦᖢᒍ, ᖃᓄᐃᖓᔭᕆᐊᖃᕐᓂᖅ 
ᑎᑭᐅᑎᔭᐅᓯᒪᙱᑦᑐᖅ ᐱᓕᕆᐊᓕᖕᒧᑦ ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᑐᖅᑕᐅᓯᒪᙱᒪᑕ ᐅᑭᐅᓗᒃᑖᖅ ᐊᑉᖁᑎᓗᒃᑖᒧᑦ. 
ᐳᔪᖃᑖᖃᓗᐊᖅᑕᐃᓕᔾᔪᑎᖃᖅᑐᑐᐊᖅ ᐅᑉᓗᒥᒧᑦ ᑎᑭᖦᖢᒍ ᐅᔭᕋᒃᑕᕆᐊᕐᒥᑦ, ᐊᑉᖁᑎᒥᑦ ᐊᑯᓐᓂᖓᓂᑦ ᖃᒪᓂᑦᑐᐊᕐᒥᑦ 
ᐱᖁᑎᖃᐅᓯᕝᕕᐅᑉ ᐊᒻᒪᓗ ᒥᐊᓂᖅᓯᕝᕕᒃ ᐃᒡᓗᕐᔪᐊᑉ, ᐊᒻᒪᓗ ᐱᖓᓱᓂᑦ ᐱᒻᒪᕆᐅᔪᓂᑦ ᐃᓂᐅᔪᓂᑦ ᑭᓛᒥᑦ 10-12, 
24-26, ᐊᒻᒪᓗ 48-50-ᒧᑦ, ᓈᒻᒪᒋᔭᐅᓂᖓᓄᑦ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᒪᕐᕈᒃᑲᓐᓃᑦ ᑭᓛᒥᑕ 
68-70 ᐊᒻᒪᓗ 80-84-ᓂᑦ. ᐊᒻᒪᓗ, ᐱᓕᕆᐊᓕᒃ ᐳᔪᖃᑖᒥᒃ ᐆᒃᑐᕋᐃᓂᖃᓚᐅᖅᑐᑦ ᐊᑉᖁᑎᒥᑦ 2012-ᒥᑦ 
ᖃᐅᔨᓴᕐᓂᐊᕐᓗᒍ ᐳᔪᖃᑖᒃ ᓇᒧᙵᖃᑦᑕᕐᓂᖓ ᐱᕈᖅᑐᓄᑦ ᐊᑉᖁᑎᐅᑉ ᖃᓂᑕᖓᓂᑦ ᐊᒻᒪᓗ 
ᖃᐅᔨᓴᐃᓂᖃᒃᑲᓐᓂᓚᐅᖅᖢᑎᒃ 2016-ᒥᑦ. ᖃᓄᐃᖓᓂᐅᔪᑦ ᖃᐅᔨᓴᐃᓂᕐᓂᑦ ᑕᑯᔭᐅᓚᐅᖅᑐᑦ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᑕᐃᒪᐅᔪᑦ ᐊᒡᓃᑯᒃᑯᑦ 2018 ᐊᕐᕌᒍᑕᒫᖅ ᐅᓂᑉᑳᖓᓐᓂᑦ. 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 21 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

3.3 ᐊᒪᕈᖅ ᐱᓕᕆᐊᕐᒧᙵᐅᓂᖅ 

3.3.1 ᐊᒪᕈᖅ ᐱᓕᕆᐊᑉ ᖃᓄᐃᖓᓂᖓ 

ᐊᒪᕈᖅ ᐱᓕᕆᐊᕐᒥᑦ ᐃᓚᐅᔪᑦ ᐊᐅᓚᔾᔭᐃᑎᑦᑎᓂᖅ, ᓴᓇᕙᓪᓕᐊᓂᖅ, ᐊᐅᓛᖅᑎᑦᑎᓂᖅ, ᐅᒃᑯᐊᖅᐸᓪᓕᐊᓂᖅ, 
ᐅᑎᖅᑎᑎᕆᓂᖅ, ᐊᒻᒪᓗ ᐅᒃᑯᐊᖅᓯᒪᓕᖅᑎᓪᓗᒍ ᖃᐅᔨᒋᐊᖃᑦᑕᕐᓂᖅ ᓄᓇᒥᑦ ᐅᒃᑯᐃᖓᔪᒥᑦ ᒎᓗᒥᒃ ᐅᔭᕋᒃᑕᕆᐊᒥᑦ, 
ᐅᖃᐅᓯᐅᓂᖓᑐᑦ ᐊᒡᓃᑯᒃᑯᓐᓄᑦ ᐃᓂᐅᔪᒦᑦᑐᖅ 150 ᑭᓛᒥᑕᓪᓗᐊᑦ ᐅᐊᖕᓇᖓᓂᑦ ᐅᖓᓯᒃᑎᒋᔪᖅ ᖃᒪᓂᑦᑐᐊᕐᒥᑦ 
ᐊᒻᒪᓗ 50 ᑭᓛᒥᑕᓂᒃ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᐅᖓᓯᒃᑎᒋᔪᖅ ᐊᐳᖅᑎᓐᓈᖅᑐᒥᑦ ᒎᓗᒧᑦ 
ᐅᔭᕋᒃᑕᕆᐊᕐᒥᑦ ᑭᕙᓪᓕᕐᒥᑦ. 2018 ᐊᕐᕌᒍᑕᒫᖅ ᐅᓂᑉᑳᖓᓐᓂᒃ ᐊᒡᓃᑯᒃᑯᑦ ᐅᖃᖅᑐᑦ ᐱᓕᐅᕆᕙᓪᓕᐊᓂᖅ 
ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᕐᒥᑦ ᑎᑭᓪᓗᒍ ᕿᑎᐊᓄᑦ 2019-ᒥᑦ ᓄᖅᑲᖅᑎᑕᐅᓂᖓ ᐊᒻᒪᓗ ᓂᕆᐅᒋᔭᐅᔪᖅ 
ᐱᒋᐊᕐᓂᐊᕐᓂᖓ ᐊᐅᓛᓕᖅᑎᑦᑎᓂᖅ ᐊᒪᕈᕐᒥᑦ Q3 2019-ᒥᑦ. (ᐊᒡᓃᑯᒃᑯᑦ 2019). 

ᐊᒪᕈᕐᒥᑦ ᐅᑯᐊᖑᔪᑦ ᓄᓇᓕᐊᓛᖅ, ᐅᔭᕋᒃᑕᕆᐊᕐᒧᑦ ᐊᑐᖅᑕᐅᔪᑦ ᐱᖁᑏᑦ, ᐊᒻᒪᓗ ᐊᑕᐅᓯᖅ (1) ᓄᓇᒥᑦ 
ᐅᒃᑯᐃᖓᔪᖅ, ᐅᐊᖕᓇᖓᓂᑦ ᐊᒪᕈᖅ ᑕᓯᐅᑉ. ᐋᒋᓯ 2019-ᒥᑦ ᓄᓇᓕᐊᓛᕆᔭᐅᔪᖅ ᐅᒃᑯᐃᓚᐅᖅᑐᖅ ᑭᓯᐊᓂ 
ᑐᔪᕐᒥᕕᓕᐅᒃᑲᓐᓂᕆᐊᖃᖅᑐᑦ. ᐅᓯᑲᑦᑕᖕᓂᕐᒧᑦ ᐊᑉᖁᑎ ᐱᐊᓂᒃᑕᐅᓚᐅᖅᑐᖅ ᓄᕕᐱᕆ 2018-ᒥᑦ; ᑭᓯᐊᓂ, 
ᓴᓂᐊᓄᐊᕐᕖᑦ ᓴᓇᔭᐅᔭᕆᐊᖃᖅᑐᑦ ᓱᓕ ᐊᒻᒪᓗ ᑭᖑᓪᓕᖅᐹᖅ ᖃᐅᔨᓴᐃᓂᖅ ᐊᑉᖁᑎᒥᑦ ᐸᕐᓇᐅᑕᐅᑉᓗᓂ ᓯᑎᐱᕆ 
2019-ᒧᑦ. 

ᐃᒪᕐᒧᑦ ᐊᕙᓗ ᐊᑭᐊᓂᑦ ᐊᒪᕈᖅ ᑕᓯᐅᑉ ᐊᕕᖕᓂᐊᕐᓗᒍ ᑕᓯᖅ ᐅᐊᖕᓇᖓᓄᑦ ᐊᒻᒪᓗ ᓂᒋᐊᓄᑦ ᐃᒪᐅᑉ 
ᓴᓇᔭᐅᓚᐅᖅᑐᖅ ᐊᐅᔭᖓᓂᑦ 2018 ᐃᖃᓗᐃᔭᐃᓂᖅ ᐱᐊᓂᒃᑕᐅᑉᓗᓂ ᐋᒋᓯᒥᑦ ᐊᒻᒪᓗ ᐃᒪᕐᒧᑦ ᐊᕙᓗ ᐱᐊᓂᒃᖢ 
ᒫᑦᓯ 2019-ᒥᑦ. ᐃᒪᐃᔭᐃᓂᖃᓚᐅᖅᑐᑦ ᓱᓕ ᐅᐊᖕᓇᖓᓂᑦ ᐃᒪᐅᑉ ᐅᔭᕋᒃᑕᕆᐊᕐᒥᑦ ᑕᑯᔭᖅᑐᐃᖕᒪᑕ.  

ᐅᔭᕋᒃᑕᓕᓚᐅᖅᑐᑦ ᐅᐊᖕᓇᖓᓂᑦ ᐃᒪᐅᑉ ᑐᒡᓕᐊᓂᑦ ᓯᑕᒪᓄᑦ ᐊᕕᒃᖢᒍ ᐅᑭᐅᖅ 2019-ᒥᑦ ᑭᓯᐊᓂ 
ᐅᔭᕋᒃᑕᕆᐊᓕᐊᖅᓯᒪᑎᓪᓗᒋᑦ ᐱᓕᐅᕆᕙᓪᓕᐊᓂᖃᓚᐅᖏᑦᑐᑦ ᓱᓕ. ᓄᓇᒥᑦ ᐅᒃᑯᐃᖓᔪᒥᑦ ᐅᔭᕋᒃᑕᓕᓚᐅᖅᑐᑦ 
ᐊᒪᕈᕐᒥᑦ ᐊᒻᒪᓗ ᐅᖓᓯᒃᑐᒧᑦ ᐅᓯᑲᑦᑕᖅᑐᑦ ᓄᓇᒃᑰᕈᑏᑦ ᐱᕙᓪᓕᐊᓕᖅᖢᑎᒃ. ᐅᔭᕋᒃᑕᖅᑕᐅᔪᑦ ᐃᓗᑦᑐᖅᓯᒪᔪᒥᑦ 
ᓄᓇᒃᑰᕈᑎᒃᑯᑦ ᐊᒡᔭᖅᑐᖅᑕᐅᖃᑦᑕᖅᑐᑦ ᐊᒪᕈᕐᒥᑦ 65 ᑭᓛᒥᑕᓪᓗᐊᓂᒃ ᑕᑭᑎᒋᔪᒃᑯᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒃᑯᑦ 
9,000-ᓂᑦ 12,000-ᓄᑦ ᑕᓐᓂᒃ ᐅᖁᒪᐃᑎᒋᔪᓂᒃ ᐅᑉᓗᑕᒫᖅ ᐊᐳᖅᑎᓐᓈᖅᑐᒥᑦ ᓯᖃᓪᓕᑎᕆᕝᕕᖕᒧᑦ.  

ᐊᒪᕈᖅ ᐱᓕᕆᐊᕐᒧᑦ, ᐊᒡᓃᑯᒃᑯᑦ ᐊᑐᖃᑦᑕᖅᑕᖓᑦ ᐅᒥᐊᕐᔪᐊᑦ ᖃᒪᓂᑦᑐᐊᒃᑯᑦ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎ 
ᖃᒪᓂᑦᑐᐊᕐᒥᑦ ᐊᐳᖅᑎᓐᓈᖅᑐᒧᑦ, ᐊᐅᔭᒃᑯᑦ ᐅᒥᐊᕐᔪᐊᒃᑰᖅᑐᓂᒃ ᓴᓇᔭᐅᕙᓪᓕᐊᑎᓪᓗᒍ ᐊᒻᒪᓗ ᐊᐅᔭᑖᒪᑦ 
ᐅᒥᐊᕐᔪᐊᓕᕆᓂᕐᒧᑦ. ᐊᔾᔨᙳᐊᖅ 4 ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᑉ ᐃᓂᖓ ᐊᒻᒪᓗ ᖃᓄᐃᖓᓂᖓ ᐃᓂᐅᑉ.  

ᐊᔾᔨᙳᐊᖅ 4: ᐊᒪᕈᖅ ᖃᓂᑕᖓᓗ (ᐊᒡᓃᑯᒃᑯᑦ 2018 ᐊᕐᕌᒍᑕᒫᖅ ᐅᓂᑉᑳᖓᓐᓂᑦ; 

ᐊᔾᔨᙳᐊᖅ 4) 

3.3.2 ᖃᐅᔨᔭᐅᔪᑦ ᐊᒪᕈᖅ ᐃᓂᖓᓂᑦ 

ᐅᑯᐊ ᖃᐅᔨᔭᐅᔪᑦ ᐊᒪᕈᕐᒥᑦ ᑕᑯᔭᖅᑐᐃᓯᒪᑎᓪᓗᒋᑦ ᐊᒻᒪᓗ ᐱᔾᔪᑎᖃᙱᑦᑐᑦ ᓇᓕᑐᐃᓐᓇᖏᓐᓄᑦ ᑐᑭᐅᔪᑦ 
ᐅᕝᕙᓘᓐᓃᑦ ᖃᓄᐃᖓᔭᕆᐊᖃᕐᓂᐅᔪᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ: 

3.3.2.1 ᐅᓯᑲᑦᑕᖕᓂᕐᒧᑦ ᐊᑉᖁᑎ ᐊᒪᕈᕐᒧᙵᐅᔪᖅ 
ᐅᓯᑲᑦᑕᖕᓂᕐᒧᑦ ᐊᑉᖁᑎ ᐊᑯᓐᓂᖓᓂᑦ ᐊᐳᖅᑎᓐᓈᖅᑐᖅ ᐊᒻᒪᓗ ᐊᒪᕈᖅ ᐅᑯᐊᖑᔪᑦ ᐊᑕᐅᓯᖅ ᓯᑭᑑᓄᑦ ᐃᑳᕐᕕᒃ, 
ᐳᔪᖃᑖᒥᒃ ᖃᐅᔨᓴᐃᕝᕖᑦ, ᓯᐅᕋᖅᑕᕐᕖᑦ, ᐊᒻᒪᓗ ᐊᕙᑎᓕᕆᓂᕐᒧᑦ ᑐᐊᕕᓇᖅᑐᖃᖅᐸᑦ ᐱᖁᑏᑦ ᐃᑳᖅᑕᕐᕕᓗᒃᑖᓂᑦ. 
ᐅᑯᐊ ᖃᐅᔨᔭᐅᓚᐅᖅᑐᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ: 

a) ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐅᓯᑲᑦᑕᖕᓂᕐᒧᑦ ᐊᑉᖁᑎ ᐊᒪᕈᕐᒧᙵᐅᔪᖅ ᐅᒃᑯᐊᖅᓯᒪᓚᐅᖅᑐᖅ 
ᐃᖏᕐᕋᕝᕕᐅᔪᖕᓇᕐᓂᖓᓄᑦ (ᐱᔭᕆᐊᖃᖅᑐᐃᓐᓇᐃᑦ ᑭᓯᒥ ᐊᔪᙱᓚᐅᖅᑐᑦ) ᑐᒃᑐᐃᑦ ᑎᑭᓯᒪᓚᐅᕐᒪᑕ 
ᐊᑯᓐᓂᖏᓐᓂᑦ ᑭᓛᒥᑕ 150 ᐊᒻᒪᓗ 175 ᐊᒥᓲᓂᖅᓴᐃᑦ ᑐᒃᑐᐃᑦ ᑲᓇᖕᓇᖅᐸᓯᖓᓃᖦᖢᑎᒃ ᐊᑉᖁᑎᐅᑉ. 
ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᐃᓚᐅᓚᐅᖅᑐᑦ ᐊᕙᑎᓕᕆᓂᕐᒧᑦ ᐃᓱᒪᑕᕆᔭᐅᔪᒥᑦ ᑕᑯᔭᖅᑐᐃᑉᓗᑎᒃ 

ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᒻᒪᓗ ᐊᒪᕈᕐᒥᑦ ᐃᓗᑦᑐᖅᓯᒪᔪᒥᑦ ᐊᕙᑎᓕᕆᓂᕐᒧᑦ ᐃᓱᒪᑕᕆᔭᐅᔪᖅ 
ᖃᐅᔨᒋᐊᕆᐊᖃᓚᐅᕐᒪᑦ ᑐᒃᑐᓂᒃ ᐊᑉᖁᑎᒦᑦᑐᓂᑦ (ᑕᑯᓗᒍ ᐊᔾᔨ 34 ᐊᒻᒪᓗ ᐊᔾᔨ 35). 

  
ᐊᔾᔨ 34: ᑐᒃᑐᑦ ᐊᒥᕐᕋᐃᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᔾᔨ 35: ᑐᒃᑐ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ 

b) ᐊᑉᖁᑎᒃᑯᑦ ᐃᖏᕐᕋᑎᓪᓗᒋᑦ, ᖃᑉᓯᐊᕐᔪᐃᑦ ᓄᓇᒃᑰᕈᑏᑦ ᐊᒪᕈᕐᒥᙶᖅᖢᑎᒃ ᐊᐳᖅᑎᓐᓈᖅᑐᒧᙵᐅᓚᐅᖅᑐᑦ. 
ᓄᓇᒃᑰᕈᑏᑦ ᐱᖃᑎᒋᔭᐅᖏᓐᓇᖃᑦᑕᖅᑐᑦ ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᖃᐅᔨᓚᐅᖅᑐᑦ ᐊᒥᓱᓂᑦ 
ᓄᓇᒃᑰᕈᑎᓂᑦ ᐅᑯᐊᖑᑉᓗᑎᒃ ᐱᖓᓱᑦ (3) ᓄᓇᒃᑰᕈᑏᑦ (ᐊᕙᑎᓕᕆᔨᒃᑯᑦ ᓄᓇᒃᑰᕈᑎᖓᑦ, ᐊᒻᒪᓗ ᒪᕐᕉᒃ (2) 
ᓄᓇᒃᑰᕈᑏᑦ ᐅᑎᖅᑎᑕᐅᔪᑦ ᐊᐳᖅᑎᓐᓈᖅᑐᒧᑦ), ᐊᑕᐅᓯᖅ (1) ᐸᓯ (ᐱᓕᕆᔨᓂᒃ ᐅᓯᔪᖅ ᐊᖏᕐᕋᐅᔪᓂᒃ 
ᐱᓕᕆᔨᐅᖃᑎᖏᓐᓂᒃ ᑭᐳᖃᑎᖃᕐᓂᐊᖅᖢᑎᒃ), ᐊᒻᒪᓗ ᓂᕿᓂᒃ ᐅᓯᔪᖅ ᓄᓇᒃᑰᕈᑎ (ᑕᑯᓗᒍ ᐊᔾᔨ 36). 

 
ᐊᔾᔨ 36: ᓄᓇᒃᑰᕈᑏᑦ ᐃᖏᕐᕋᔪᑦ ᐊᒪᕈᖅ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ 

c) ᐃᓚᒋᔭᐅᑉᓗᑎᒃ ᑐᒃᑐᐃᑦ ᑕᑯᔭᐅᔪᓄᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ, ᐊᓯᖏᑦ ᖃᑉᓯᐊᕐᔪᐃᑦ ᓂᕐᔪᑏᑦ 
ᑕᑯᔭᐅᓚᐅᖅᑐᑦ ᑎᖕᒥᐊᑦ, ᑕᑎᒐᕐᔪᐊᑦ, ᐊᒻᒪᓗ ᐅᒥᖕᒪᐃᑦ. ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᑐᒃᑐᐃᑦ, 
ᐅᒥᖕᒪᐃᑦ, ᐊᒻᒪᓗ ᐊᒪᕈᐃᑦ ᑕᑯᔭᐅᖃᑦᑕᖅᑐᑦ ᖃᑯᑎᒃᑯᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ.  

d) ᐅᖃᓚᐅᖅᑐᑦ ᐊᕙᑎᓕᕆᓂᕐᒧᑦ ᑐᐊᕕᓇᖅᑐᓕᕆᓂᕐᒧᑦ ᓰᑳᓐ ᐃᓗᓕᖃᖅᖢᑎᒃ ᑯᕕᔪᖃᖅᐸᑦ ᐊᑐᖅᑕᐅᔪᒃᓴᓂᒃ 
ᒪᓂᒪᓚᐅᖏᑦᑐᑦ ᐃᓚᖏᓐᓂᑦ ᐃᑳᕐᕕᖕᓂᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᒪᕈᕐᒧᙵᐅᑉᓗᓂ (ᑕᑯᓗᒍ ᐊᔾᔨ 37). 
ᑭᐅᔾᔪᑏᑦ ᐊᐱᖅᑯᑕᐅᔪᓄᑦ, ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᓰᑳᓐ ᐃᓗᓕᖃᖅᑐᑦ ᑭᕕᓯᔾᔪᑎᓂᒃ, 
ᐳᐊᕆᑎᓂᒃ, ᒥᓗᒃᓯᖃᑦᑕᖅᑐᑦ ᑭᓂᖅᑐᓂᒃ, ᐊᓯᖏᓪᓗ ᓱᓇᕈᓘᔭᐃᑦ ᑯᕕᔪᖃᖅᐸᑦ ᐅᐸᓗᐊᔾᔪᑕᐅᓂᐊᖅᑐᓂᒃ 
ᐃᑳᖅᑕᕐᕕᓗᒃᑖᓃᓕᕐᓂᐊᕐᓂᕋᖅᖢᒋᑦ ᐅᑭᐅᒥᑦ ᖃᐃᔪᒥᑦ.  

ᐊᔾᔨ 37: ᑯᕕᔪᖃᖅᐸᑦ ᐅᐸᓗᐊᔾᔪᑏᑦ ᖃᐅᔨᔭᐅᓚᐅᖏᑦᑐᑦ ᐃᓚᖓᓐᓂᒃ 
ᐃᑳᖅᑕᕐᕕᖕᒥᑦ ᐊᒪᕈᕐᒥᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ 

e) ᐊᑕᐅᓯᖅ (1) ᓯᑭᑑᓄᑦ ᐃᑳᖅᑕᕐᕕᒃ ᐅᓯᑲᑦᑕᖕᓂᕐᒧᑦ ᐊᑉᖁᑎᒦᑦᑐᖅ ᖃᓂᑕᖓᓂᑦ ᑭᓛᒥᑕ 127 ᐊᒻᒪᓗ 
ᐅᕕᖓᓂᓗᐊᕌᓗᒃᑕᖃᓚᐅᖏᑦᑐᖅ ᐅᕝᕙᓘᓐᓃᑦ ᐅᔭᖅᑲᓂᒃ ᐃᑳᖅᑕᕐᕕᖕᒥᑦ (ᑕᑯᓗᒍ ᐊᔾᔨ 38 ᐊᒻᒪᓗ 
ᐊᔾᔨ 39).  

  
ᐊᔾᔨ 38: ᓯᑭᑑᓄᑦ ᐃᑳᖅᑕᕐᕕᒃ ᑭᓛᒥᑕ 12 ᖃᓂᑕᖓᓂᑦ ᐊᔾᔨ 39: ᐅᕕᖓᓂᖅ ᐊᑭᖔᖓᓂᑦ ᓯᑭᑑᓄᑦ ᐃᑳᖅᑕᕐᕕᐅᑉ 

ᖃᓂᑕᖓᓂᑦ ᑭᓛᒥᑦ 12 

3.3.2.2 ᐊᒪᕈᖅ 

a) ᐊᒪᕈᖅ ᐱᓕᕆᓂᖃᑦᑎᐊᓚᐅᖅᑐᖅ ᐃᑰᑕᐃᑉᓗᑎᒃ ᐅᐊᖕᓇᖓᓂᑦ ᐃᒪᐅᑉ ᐊᒻᒪᓗ ᓅᑎᕆᔪᑦ 
ᐊᐅᓛᓕᖅᑎᓪᓗᒃᑖᕐᓂᐊᖅᖢᒍ (ᑕᑯᓗᒍ ᐊᔾᔨ 40-ᒥᑦ ᐊᔾᔨ 44-ᒧᑦ).  

b) ᕿᓂᖅᓴᐃᓂᖃᓚᐅᖅᑐᑦ ᐅᓯᑲᑦᑕᒃᑐᑦ ᓄᓇᒃᑰᕈᑏᑦ ᐊᒡᔭᖅᑐᐃᑉᓗᑎᒃ ᐅᔭᖅᑲᓂᒃ ᐊᒻᒪᓗ ᐅᔭᕋᒃᑕᖅᑕᐅᔪᓂᒃ 
ᓄᓇᐅᑉ ᐃᓗᐊᓂᑦ ᐊᑉᖁᑎᒋᔭᐅᔪᒃᑯᑦ (ᑕᑯᓗᒍ ᐊᔾᔨ 45 ᐊᒻᒪᓗ ᐊᔾᔨ 46).  

ᐊᔾᔨ 40: ᐱᔾᔪᑎᖃᖅᑐᖅ ᐊᒪᕈᕐᒥᑦ 

 
ᐊᔾᔨ 41: ᐊᒪᕈᖅ – ᐅᐊᖕᓇᖓᓂᑦ ᐃᒪᖅ 

  
ᐊᔾᔨ 42: ᓃᒨ ᑕᓯᖅ ᐃᒪᑦᑎᐊᕙᒃᑖᕐᕕᒃ ᐊᔾᔨ 43: ᐅᖓᓯᒃᑐᒧᑦ ᐅᓯᑲᑦᑕᖕᓂᕐᒧᑦ ᓄᓇᒃᑰᕈᑎᑦ ᐊᐳᖅᑎᓐᓈᖅᑐᒥᑦ 

 
ᐊᔾᔨ 44: ᐅᐊᖕᓇᖓᓂᑦ ᐃᒪᖅ ᐃᒪᕐᒧᑦ ᐊᕙᓗᒥᑦ ᐊᑭᐊᓂᑦ ᐊᒪᕈᖅ ᑕᓯᐅᑉ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

  
ᐊᔾᔨ 45: ᓄᓇᐅᑉ ᐃᓗᐊᓄᐊᕐᓂᐊᕐᓗ ᐊᑉᖁᑎ ᐊᔾᔨ 46: ᐅᓯᑲᑦᑕᖕᓂᕐᒧᑦ ᓄᓇᒃᑰᕈᑏᑦ 

c) ᖃᐅᔨᓚᐅᖅᑐᑦ 2019-ᒥᑦ ᐅᔭᕋᒃᑕᕆᐊᕐᒧᙵᐅᓯᒪᑉᓗᑎᒃ ᐊᒡᓃᑯᒃᑯᑦ ᐊᑉᑎᕆᒋᐊᓚᐅᖅᑐᑦ ᐊᒻᒪᓗ 
ᑐᖅᑯᖅᖢᒋᓪᓗ ᑕᒡᕙᙶᖅᑐᓗᒃᑖᑦ, ᐅᓗᕆᐊᓇᖅᑐᑦ, ᐊᒻᒪᓗ ᐃᑯᐊᓪᓚᒍᖕᓇᖅᑐᑦ ᐊᒃᑕᑯᓂᒃ 
ᐃᑯᐊᓪᓚᒃᑎᑕᐅᓂᐊᓵᖅᑎᓪᓗᒋᑦ ᐊᐳᖅᑎᓐᓈᖅᑐᒥᑦ ᐅᕝᕙᓘᓐᓃᑦ ᐊᐅᓪᓚᖅᑎᑕᐅᓗᑎᒃ ᑕᒪᒃᑯᓄᙵ 
ᐊᒃᑕᑰᕆᕝᕕᖕᓄᑦ (ᑕᑯᓗᒍ ᐊᔾᔨ 47).  

 
ᐊᔾᔨ 47: ᓰᑳᓐ ᐊᑐᖅᑕᐅᔪᑦ ᐊᒃᑕᑰᖅᑕᐅᔪᓄᑦ ᐊᑉᑎᖅᑕᐅᓯᒪᔪᓄᑦ ᐊᒻᒪᓗ 

ᑐᖅᑯᖅᑕᐅᓯᒪᔪᑦ ᐊᒪᕈᕐᒥᑦ 

d) ᐃᒪᖅᑕᓕᖕᒥᑦ ᖃᐅᔨᓚᐅᖅᑐᑦ ᑐᒡᓕᐊᓂᑦ ᑐᖅᑯᖅᓯᓯᒪᕝᕕᖕᓂᑦ ᐅᖅᓱᐊᓗᖕᓄᑦ ᐊᒪᕈᕐᒥᑦ ᑭᓯᐊᓂ 
ᑕᑯᒃᓴᐅᔪᖃᓚᐅᖏᑦᑐᖅ ᕿᑉᓕᕐᓂᕐᒥᒃ ᐃᒪᕐᒥᑦ ᐅᕝᕙᓘᓐᓃᑦ ᐅᖅᓱᐊᓗᒃ ᓱᕋᖕᓇᖅᑐᖅᓱᓐᓂᑐᓂᑦ (ᑕᑯᓗᒍ 
ᐊᔾᔨ 48).  

ᐊᔾᔨ 48: ᐊᒪᕈᕐᒥᑦ ᐅᖅᓱᐊᓗᖃᐅᓯᕝᕕᒃ 

3.3.3 ᐃᓂᐅᔪᒥᑦ ᖃᐅᔨᔭᐅᔪᑦ ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 008-ᒥᑦ 
ᐅᑯᐊ ᓇᐃᓈᖅᑎᕆᔪᖅ ᖃᐅᔨᔭᐅᓚᐅᖅᑐᓂᑦ ᐊᑐᖅᑐᓄᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ 
ᐱᔾᔪᑎᖃᖅᑐᖅ ᐱᓕᕆᐊᕐᒧᑦ ᓇᓗᓇᐃᑯᑕᖅ ᓈᓴᐅᑎ 008-ᒥᑦ. ᑎᑎᖅᑲᒧᑦ ᐃᓚᒋᔭᐅᔪᖅ B 
ᓇᓗᓇᐃᔭᖅᓯᒪᓂᖅᓴᐅᔪᓂᒃ ᐱᑕᖃᖅᑐᖅ ᓇᐃᓈᖅᓯᒪᔪᑦ ᐊᑐᖅᑐᓄᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ 
ᐱᓕᕆᐊᕐᒧᑦ ᓇᓗᓇᐃᒃᑯᑎ 008-ᒧᑦ ᐱᔾᔪᑎᖃᖅᑐᓂᒃ ᓴᓇᔭᐅᕙᓪᓕᐊᓂᖓᓄᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐊᒪᕈᕐᒥᑦ. 

3.3.3.1 ᐊᓂᖅᑎᕆᔭᑦᑕ ᐱᐅᓂᖓ 
ᖃᓄᐃᓐᓂᐅᔪᖅ 2: ᐳᔪᕐᒧᑦ ᐊᐅᓚᑦᑎᓂᖅ ᐊᒻᒪᓗ ᐅᔾᔨᖅᓴᐃᓂᕐᒧᑦ ᐸᕐᓇᒍᑎ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᑐᖅᑕᐅᖃᑦᑕᓚᐅᖏᑦᑐᑦ ᑕᒪᐃᓐᓄᓗᒃᑖᖅ ᐅᑭᐅᓗᒃᑖᖅ 
ᐊᑉᖁᑎᒥᑦ (ᑕᑯᓗᒍ ᐃᓚᒋᔭᐅᔪᖅ 3.2.3.2 ᐅᖃᐅᓯᒃᑲᓐᓂᖅᑐᓄᑦ), ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᒪᕈᕐᒧᙵᐅᔪᒧᑦ 
ᑕᐃᑲᓂᓘᓐᓃᑦ ᐊᒪᕈᕐᒥᑦ. ᐊᒡᓃᑯᒃᑯᑦ ᐅᖃᓚᐅᖅᑐᑦ ᐃᒪᖅ ᐊᑐᖅᑕᑐᐊᖓᑦ ᐳᔪᖃᑖᖃᓗᐊᖅᑕᐃᓕᑎᑦᑎᓂᕐᒧᑦ 
ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ; ᑭᓯᐊᓂ, ᐊᑐᖅᑕᐅᓚᐅᖏᑦᑐᖅ ᒪᖁᑲᑕᓗᐊᓚᐅᕐᓂᖓᓄᑦ. ᐊᒻᒪᓗ, 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐳᔪᖃᑖᖃᓗᐊᖅᑕᐃᓕᔾᔪᑎᒥᒃ ᐊᑐᓚᐅᖏᑦᑐᑦ ᐊᒪᕈᕐᒥᑦ ᐃᓚᐅᑉᓗᓂ ᐅᐊᖕᓇᖓᓂᑦ 
ᐃᓗᑦᑐᖅᓯᒪᔪᒥᑦ ᑭᖑᓂᐊᒍᑦ ᓇᓗᓇᐃᖅᑕᐅᓕᓚᐅᖅᑐᖅ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ (ᑕᑯᓗᒍ ᐊᔾᔨ 41, ᐊᔾᔨ 49 
ᐊᒻᒪᓗ ᐊᔾᔨ 50). ᐱᔾᔪᑕᐅᔪᖅ ᐳᔪᖃᑖᖃᓗᐊᖅᑕᐃᓕᔾᔪᑎᒥᒃ ᐊᑐᖅᑕᐅᖏᓐᓂᖓ ᒪᖁᑲᑕᓗᐊᓚᐅᕐᓂᖓᓄᑦ ᐋᒋᓯᒥᑦ. 
ᖃᐅᔨᔭᐅᓚᐅᖅᑐᖅ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐳᔪᖃᑖᒥᒃ ᖃᐅᔨᓴᐃᓂᖃᐃᓐᓇᖅᑐᑦ ᖃᑉᓯᐊᕐᔪᖕᓂᑦ ᐃᓂᐅᔪᓂᑦ 
ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ (ᑕᑯᓗᒍ ᐊᔾᔨ 51). 

  
ᐊᔾᔨ 49: ᐳᔪᖃᑖᒃ ᐅᐊᖕᓇᖓᓂᑦ ᐃᓗᑦᑐᖅᓯᒪᔪᒥᑦ ᐊᔾᔨ 50: ᐳᔪᖃᑖᒃ ᐊᒪᕈᕐᒥᑦ 

ᐊᔾᔨ 51: ᐳᔪᖃᑖᒥᒃ ᖃᐅᔨᓴᐃᕝᕕᒃ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ 

3.3.3.2 ᐆᓇᕐᓂᕐᒥᒃ ᖃᐅᔨᓴᐃᓂᖅ 
ᖃᓄᐃᓐᓂᐅᔪᖅ 8: ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᐆᓇᕐᓂᕐᒥᒃ ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᑯᕕᔪᓕᕆᓂᖅ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᑐᓴᖅᑎᑕᐅᓚᐅᖅᑐᑦ ᐆᓇᕐᓂᕐᒥᒃ ᖃᐅᔨᒋᐊᖃᑦᑕᕐᓂᖅ 
ᐊᒃᑕᑰᖅᑕᐅᔪᓂᒃ ᐅᔭᖅᑲᓄᑦ ᑐᖅᑯᖅᓯᓯᒪᕝᕕᖕᒥᑦ ᐱᒋᐊᓚᐅᖏᑦᑐᖅ ᓱᓕ ᓴᓇᔭᐅᖕᒪᓱᓕ ᑐᖅᑯᖅᓯᓯᒪᕝᕕᒃ ᐊᒻᒪᓗ 
ᐆᓇᕐᓂᕐᒥᒃ ᖃᐅᔨᓴᐃᔾᔪᑏᑦ ᐃᓕᔭᐅᓚᐅᖏᖦᖢᑎᒡᓗ; ᑭᓯᐊᓂ ᐆᓇᕐᓂᕐᒥᒃ ᖃᐅᔨᓴᐃᔾᔪᑏᑦ ᐃᓕᔭᐅᓚᐅᖅᑐᑦ ᐃᒪᕐᒧᑦ 
ᐊᕙᓗᒥᑦ ᐊᕕᒃᑎᑦᑎᔪᖅ ᐅᐊᖕᓇᖓᓂᑦ ᐊᒻᒪᓗ ᓂᒋᐊᓂᑦ ᐃᒪᐅᑉ. ᑯᕕᔪᓕᕆᓂᖅ ᐊᒻᒪᓗ 
ᖃᐅᔨᒋᐊᖃᑦᑕᕐᓂᖃᐃᓐᓇᖅᑐᑦ. 

3.3.3.3 ᓂᕐᔪᑏᑦ ᐊᒻᒪᓗ ᓄᓇᒥᐅᑕᐃᑦ 

ᖃᓄᐃᓐᓂᐅᔪᖅ 31: ᐊᑉᖁᑎᒥᑦ ᐃᖏᕐᕋᔭᒃᑐᓂᒃ ᐊᐅᓚᑦᑎᓂᖅ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᖃᐅᔨᓚᐅᖅᑐᑦ ᐃᖏᕐᕋᔭᒃᑐᓂᒃ ᖃᐅᔨᓴᐃᓂᕐᒧᑦ ᑎᑎᕋᖅᑕᐅᖃᑦᑕᖅᑐᑦ ᐃᖏᕐᕋᔭᒃᑐᓄᑦ 
ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᑯᓐᓂᖓᓂᑦ ᐊᒪᕈᕐᒥᑦ ᐃᓗᑦᑐᖅᓯᒪᔪᒥᑦ ᐊᒻᒪᓗ ᐊᐳᖅᑎᓐᓈᖅᑐᒧᑦ ᑲᒪᒋᔭᐅᖃᑦᑕᖅᑐᑦ 
ᐅᖃᓘᑎᒃᑯᑦ ᑐᓴᐅᒪᑎᑦᑎᔨᓄᑦ. ᓄᓇᒃᑰᕈᑏᑦ ᑕᐃᑯᙵᖅᑐᑦ ᑕᐃᑲᙶᖅᑐᓪᓘᓐᓃᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒃᑯᑦ 
ᓈᓚᐅᑎᒃᑯᑦ ᑐᓴᖅᑎᑦᑎᔭᕆᐊᖃᖅᑐᑦ ᐊᐅᓛᖅᑎᑦᑎᔨ ᐃᓗᑦᑐᖅᓯᒪᔪᒥᑦ.  

ᖃᓄᐃᓐᓂᐅᔪᖅ 32: ᐅᓗᕆᐊᓇᖅᑐᖃᙱᑎᑦᑎᓂᕐᒧᑦ ᐊᕙᓗᐃᑦ, ᐊᒻᒪᓗ ᐃᑳᕐᕖᑦ ᐱᓕᕆᐊᑉ ᐱᖁᑎᖏᓐᓄᑦ 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ, ᖃᐅᔨᓚᐅᖅᑐᑦ ᐅᖃᓪᓗᕆᒃᓴᐅᑎᓂᖏᑦ ᑲᔪᓯᔪᑦ ᖃᒪᓂᑦᑐᐊᕐᒥᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐱᕙᓪᓕᐊᔭᐅᓂᖓᓄᑦ ᓂᕐᔪᑎᓄᑦ ᐃᑳᕐᕖᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ, ᑭᓯᐊᓂ 
ᑐᒃᑐᓄᑦ/ᓂᕐᔪᑎᓄᑦ ᐃᑳᕐᕕᒃᑕᖃᙱᑦᑐᖅᓱᓕ. ᐃᓚᒋᔭᐅᔪᖅ, ᖃᐅᔨᓚᐅᖅᑐᑦ ᐅᓯᑲᑦᑕᖕᓂᕐᒧᑦ ᐊᑉᖁᑎ 
ᐅᕕᖓᑎᑕᐅᖏᑦᑐᖅ ᓂᕐᔪᑏᑦ ᐊᑉᖁᑎᒥᑦ ᐃᑳᖅᑐᑦ ᐱᔾᔪᑎᒋᑉᓗᒋᑦ. ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᑕᐅᑐᓚᐅᖅᑐᑦ 
ᑐᒃᑐᓂᒃ ᐃᑳᕈᓱᒃᑐᓂᒃ ᐅᓯᑲᑦᑕᖕᓂᕐᒧᑦ ᐊᑉᖁᑎᒃᑯᑦ ᑲᓇᖕᓇᖓᓂᑦ ᐱᖓᖕᓇᖑᓄᑦ ᐊᔪᕐᓚᒃᑑᔭᓚᐅᖅᑐᑦ ᐃᑳᕐᓂᖅ 
ᐊᒻᒪᓗ ᐅᕕᖓᓂᐅᖏᓗᐊᕐᓂᖅᓴᓄᐊᕋᓱᒃᖢᑎᒃ ᐊᑉᖁᑎᒥᑦ ᐃᑳᕐᓂᐊᓵᖅᑎᓪᓗᒋᑦ. 

3.3.4 ᐃᒪᓐᓈᖅᑑᑕᐅᔪᑦ ᐊᒻᒪᓗ ᖃᓄᐃᓕᐅᖁᔭᐅᓃᑦ ᐊᒪᕈᕐᒧᙵᐅᓯᒪᑎᓪᓗᒋᑦ 

ᑕᑯᔭᐅᔪᑦ ᒪᓕᒃᖢᒋᑦ ᐊᒪᕈᕐᒧᙵᐅᓯᒪᑎᓪᓗᒋᑦ, ᑕᒪᕐᒥᒃ ᐱᖁᑎᓗᒃᑖᑦ ᐊᐅᓛᖅᑐᑦ ᐊᒻᒪᓗ ᐃᓂᐅᔪᓗᒃᑖᑦ ᒫᓐᓇᐅᔪᖅ 
ᓴᓇᔭᐅᔪᑦ ᐊᐅᓚᑕᐅᑦᑎᐊᖅᑐᑦ, ᐊᒻᒪᓗ ᑲᒪᒋᔭᐅᑦᑎᐊᖅᖢᑎᒃ ᐊᕙᑎᒥᒃ ᒥᐊᓂᖅᓯᓂᕐᒨᖓᔪᓄᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᑕᐃᒪᐅᑉᓗᑎᒃ. ᓄᓇᓕᖕᒥᐅᑦ ᐅᖃᖃᑎᒋᔭᐅᑎᓪᓗᒋᑦ ᐃᓄᒃᑖᓂᒃ ᑲᑎᒪᑎᑦᑎᓂᖃᖅᑎᓪᓗᒋᑦ, 
ᓄᓇᓕᖕᒥᐅᑦ ᐅᖃᓚᐅᖅᑐᑦ ᐊᒡᓃᑯᒃᑯᑦ ᐊᖏᔪᒥᒃ ᐊᒃᑐᖅᓯᓂᐅᔪᓂᒃ ᓄᓇᒧᑦ, ᐃᒪᕐᒧᑦ, ᐊᒻᒪᓗ ᐃᓄᐃᑦ-
ᐱᕈᖅᐸᓪᓕᐊᓂᖏᓐᓄᑦ ᐊᖏᓗᐊᖏᒋᐊᖅᑎᑦᑎᖁᔭᐅᑉᓗᑎᒃ. 

ᖃᐅᔨᓴᐃᔨ ᐅᖃᓚᐅᖅᑐᖅ ᐅᑯᓂᙵᑦ ᐱᐊᓂᑦᑎᐊᖅᓯᒪᔪᓂᒃ ᐊᒪᕈᕐᒥᑦ ᐱᖁᑎᖏᓐᓄᑦ: 

 ᐊᑉᑎᖅᑕᐅᓯᒪᔪᑦ ᐊᒻᒪᓗ ᑐᖅᑯᖅᑕᐅᓯᒪᑉᓗᑎᒃ ᑕᒡᕙᙶᖅᑐᓗᒃᑖᑦ, ᐅᓗᕆᐊᓇᖅᑐᑦ, ᐊᒻᒪᓗ 
ᐃᑯᐊᓪᓚᒍᖕᓇᖅᑐᑦ ᐊᒃᑕᑯᐃᑦ ᐱᓕᕆᐊᖑᑦᑎᐊᖅᑐᑦ. 

ᐅᑭᐅᓂᑦ ᐊᓂᒍᖅᑐᓂᑦ, ᐊᒡᓃᑯᒃᑯᑦ ᒪᓕᒃᑑᔭᖅᑐᑦ ᑕᒪᓗᒃᑖᖅᑲᔭᖅ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᐊᒪᕈᕐᒧᑦ 
ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 008-ᒥᑦ; ᑭᓯᐊᓂ, ᐃᓚᖏᓐᓂᑦ ᐱᓕᕆᐊᓕᒃ ᑎᑭᐅᑎᐊᓂᒃᓯᒪᙱᑐᐃᓐᓇᕆᐊᓕᒃ 
ᐱᔭᕆᐊᖃᖅᑐᓂᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕆᐊᖃᖅᑐᑦ ᐊᒻᒪᓗ 
ᑲᒪᒋᔭᐅᓗᓂ. ᖃᐅᔨᓴᐃᔨ ᐅᑯᓂᙵᑦ ᑲᒪᓂᐊᖅᑐᖅ ᑭᖑᓪᓕᕐᒥᑦ ᐊᒪᕈᕐᒧᙵᐅᒃᐸᑦ: 

 ᑯᕕᔪᖃᖅᐸᑦ ᐅᐸᓗᐊᓂᕐᒧᑦ ᐱᖁᑏᑦ/ᐊᑐᖅᑕᐅᖃᑦᑕᖅᑐᑦ ᑕᐃᒪᐅᓗᑎᒃ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᑐᓂ 
ᐃᒪᒃᑯᑦ ᐃᒃᑳᖅᑕᕐᕕᓗᐊᓂᑦ. 

ᐃᓚᒋᔭᐅᔪᖅ, ᑎᑭᐅᑎᑦᑎᐊᕐᓂᐊᕐᓗᑎᒃ ᐱᔭᕆᐊᖃᖅᑐᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᑐᑭᐅᔪᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᓄᑦ, ᐊᖏᔪᒥᒃ ᐊᕙᑎᒥᒃ ᐊᒃᑐᖅᓯᓃᑦ ᐊᖏᓗᐊᖏᒋᐊᖅᑎᑕᐅᓗᑎᒃ, ᐊᕙᑎᓕᕆᔨᒃᑯᑦ 
ᖃᐅᔨᓴᐃᔨᖓᑦ ᐃᓕᑕᖅᓯᓚᐅᖅᑐᖅ ᐅᑯᓂᙵᑦ ᐱᔾᔪᑕᐅᔪᓂᒃ ᖃᐅᔨᒋᐊᖅᑕᐅᔭᕆᐊᓕᖕᓂᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ 
ᐱᓕᕆᐊᓕᖕᓄᑦ: 

ᑐᑭᐅᔪᖅ ᐊᒻᒪᓗ ᖃᓄᐃᖓᔭᕆᐊᖃᕐᓂᖅ 2 ᐱᓕᕆᐊᓕᖕᒥᒃ ᓇᓗᓇᐃᖅᓯᑎᑦᑎᔭᕆᐊᓕᒃ ᐱᓂᐊᕐᓂᕆᔭᐅᔪᓂᒃ 
ᐊᑐᖅᑕᐅᓗᑎᒃ ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐅᑭᐅᓗᒃᑖᖅ ᐊᑉᖁᑎᒥᑦ, ᐊᒪᕈᕐᒥᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᒻᒪᓗ 
ᐊᓯᖏᓐᓂᑦ ᐊᑉᖁᑎᓂᑦ ᐱᓕᕆᐊᕐᒧᑦ ᐊᑐᖅᑕᐅᔪᓂᒃ. ᐅᑉᓗᒥᒧᑦ ᑎᑭᖦᖢᒍ, ᖃᓄᐃᖓᔭᕆᐊᖃᕐᓂᖅ 
ᑎᑭᐅᑎᔭᐅᓚᐅᖏᑦᑐᖅ ᐱᓕᕆᐊᓕᖕᒧᑦ ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᑐᖅᑕᐅᓚᐅᖏᒻᒪᑕ ᑕᒪᐃᓐᓄᑦ ᐅᑭᐅᓗᒃᑖᖅ 
ᐊᑉᖁᑎᒧᑦ, ᐊᒪᕈᕐᒥᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒥᑦ ᐊᒻᒪᓗ ᐊᒪᕈᕐᒥᑦ ᐊᑉᖁᑎᒋᔭᐅᔪᓂᑦ.  

ᑐᑭᐅᔪᖅ ᐊᒻᒪᓗ ᖃᓄᐃᖓᔭᕆᐊᖃᕐᓂᖅ 32 ᐱᓕᕆᐊᓕᖕᒥᒃ ᐱᓕᕆᐊᖃᖅᑎᑦᔭᕆᐊᖃᖅᑐᖅ ᐃᓚᒋᔭᐅᔪᓂᒃ 
ᐅᓗᕆᐊᓇᖅᑐᖃᙱᑎᑦᑎᓂᕐᒧᑦ ᐊᕙᓗᐃᑦ, ᐊᒻᒪᓗ ᐋᖅᑭᒃᑕᐅᓯᒪᔪᑦ ᐃᑳᕈᑏᑦ ᐱᔾᔪᑎᖃᖅᑐᑦ ᐱᓕᕆᐊᑉ ᐱᖁᑎᖏᓐᓄᑦ, 
ᐃᓚᐅᑉᓗᓂ ᐅᓯᑲᑦᑕᖕᓂᕐᒧᑦ ᐊᑉᖁᑎ, ᓴᓇᔭᐅᓗᑎᒃ ᐊᒻᒪᓗ ᐊᐅᓛᓕᖅᑎᑕᐅᓗᑎᒃ ᐱᔭᕆᐊᖃᕐᓂᖅ ᒪᓕᒡᓗᒍ 
ᐅᓗᕆᐊᓇᖅᑐᖃᙱᑦᑐᒃᑯᑦ ᑐᒃᑐᐃᑦ ᐊᓯᖏᓪᓗ ᓂᕐᔪᑏᑦ ᐃᑳᕈᖕᓇᕐᓂᐊᕐᓗᑎᒃ ᐊᑉᖁᒥᑦ. 
ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᖃᐅᔨᓚᐅᖅᑐᑦ ᒫᓐᓇᐅᔪᖅ ᑐᒃᑐᓄᑦ/ᓂᕐᔪᑎᓄᑦ ᐃᑳᕐᕕᒃᑕᖃᙱᑦᑐᖅ ᐅᓯᑲᑦᑕᖕᓂᕐᒧᑦ 
ᐊᑉᖁᑎᒥᑦ ᐊᒻᒪᓗ ᐊᑉᖁᑎ ᐅᕕᖓᓕᖅᑎᑕᐅᓯᒪᙱᖦᓗᓂ ᐃᑳᕈᖕᓇᑦᑎᐊᕐᓂᐊᕐᓗᑎᒃ ᐊᑉᖁᑎᒥᑦ.  

4 ᐃᓱᖓ 

ᑕᒪᐃᓐᓅᖓᔪᒃᑯᑦ, ᐊᒡᓃᑯᒃᑯᑦ ᒪᓕᒃᑑᔭᖅᑐᑦ ᑕᒪᓗᒃᑖᖅᑲᔭᖅ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 
ᐊᐳᖅᑎᓐᓈᖅᑐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 004-ᒥᑦ; ᐊᒪᕈᕐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 
008-ᒥᑦ. ᖃᐅᔨᔭᐅᖃᑦᑕᖅᓯᒪᓂᖓᑐᑦ ᐅᑭᐅᓂᑦ ᐊᓂᒍᖅᑐᓂᑦ, ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᑐᖅᑕᐅᓯᒪᙱᑦ 
ᐅᑭᐅᓗᒃᑖᖅ ᐊᑉᖁᑎᒥᑦ ᐊᐳᖅᑎᓐᓈᖅᑐᒧᙵᐅᔪᒧᑦ ᐅᕝᕙᓘᓐᓃᑦ ᐅᓯᑲᑦᑕᖕᓂᕐᒧᑦ ᐊᑉᖁᑎᒧᑦ, ᐅᕝᕙᓘᓐᓃᑦ 
ᐊᑐᖅᑕᐅᒐᔪᙱᓗᐊᖅᑐᑦ.  
 
 
 
ᑎᑎᕋᒃᑕᐅᔪᖅ 
ᐆᒧᖓ: 

ᓱᐲᐊ ᒍᕌᓐᓯᓐᕼᐅ, M.Sc., EP  

 

 

ᕿᒥᕈᔭᐅᔪᖅ 
ᐆᒧᖓ: 

ᑲᓕ ᒋᓚᑦ, P.Ag 
 

ᑕᐃᒎᓯᖓ: ᐊᐅᓚᑦᑎᔨ, ᐊᒃᑐᐃᓂᕐᒧᑦ 
ᖃᐅᔨᓴᕐᓂᕐᒧᑦ 

 ᑕᐃᒎᓯᖓ: ᐊᐅᓚᑦᑎᔨ, ᐱᓕᕆᐊᒃᓴᒧᑦ 
ᖃᐅᔨᓴᐃᓐᓇᕐᓂᕐᒧᑦ 

ᐅᓪᓗᖓ: ᐅᑐᐱᕆ 2, 2019  ᐅᓪᓗᖓ: ᐅᑐᐱᕆ 2, 2019 

ᐱᕝᕕᐅᔪᑦ 

ᐊᒡᓃᑯᒃᑯᑦ (ᐊᒡᓃᑯ ᐄᒍ ᐅᔭᕋᒃᑕᕆᐊᖅᑎᒃᑯᑦ). 2019. ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᖅ 2018 ᐊᕐᒑᒍᑕᒫᖅ 
ᐅᓂᑉᑳᖅ. ᐅᓂᑉᑳᓕᐊᖑᔪᖅ ᐊᒡᓃᑯᒃᑯᓐᓄᑦ – ᐊᐳᖅᑎᓐᓈᖅᑐᒥᑦ. ᐊᐃᑉᕆᓕ 2019. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB). 2018a. ᐱᔾᔪᑎᒋᑉᓗᒍ ᑐᒃᓯᕋᐅᑕᐅᔪᖅ ᐊᒡᓃᑯᒃᑯᓐᓄᑦ ᐅᔭᕋᒃᑕᕆᐊᕐᒥᒃ 
ᐱᕙᓪᓕᐊᔪᒪᑉᓗᑎᒃ ᐊᐳᖅᑎᓐᓈᖅᑐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᒃ ᐱᓕᕆᐊᕐᒧᑦ ᑐᒃᓯᕋᐅᑎ ᑭᕙᓪᓕᕐᒥᑦ ᓄᓇᕗᒻᒥ, 
ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ [ᓈᓴᐅᑎ 004]. ᐱᓕᕆᐊᖑᔪᖅ ᐊᕙᑎᓕᕆᔨᒃᑯᓐᓄᑦ 
ᐊᐳᖅᑎᓐᓈᖅᑐᒥᑦ ᒎᓗᒧᑦ ᐅᔭᕋᒃᑕᕆᐊᖅ ᐱᓕᕆᐊᕐᒧᑦ. ᐱᖓᓱᐊᓂᑦ ᐋᖅᑭᒋᐊᖅᓯᓂᖅ ᓴᖅᑭᑕᐅᔪᖅ ᑎᓯᐱᕆ 21, 
2018-ᒥᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB). 2018b. ᐱᔾᔪᑎᒋᑉᓗᒍ ᑐᒃᓯᕋᐅᑕᐅᔪᖅ ᐊᒡᓃᑯᒃᑯᓐᓄᑦ ᐅᔭᕋᒃᑕᕆᐊᕐᒥᒃ 
ᐱᕙᓪᓕᐊᔪᒪᑉᓗᑎᒃ ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᕐᒧᑦ ᑐᒃᓯᕋᐅᑎ ᑭᕙᓪᓕᕐᒥᑦ ᓄᓇᕗᒻᒥ, ᐊᕙᑎᓕᕆᔨᒃᑯᑦ 
ᐱᓕᕆᐊᕐᒧᑦ ᓇᓗᓇᐃᒃᑯᑕᖅ [ᓈᓴᐅᑎ 008]. ᐱᓕᕆᐊᖑᔪᖅ ᐊᕙᑎᓕᕆᔨᒃᑯᓐᓄᑦ ᐊᒪᕈᕐᒥᑦ ᐃᓗᑦᑐᖅᓯᒪᔪᖅ 
ᐱᓕᕆᐊᕐᒧᑦ. ᓴᖅᑭᑕᐅᔪᖅ ᒫᑦᓯ 15, 2018-ᒥᑦ. 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 32 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᐃᓚᓕᐅᔾᔭᐅᓯᒪᔪᖅ A: 2019-ᒥᑦ ᐊᕙᑎᓕᕆᔨᒃᑯᑦ ᐃᓂᐅᔪᒥᑦ ᖃᐅᔨᔭᖏᑦ ᐃᓚᖏᓄᑦ ᑐᑭᐅᔪᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᑦ ᐊᐳᖅᑎᓐᓈᖅᑐᒥᑦ ᒎᓗ ᐅᔭᕋᒃᑕᕆᐊᖅ ᐱᓕᕆᐊᕐᒧᑦ 
 
ᑐᑭᐅᔪᓄᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᓄᑦ 
ᓈᓴᐅᑎ* 

ᐅᖃᐅᓯᔅᓴᐃᑦ ᐅᔭᕋᒃᑕᕆᐊᕐᒥᑦ ᖃᐅᔨᔭᐅᔪᑦ 

ᐃᒪᐅᑉ ᖃᓄᐃᓐᓂᖓ ᐊᒻᒪᓗ ᐊᒃᑕᑯᓂᒃ ᐊᐅᓚᑦᑎᓂᖅ 
8 ᑕᓯᕐᓂᒃ ᖃᐅᔨᓴᐃᓐᓇᕐᓂᖅ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᑕᓪᓕᒪᓗᒃᑖᑦ ᐃᒪᖃᐅᓯᕝᕖᑦ 

ᑕᐃᒪᐅᓚᐅᖅᑐᑦ ᐊᐅᓪᓛᖅᖢᑎᒡᓗ. 
18 ᕿᒪᒃᑎᑦᑐᓂᒃ ᐊᐅᓚᑦᑎᓂᕐᒧᑦ 

ᖃᓄᖅᑑᕈᑎ 
a) ᐆᓇᕐᓂᕐᒥᒃ ᖃᐅᔨᓴᐃᔾᔪᑏᑦ, ᐃᓕᔭᐅᓚᐅᖅᑐᑦ 2012-ᒥᑦ 

ᐆᒃᑐᕋᕐᓂᐊᕐᓗᒋᑦ ᖁᐊᖃᑦᑕᕐᓃᑦ, ᑕᑯᒃᓴᐅᓚᐅᖅᑐᑦ ᓱᓕ 
ᐅᔭᕋᒃᑕᕆᐊᓕᐊᖅᓯᒪᑎᓪᓗᒋᑦ. 

b) ᕿᒪᒃᑎᑦᑐᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᖕᒧᐊᖅᑕᐅᓯᒪᔪᑦ 
ᑕᐃᒪᙵᓂᑦ 2016-ᒥᑦ ᐊᒻᒪᓗ ᓱᑲᐃᑦᑐᒥᒃ 
ᓄᖅᑲᖅᐸᓪᓕᐊᕋᐅᔭᓕᓚᐅᖅᑐᑦ 2019-ᒥᑦ. 

ᐃᒋᑕᒃᓴᑦ ᑲᒪᒋᔭᐅᓂᖏᑦ 
25 ᑲᒪᔭᖃᕐᓂᖅ ᓂᕐᔪᑎᓂᒃ 

ᐊᒻᒪᓗ/ᐅᕝᕙᓘᓐᓃᑦ 
ᑭᒡᒐᕕᐊᕐᔪᕋᓗᖕᓂᑦ 
ᒥᒃᖠᒋᐊᕐᓂᐊᕐᓗᒍ 
ᐱᑕᖃᕈᖕᓃᖅᑎᓪᓗᒍᓘᓐᓃᑦ 
ᐊᒃᑕᑯᓄᐊᕈᒪᖃᑦᑕᖅᑐᑦ 
ᐊᒻᒪᓗ ᐊᒃᑕᑯᓄᑦ 
ᑐᖅᑯᖅᓯᓯᒪᕝᕕᖕᓄᑦ 

ᕿᒫᑎᑦᑎᔾᔪᑎᓂᒃ ᖃᐅᔨᓐᓇᖅᑐᖃᓚᐅᖏᑦᑐᖅ ᑕᐃᒪᐅᔪᓂᑦ 
ᐊᒃᑕᑯᓂᑦ (ᐊᕙᓗᓂᒃ ᐊᓯᖏᓐᓂᒡᓘᓐᓃᑦ ᕿᒫᑎᑦᑎᔾᔪᑎᓂᒃ 
ᖃᐅᔨᓚᐅᖏᑦᑐᑦ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ) ᐅᕝᕙᓘᓐᓃᑦ 
ᐊᒃᑕᑯᓄᑦ ᑐᖅᑯᖅᓯᓯᒪᕝᕕᐅᔪᓂᑦ (ᐃᓚᐅᑉᓗᓂ ᓯᐅᕋᖅᑕᕐᕖᑦ 
ᐊᑐᖅᑕᐅᓚᐅᖅᑐᑦ ᐱᐅᖏᑦᑐᖅᑕᓕᖕᓂᑦ 
ᑐᖅᑯᖅᓯᓯᒪᕝᕕᐅᓚᐅᐱᓪᓚᒃᖢᑎᒃ) ᕿᒫᑎᓐᓂᐊᕐᓗᒋᑦ ᓂᕐᔪᑏᑦ 
ᑭᒡᒐᕕᐊᕐᔪᕋᓗᐃᓪᓘᓐᓃᑦ ᐃᓂᐅᔪᓂᑦ. 

26 ᐅᔭᕋᒃᑕᕆᐊᖅ ᐊᒃᑕᑯᓂᒃ 
ᑕᒫᓂᖅᖠᔪᖅᑕᖃᙱᑎᑕᐅᔪᖅ 

ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᖃᐅᔨᓚᐅᖅᑐᑦ ᐃᓂᐅᔪᓗᒃᑖᑦ 
ᓴᓗᒪᑎᑕᐅᔪᑦ, ᑯᕕᓂᑯᑕᖃᙱᖦᖢᑎᒃ. ᑕᑯᒃᓴᐅᔪᖃᓚᐅᖏᑦᑐᖅ 
ᓱᓇᑐᐃᓐᓇᓂᒃ ᐊᓄᕆᒥᑦ ᑎᒃᑕᐅᔪᓂᒃ ᐅᔭᕋᒃᑕᕆᐊᕐᒥᑦ 
ᖃᓂᑕᖓᓂᓪᓗ ᐊᒻᒪᓗ ᐱᖁᑕᐅᓯᕝᕕᒋᔭᐅᔪᓂᑦ ᖃᒪᓂᑦᑐᐊᕐᒥᑦ. 

27 ᐅᖅᓱᐊᓗᒃ ᐊᒻᒪᓗ 
ᐅᓗᕆᐊᓇᖅᑐᑦ 
ᐊᑐᖅᑕᐅᖃᑦᑕᖅᑐᓄᑦ 
ᑐᖅᑯᖅᓯᓯᒪᕝᕕᒃ 

ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ ᐅᖅᓱᐊᓗᒃ ᐊᒻᒪᓗ 
ᐅᓗᕆᐊᓇᖅᑐᓖᑦ ᓱᓇᑐᐃᓐᓇᐃᑦ ᐊᑐᖅᑕᐅᖃᑦᑕᖅᑐᑦ ᐊᒡᓃᑯᒃᑯᑦ 
ᐊᐳᖅᑎᓐᓈᖅᑐᒥᑦ ᐱᓕᕆᐊᖓᓐᓂᑦ ᑐᖅᑯᖅᑕᐅᓯᒪᔫᔭᓚᐅᖅᑐᑦ 
ᐅᓗᕆᐊᓇᖅᑐᖃᙱᑦᑐᒥᑦ ᐊᒻᒪᓗ ᐊᕙᑎᒥᒃ ᒥᐊᓂᖅᓯᓂᒃᑰᖓᔪᒃᑯᑦ. 

ᐅᑭᐅᓗᒃᑖᖅ ᐊᖁᑎ 
32 ᐋᖅᑭᒋᐊᖅᓯᒪᔪᖅ 

ᐅᑭᐅᓗᒃᑖᖅ ᐊᑉᖁᑎ 
a) ᐊᑕᐅᓯᖅ (1) ᐃᓐᓄᒃᑕᐅᓯᒪᔪᖅ ᒥᐊᓂᖅᓯᕝᕕᒃ 

ᐊᐅᓛᓚᐅᖅᑐᖅ ᑭᓛᒥᑕ 5-ᒥᑦ ᑎᑎᕋᐃᖃᑦᑕᖅᖢᑎᒃ 
ᐃᖏᕐᕋᔭᒃᑐᓂᑦ, ᕼᐋᓐᑕᐃᑦ ᐃᓚᐅᑉᓗᑎᒃ ᐱᖃᑖᓕ 
ᒥᐊᓂᖅᓯᕝᕕᒃ ᐃᓐᓄᒃᑕᐅᓯᒪᙱᖦᖢᓂ ᖃᓂᑕᖓᓃᑦᑐᖅ 
ᐊᐳᖅᑎᓐᓈᖅᑐᖅ ᐅᔭᕋᒃᑕᕆᐊᕐᒥᑦ. 

b) ᐃᖏᕐᕋᔭᒃᑐᓗᒃᑖᑦ (ᐃᓚᐅᑉᓗᑎᒃ ᐃᓄᐃᑦ ᐃᖏᕐᕋᔭᒃᑐᑦ) 
ᖃᐅᔨᒋᐊᕆᐊᖃᖃᑦᑕᖅᑐᑦ (ᓈᓚᐅᑎᒃᑯᑦ ᐅᖃᓘᑎᒃᑯᑦ 
ᐅᕝᕙᓘᓐᓃᑦ ᓇᖕᒥᓂᖅ ᑕᐃᑯᙵᕐᓗᑎᒃ) ᒥᐊᓂᖅᓯᔨᐅᔪᓄᑦ 
ᓯᕗᒻᒧᒋᐊᕐᓂᐊᓵᕐᓗᑎᒃ ᑕᐃᑲᙶᖅᑐᑦ ᐅᔭᕋᒃᑕᕆᐊᕐᒥᑦ 
ᐅᕝᕙᓘᓐᓃᑦ ᖃᒪᓂᑦᑐᐊᕐᒥᙶᖅᑐᑦ ᐊᒻᒪᓗ ᒥᐊᓂᖅᓯᔨ 
ᖃᐅᑕᒫᒃᑯᑦ ᑎᑎᕋᐃᖃᑦᑕᖅᑐᖅ ᐊᒻᒪᓗ ᐃᓄᐃᑦ 
ᐊᑎᓕᐅᖅᑎᖦᖢᒋᑦ ᐊᒡᓃᑯᒃᑯᑦ ᐅᑭᐅᓗᒃᑖᖅ ᐊᑉᖁᑎᒥᑦ 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᒪᓕᒐᖏᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᐊᑉᖁᑎᒥᒃ ᐊᑐᕐᓂᐊᕐᓗᑎᒃ ᐊᑐᐅᒐᖓᓐᓂᑦ 
ᐊᑉᖁᑎᒥᒃ ᐊᑐᕈᖕᓇᕐᓂᐊᕐᓗᑎᒃ. 

c) ᐊᑉᖁᑎᒥᑦ ᓇᓗᓇᐃᒃᑯᑏᑦ ᓴᖅᑭᔮᖅᑎᑕᐅᖃᑦᑕᖅᑐᑦ 
ᖃᑉᓗᓈᑎᑑᖅᖢᑎᒃ ᐊᒻᒪᓗ ᐃᓄᒃᑎᑑᖅᖢᑎᒃ 
ᒥᐊᓂᖅᓯᕝᕕᖕᒥᑦ, ᐊᑐᓂ ᐃᑳᕐᕕᐅᓗᐊᖅᑐᓂᑦ 
ᓇᓕᑐᐃᓐᓇᖏᓐᓂᑦ ᓴᓂᖏᓐᓂᑦ ᐊᕙᑎᓕᕆᓂᕐᒧᑦ 
ᑐᐊᕕᓇᖅᑐᓕᕆᕝᕕᒃᑕᓖᑦ ᓰᑳᓐᓂᑦ, ᐊᒻᒪᓗ ᐅᑭᐅᓗᒃᑖᖅ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 33 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᐊᑉᖁᑎᒥᑦ 10 ᑭᓛᒥᑕᒥᑕᒫᑦ.  
d) ᑕᑯᔭᐅᓚᐅᖅᑐᑦ ᖃᓄᖅ ᓇᑭᖅᓴᖅᑎᒋᔭᕆᐊᖃᕐᓂᐅᔪᑦ 

ᓇᓗᓇᐃᒃᑯᑏᑦ ᐅᑭᐅᓗᒃᑖᖅ ᐊᑉᖁᑎᒥᑦ. 
ᓂᕐᔪᑏᑦ ᐊᒻᒪᓗ ᓄᓇᒥᐅᑕᐃᑦ 
56 ᓄᓇᙳᐊᖅ ᑐᒃᑐᐃᑦ 

ᓅᑉᐸᓪᓕᐊᑎᓪᓗᒋᑦ 
ᐊᑉᖁᑎᖏᑦ 

2018-ᒥᑦ ᑐᒃᑐᐃᑦ ᓅᑉᐸᓪᓕᐊᑎᓪᓗᒋᑦ ᓄᓇᙳᐊᖅ ᑕᑯᒃᓴᐅᑉᓗᑎᒃ 
ᐊᑉᖁᑎᖏᑦ ᓴᖅᑭᔮᖅᑎᑕᐅᓚᐅᖅᑐᖅ ᑕᑯᔭᒃᓴᐅᑎᖃᕐᕕᖕᒥᑦ 
ᓄᓇᓕᐊᓛᖑᔪᒥᑦ (ᖃᓂᑕᖓᓂᑦ ᐅᒃᑯᐊᖓᑕ ᐱᖃᐃᓕᓴᕐᕕᐅᑉ). 

59 ᕿᒫᑎᑦᑎᔾᔪᑏᑦ ᑐᒃᑐᓂᒃ 
ᕿᒪᒃᑎᑦᑐᓄᑦ 
ᑐᖅᑯᖅᓯᓯᒪᕝᕕᖕᒥᑦ 

ᓂᕐᔪᑏᑦ ᑐᒥᖏᓐᓂᒃ ᑕᑯᔪᖃᓚᐅᖏᑦᑐᖅ ᐅᐊᖕᓇᖓᓂᑦ 
ᐅᕝᕙᓘᓐᓃᑦ ᓂᒋᐊᓂᑦ ᕿᒪᒃᑎᑦᑐᓄᑦ ᑐᖅᑯᖅᓯᓯᒪᕝᕕᖕᒥᑦ ᑕᐃᒪᓐᓇ 
ᐅᖃᐅᓯᐅᓯᒪᓂᖓᑎᑐᑦ ᐅᑭᐅᓂᑦ ᓯᕗᓂᐊᒍᑦ. 

ᓂᐱ 
62 ᓂᐱ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐅᖃᐅᓯᐅᓚᐅᖏᑦᑐᖅ 

ᓂᐱᖃᕐᓂᕐᒧᑦ ᖃᐅᔨᓴᐃᓂᖅ 2018/2019 ᐅᑭᐅᕐᒧᑦ. 
ᐊᓂᖅᑎᕆᔭᑦᑕ ᐱᐅᓂᖓ 
71 ᓯᓚᒥᒃ ᖃᐅᔨᓴᖅᐸᓪᓕᐊᔪᑦ ᓯᓚᒥᒃ ᐊᒻᒪ ᓯᓚᒥᒃ ᖃᐅᔨᓴᐅᑎᖃᕐᕕᐅᔪᑦ ᐱᑕᖃᕐᓯᒪᓕᖅᑐᑦ 

ᒪᕐᕉᓐᓂ ᐱᓕᕆᕝᕖᓐᓂ ᐊᕙᑎᐊᓃᑦᑑᓐᓂᒃ ᐊᐳᖅᑎᓐᓈᖅᑐᖅ 
ᐅᔭᕋᕐᓂᐊᕐᕕᐅᑉ 2010-ᒥᓂᒃ. 

72 ᐱᓕᕆᕝᕕᒻᒥ ᓴᓂᕐᓂᒃ 
ᐃᑭᑦᑎᕖᑦ 

ᐊᐳᖅᑎᓐᓈᖅᑐᖅ ᐅᔭᕋᕐᓂᐊᕐᕕᐅᑉ ᒪᕐᕈᐃᓕᖓᔪᖅ ᐃᑭᑦᑎᕕᖓᑦ 
ᐊᑐᖅᑕᐅᖏᓐᓇᖅᑐᖅ ᐃᑭᑦᑎᕕᐅᕙᑦᑐᓂ ᐃᓘᓐᓇᖏᓐᓂᒃ 
ᐅᓗᕆᐊᓇᖕᖏᑦᑐᓂᒃ, ᐃᑭᒍᓐᓇᖅᑐᓂᒃ ᓱᓇᒃᑯᑖᓂᒃ ᐱᓕᕆᕝᕕᒻᒥ. 
ᓴᓃᑦ ᐊᖏᓗᐊᖁᓇᒋᑦ ᐃᑭᑕᐅᒋᐊᖃᖅᐸᑦᑐᑦ, ᐃᒍᓇᕐᓰᕕᒻᒥᒃ 
ᓂᕿᒥᓂᕐᓄᑦ ᐱᓕᕆᐊᑦᓴᓕᐅᓚᐅᖅᑐᑦ 2019-ᒥ. 
 

74 ᐳᔪᖃᑖᖃᓗᐊᖅᑕᐃᓕᔾᔪᑏᑦ ᐊᒡᓃᑰ ᐄᒍᓪ ᐃᖅᑲᓇᐃᔭᖅᑎᖁᑎᖏᑦ ᖃᐅᔨᒪᖁᔨᓚᐅᖅᑐᑦ 
ᐳᔪᕐᓗᓂᒃ ᖃᐅᔨᓴᕐᕕᑦᓴᓂᒃ ᐃᓕᓯᓯᒪᒻᒪᑕ ᑭᓪᓕᖓᒍᑦ 
ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑑᑉ ᐊᑐᕆᐊᑉ ᐊᔾᔨᒌᒐᑎᒃ 
ᐅᖓᓯᓐᓂᖏᑦ ᑲᓇᖕᓇᕐᒥᒃ ᐊᒻᒪ ᐱᖓᖕᓇᕐᒥᒃ ᐊᑐᕆᐊᒃᑯᑦ 
ᒪᕐᕉᓐᓂᒃ ᐊᔾᔨᒌᓂᒃ ᖃᐅᔨᓴᐅᑎᖃᖅᑐᑎᒃ ᐳᔪᕐᓗᐸᒻᒪᖔᖅ 
ᖃᓄᑎᒋ ᐅᖓᓯᓐᓂᓕᒻᒧᑦ ᐊᑐᕆᐊᕐᒥᒃ. ᐳᔪᕐᓗᓄᑦ ᐴᑦᓴᓂᒃ 
ᐃᓕᐅᖅᑲᐃᓚᐅᖅᑐᑦ 25, 50, 100, 150, 300, ᐊᒻᒪ 1000 
ᒦᑕᓂᒃ ᐅᖓᓯᓐᓂᓕᓐᓂ ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑑᑉ 
ᐊᑐᕆᐊᕐᒥᒃ. 

ᐊᓯᖏᑦ 
81 24-ᓄᑦ ᐃᑲᕐᕋᓄᑦ ᖃᐅᑕᒫᖅ 

ᖃᐅᔨᓴᖅᑎᖃᖅᐸᑦᑐᑦ 
ᖃᒪᓂ’ᑐᐊᖅ ᐱᓕᕆᕝᕕᒻᒥ 

ᖃᐅᔨᓴᖅᑎᓄᑦ ᐊᓪᓚᕕᑦᑕᖃᓚᐅᖅᑐᖅ ᓯᔾᔭᒥ ᐊᓃᑰ ᐄᒍᓪ 
ᐃᖅᑲᓇᐃᔭᖅᑎᖁᑎᖏᑦ ᐱᓕᕆᕝᕕᒻᒦᐸᑦᑐᑎᒃ ᐊᒻᒪ ᐊᕙᑎᖏᑦ 
ᓴᓗᒪᑎᑕᐅᑦᑎᐊᐸᑦᑐᑎᒃ ᐅᒥᐊᕐᔪᐊᒃᑯᑦ ᓱᓇᒃᑯᑖᒃᑯᕕᖏᑦ 
ᐋᖅᑭᓱᕐᓯᒪᑦᑎᐊᖅᑐᑎᒃ.  

ᑎᑎᖅᑲᐃᑦ: *ᐱᓕᕆᐊᕐᒧᑦ ᓇᓗᓇᐃᒃᑯᑎ = ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐅᒃᑯᑎ ᓈᓴᐅᑎ 004, ᐊᓯᔾᔨᐅᑎᐅᔪᖅ 003 (ᑏᓰᐱᕆ 2018) 
  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 34 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

ᐃᓚᓕᐅᔾᔭᐅᓯᒪᔪᖅ B: 2019-ᒥ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᔭᕋᕐᓂᐊᕐᕕᒻᒥᑦ ᐅᐸᑦᓯᒪᓪᓗᑎᒃ 
ᑕᑯᓐᓇᖅᑕᐅᓚᐅᖅᑐᑦ ᓂᕈᐊᒐᐅᒐᔭᖅᑐᓄᑦ ᑎᑎᕋᕐᓯᒪᔪᑦ ᐊᒻᒪ ᒪᓕᑦᑕᐅᒋᐊᓖᑦ ᐊᒪᕈᕐᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ 
ᐱᓕᕆᐊᑦᓴᒧᑦ 
ᑐᑭᐅᔪᓄᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᓄᑦ 
ᓈᓴᐅᑎ* 

ᐅᖃᐅᓯᔅᓴᐃᑦ ᐅᔭᕋᒃᑕᕆᐊᕐᒥᑦ ᖃᐅᔨᔭᐅᔪᑦ 

ᐊᓂᖅᑎᕆᔭᑦᑕ ᐱᐅᓂᖓ 
1 ᐊᐅᓚᑕᐅᔪᑦ ᐊᒻᒪ ᕿᑲᑐᐃᓐᓇᖅᑐᑦ 

ᖃᐅᔨᓴᖅᑕᐅᕙᓪᓕᐊᓂᖏᑦ 
ᐳᔪᕐᓗᐃᑦ ᑲᑕᒐᖅᐸᑦᑐᑦ 

ᐊᐅᓚᑕᐅᔪᑦ ᐊᒻᒪ ᕿᑲᑐᐃᓐᓇᖅᑐᑦ 
ᖃᐅᔨᓴᖅᑕᐅᕙᓪᓕᐊᓂᖏᑦ ᐳᔪᕐᓗᐃᑦ ᑲᑕᒐᖅᐸᑦᑐᑦ ᒪᓕᒐᑎᒍᑦ 
ᓯᓚᐅᑉ ᐃᓗᓕᖏᓐᓂᒃ ᓄᐊᑉᐸᑦᑐᓂᒃ ᐊᑐᖅᑕᐅᕙᓪᓕᐊᔪᑦ 
ᐊᕐᕕᒃ ᓴᖅᐱᖓ ᐅᔭᕋᕐᓂᐊᕐᕕᒻᒥ. 

2 ᐳᔪᕐᓗᔭᐃᒃᑯᑎᓕᕆᓂᖅ 
ᐊᑐᕆᐊᕐᓂ 

ᐳᔪᕐᓗᓂᒃ ᖃᐅᔨᓴᖅᐸᓪᓕᐊᓂᖅ ᐊᑐᕆᐊᒥ ᐱᒋᐊᓚᐅᖅᑐᑦ 
ᐊᐅᔭᖓᓂ 2018 ᖃᐅᔨᓴᖅᐸᓪᓕᐊᔪᓂᒃ 
ᐱᓕᕆᕝᕕᖃᐅᖅᑐᑎᒃ ᑭᓛᒥᑕᓂ 133, 151, 169. 
ᖃᐅᔨᓴᐃᓂᕐᒧᑦ ᑐᕌᖓᔪᖅ ᐊᔾᔨᕐᓚᒋᔭᖓ ᐱᓕᕆᐊᖑᓚᐅᖅᑑᑦ 
ᐅᑭᐅᓗᒃᑖᖅ ᐊᑉᖁᑎᒧᑦ ᐃᓚᐅᖏᖦᓗᓂ ᐴᕆᔭᐅᔪᑦ 
ᐃᓕᔭᐅᓯᒪᔪᑦ ᓯᑕᒪᐅᔪᓂᑦ (4) ᑲᑎᓐᓂᐅᔪᓂᑦ 
ᑕᓪᓕᒪᐅᖏᖔᖅᖢᑎᒃ (5); 25, 100, 300, ᐊᒻᒪᓗ 1000 
ᒦᑕᓂᒃ ᐅᖓᓯᒃᑎᒋᔪᑦ ᑲᓇᖕᓇᖓᓂᑦ ᐊᒻᒪᓗ ᐱᖓᖕᓇᖓᓂᑦ 
ᐊᑉᖁᑏᑦ. ᑐᑭᓕᐊᖓᔪᑯᑖᑦ ᐃᓘᓐᓇᖏᒍᑦ 
ᐊᔪᕆᑕᐅᒋᐊᑐᑉᐸᖏᑦᑐᑦ ᑭᓯᐊᓂ ᐊᔾᔨᖏᓐᓂᒃ ᓇᒧᑐᐃᓐᓇᖅ 
ᐃᓕᓯᕙᑦᑐᑦ ᑭᓪᓕᖏᒍᑦ ᐱᓕᕆᕝᕕᐅᔪᑦ. 

ᓂᐱᑦ ᐊᒻᒪᓗ ᐊᐅᓚᓂᖓᓂ 
5 ᓂᐱᓂᒃ ᖃᐅᔨᓴᖅᐸᓪᓕᐊᓂᕐᒥᒃ 

ᐱᓕᕆᕝᕖᑦ 
ᓂᐱᓂᒃ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᕝᕕᓕᐅᓚᐅᖅᑐᑦ 
2018-ᒥ ᐊᒻᒪ ᐊᐅᓚᑕᐅᔪᑦ 

ᓄᓇᐅᑉ ᖃᓄᐃᑦᑑᓂᖏᑦ, ᓯᐅᕋᐃᑦ ᐊᒻᒪ ᓄᓇᐅᑉ ᖁᐊᖑᐃᓐᓇᕐᓂᖓ 
10 ᐱᓕᕆᕝᕕᒻᒥ ᓄᓇᐅᑉ 

ᖁᐊᖑᐃᓐᓇᕐᓂᖓᓂᒃ 
ᖃᐅᔨᓴᖅᐸᓪᓕᐊᓂᖅ, 
ᓄᓇᖕᖑᐊᓕᐅᕐᓂᖅ ᐊᒻᒪ 
ᓂᕈᒥᓐᓂᖓᓂᒃ ᖃᐅᔨᓴᕐᓂᖅ 

ᐊᓯᖏᓐᓂᒃ ᓄᓇᐅᑉ ᖁᐊᖑᐃᓐᓇᕐᓂᖓᓂᒃ 
ᖃᐅᔨᓴᖅᐸᓪᓕᐊᓯᒪᖕᖏᑦᑐᑦ ᐅᕝᕙᓘᓐᓃᑦ ᓂᕈᒥᓐᓂᖓᓂᒃ 
ᖃᐅᔨᓴᕐᓯᒪᖕᖏᑦᑐᑦ ᐱᓇᓱᐊᕐᓯᒪᔪᑦ. 

ᐃᒪᓕᕆᓂᖅ ᐊᒻᒪ ᓄᓇᒥ ᐃᒥᐅᑉ ᖃᓄᐃᓪᓗᐊᕐᓂᖓ ᐊᒻᒪ ᖃᓄᐃᑦᑑᓂᖓ 
15 ᓄᓇᒥ ᐃᒥᕐᒥᒃ 

ᖃᐅᔨᓴᖅᐸᓪᓕᐊᓂᕐᒧᑦ ᐸᕐᓇᐅᑎ 
ᐅᔭᕋᕐᓂᐊᕐᕕᒻᒧᑦ ᐳᓛᕆᐊᖅᑎᓪᓗᒋᑦ, ᑐᑭᓯᒋᐊᕈᑎᑦᓴᓂᒃ 
ᐱᑕᖃᓚᐅᖏᑦᑐᖅ ᐊᓯᖏᓐᓂᒃ ᐱᓕᕆᕝᕕᒻᒥᒃ ᐃᒪᓕᕆᔪᓂᒃ 
ᐱᓕᕆᔾᔪᑎᒥᓂᕐᓂᒃ ᓄᐊᑦᑎᔪᖃᓚᐅᕋᓗᐊᕐᒪᖔᖅ; ᑭᓯᐊᓂ, 
ᐊᒡᓃᑰ ᐄᒍᓪ ᐃᖅᑲᓇᐃᔭᖅᑎᖁᑎᖏᑦ ᐅᖃᓚᐅᖅᑐᖅ 
ᖃᐅᔨᓴᖅᑕᐅᕙᓪᓕᐊᔪᑦᓴᓂᒃ ᓄᓇᒥ ᐃᒥᒃᑯᕕᓕᐅᓚᐅᖅᑐᑦ. 
 

ᓄᓇᐅᑉ ᖄᖓᓂ ᐃᒥᓕᕆᓂᖅ, ᓄᓇᐅᑉ ᖄᖓᓂ ᐃᒥᐅᑉ ᖃᓄᐃᓐᓂᖓ ᐊᒻᒪ ᓴᓂᕈᓘᔭᐃᑦ ᐃᒫᓃᑉᐸᑦᑐᑦ ᖃᓄᐃᑦᑑᓂᖏᑦ 
23 ᓂᕿᑦᑎᐊᕙᖃᕐᓂᖓᑕ 

ᖃᓄᐃᓐᓂᖓ ᒫᒪᑦ ᑕᓯᐅᑉ ᐊᒻᒪᓗ 
ᑕᐅᓄᖓ ᑰᒃᑐᑦ 

ᖃᐅᔨᓴᐃᓂᖃᒃᑲᓐᓂᓚᐅᖏᑦᑐᑦ ᖃᐅᔨᓂᐊᕐᓗᑎᒃ 
ᐊᓯᐊᙳᕐᓂᐅᔪᑦ ᓂᕿᑦᑎᐊᕙᖃᕐᓂᖓᑕ ᖃᓄᐃᓐᓂᖓᓄᑦ 
ᒫᒪᑦ ᑕᓯᐅᑉ ᐊᒃᑐᖅᓯᓂᖃᕋᔭᖏᑦᑐᖅ 
ᐃᖃᓗᓕᐅᖅᐸᓪᓕᐊᓂᕐᒥᑦ. 

ᐱᕈᖅᑐᐃᑦ 
25 ᐅᑭᐅᖅᑕᖅᑐᒥᐅᑕᓪᓚᕆᐅᙱᑦᑐᑦ 

ᐆᒪᔪᐃᑦ 
ᐊᒡᓃᑯᒃᑯᑦ ᐅᖃᓚᐅᖅᑐᑦ ᐊᑐᕆᐊᖃᖅᑐᑦ ᓄᓇᒃᑰᕈᑏᑦ 
ᑕᒫᓂᕐᒥᐅᑕᐅᖏᑦᑐᓂᑦ ᐆᒪᔪᓂᒃ ᑎᑭᐅᔾᔨᙱᒃᑲᓗᐊᕐᓂᖏᓐᓄᑦ 
ᐅᔭᕋᒃᑕᕆᐊᕐᒧᑦ ᖃᐅᔨᓴᕐᓗᒋᑦ ᓄᓇᒃᑰᕈᑎᓗᒃᑖᑦ 
ᓴᑲᐅᓄᐊᕐᓂᐊᓵᖅᑎᓪᓗᒋᑦ ᑯᐸᐃᖕᒦᑎᓪᓗᒋᑦ. ᐊᒻᒪᓗᒃᑲᓐᓂᖅ, 
ᐅᖃᖃᑎᖃᕐᕕᐅᔪᒥᒃ ᐱᓕᕆᔨᑖᓚᐅᖅᑐᑦ 
ᐊᔪᕈᖕᓃᖅᓴᕐᓂᐊᕐᓗᒋᑦ ᐱᓕᕆᔩᑦ ᐊᕙᑎᓕᕆᔨᒃᑯᑦ 
ᐃᓕᑕᖅᓯᔪᖕᓇᕐᓂᕐᒧᑦ ᑕᒫᓂᕐᒥᐅᑕᐅᖏᑦᑐᓂᒃ ᐆᒪᔪᓂᒃ 
ᐅᔭᕋᒃᑕᕆᐊᕐᒧᐊᖅᑐᖃᙱᒃᑲᓗᐊᕐᒪᖔᑦ. 

ᓄᓇᒥᐅᑕᐃᑦ ᐆᒪᔪᐃᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓈᓴᐅᑎᖏᑦ 03MN107 ᐊᒻᒪᓗ 16MN056 
2019-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 35 ᐊᐳᖅᑎᓐᓈᖅᑐᒥᑦ ᒎᓗᒧᑦ ᐱᓕᕆᐊᕐᒧᑦ ᐊᒻᒪᓗ 

 ᐊᒪᕈᖅ ᐃᓗᑦᑐᖅᓯᒪᔪᕐᒧᑦ ᐱᓕᕆᐊᖅ 

31 ᐊᑉᖁᑎᒥᑦ ᐃᖏᕐᕋᔭᒃᑐᓂᒃ 
ᐊᐅᓚᑦᑎᓂᖅ 

ᑐᒃᑐᐃᑦ ᐊᒻᒪᓗ ᐅᒥᖕᒪᐃᑦ ᖃᐅᔨᔭᐅᓚᐅᖅᑐᑦ ᐅᓯᑲᑦᑕᖕᓂᕐᒧᑦ 
ᐊᑉᖁᑎᒥᑦ ᐅᓯᑲᑦᑕᖕᓂᕐᒧᑦ ᐊᑉᖁᑎ ᐅᒃᑯᐃᖓᑉᓗᓂ 
ᐃᖏᕐᕋᔭᕆᐊᖃᖅᑐᓄᑐᐃᓐᓇᖅ ᑐᒃᑐᐃᑦ ᓅᑉᐸᓪᓕᐊᓂᖏᓐᓄᑦ 
ᐅᔭᕋᒃᑕᕆᐊᕐᒥᑦ ᑕᑯᔭᖅᑐᐃᓯᒪᑎᓪᓗᒋᑦ. 

36 ᑭᒡᒐᕕᐊᕐᔪᕋᓗᐃᑦ ᐱᔾᔪᑎᒋᑉᓗᒋᑦ 
ᐊᖏᓗᐊᖏᒋᐊᖅᑎᑦᑎᓂᕐᒨᓕᕆᓃᑦ 

ᐅᔭᕋᒃᑕᕆᐊᕐᒥᑦ ᑕᑯᔭᖅᑐᐃᓯᒪᑎᓪᓗᒋᑦ, ᐊᒡᓃᑯᒃᑯᑦ 
ᐱᓕᕆᔨᖏᑦ ᐅᖃᓚᐅᖅᑐᑦ ᖃᐅᔨᓴᐃᓂᖃᐃᓐᓇᖅᑐᑦ 
ᖃᐅᔨᓂᐊᕐᓗᑎᒃ ᑭᒡᒐᕕᐊᕐᔪᕋᓗᐃᑦ ᐅᑉᓗᖏᓐᓂᑦ ᐊᒻᒪᓗ 
ᖃᓄᐃᖓᓂᐅᔪᑦ ᖃᐅᔨᓴᐃᓂᕐᒥᑦ ᐱᔭᐅᔪᑦ ᐅᖃᐅᓯᐅᓗᑎᒃ 
ᑭᖑᓪᓕᕐᒥᑦ ᐊᕐᕌᒍᑕᒫᖅᓯᐅᑎ ᐅᓂᑉᑳᒥᑦ. ᐃᓚᐅᖏᖦᖢᓂ 
ᑭᒡᒐᕕᐊᕐᔪᕋᓗᐃᑦ ᐅᑉᓗᖏᑦ ᐃᓕᑕᕆᔭᐅᔪᑦ ᓯᐅᕋᖅᑕᕐᕕᖕᓂᑦ 
ᐅᑭᐅᓗᒃᑖᖅ ᐊᑉᖁᑎᒥᑦ, ᐊᒡᓃᑯᒃᑯᑦ ᐅᖃᓚᐅᖅᑐᑦ ᐊᓯᖏᓐᓂᑦ 
ᑭᒡᒐᕕᐊᕐᔪᕋᓗᐃᑦ ᐅᑉᓗᖏᓐᓂᑦ ᖃᐅᔨᓚᐅᖏᑦᑐᑦ 
ᓇᓂᑐᐃᓐᓇᖅ ᐊᒪᕈᖅ ᐱᖁᑎᖏᓐᓂᑦ ᐊᒻᒪᓗ 
ᑭᒡᒐᕕᐊᕐᔪᕋᓗᖕᓄᑦ ᕿᒫᑎᑦᑎᔾᔪᑎᓕᕆᓂᖃᓚᐅᖏᖦᖢᑎᒃ 
2018 ᐅᑭᐅᕐᒧᑦ. 

ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖓᑦ 
63 Methylmercury ᑲᑎᓯᒪᔪᑦ  ᑭᐅᔾᔪᑎᒋᑉᓗᒋᑦ ᐊᕙᑎᓕᕆᔨᒃᑯᑦ ᐱᓕᕆᔨᖏᑦᑕ 

ᐊᐱᖅᑯᑎᖏᑦ, ᐊᒡᓃᑯᒃᑯᑦ ᐱᓕᕆᔨᖏᑦ ᐅᖃᓚᐅᖅᑐᑦ 
methylmercury-ᒧᑦ ᖃᐃᔨᓴᐃᓂᖃᓚᐅᖅᑐᑦ ᐅᔭᕋᒃᑕᕆᐊᕐᒥᑦ 
ᐊᒻᒪᓗ ᖃᐅᔨᓴᐃᓂᖅ ᑲᔪᓯᑉᓗᓂ.  

ᑎᑎᖅᑲᐃᑦ: *ᐱᓕᕆᐊᕐᒧᑦ ᓇᓗᓇᐃᒃᑯᑎ = ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐅᒃᑯᑎ ᓈᓴᐅᑎ 008 (ᒫᑦᓯ 2018) 

